Монгол Улсын Их Хурлын 2007 оны намрын ээлжит чуулганы 01 дүгээр сарын 05-ны өдөр /Баасан гараг/-ийн нэгдсэн хуралдаан 10 цаг 30 минутад УИХ-ын чуулганы нэгдсэн хуралдааны танхимд эхлэв.

Улсын Их Хурлын дарга Ц.Нямдорж ирц, хэлэлцэх асуудлын дарааллыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 42 гишүүн ирж 55.2 хувийн ирцтэй байв.


Чөлөөтэй: Су.Батболд, Б.Бат-Эрдэнэ, Н.Баяртсайхан, Ж.Наранцацралт, Д.Одбаяр, Л.Одончимэд, Д.Одхүү, Т.Очирхүү, М.Сономпил, Д.Тэрбишдагва, У.Хүрэлсүх, Ц.Цэнгэл, М.Энхболд, Н.Энхболд, Б.Жаргалсайхан, М.Зоригт, Б.Эрдэнэбат. 


Өвчтэй: Д.Бат-Эрдэнэ, С.Баярцогт, Г.Занданшатар. 


Тасалсан: Р.Амаржаргал, Р.Бадамдамдин, Ц.Батаа, Н.Батбаяр, Х.Баттулга, Ж.Батхуяг, Ц.Баярсайхан, Д.Ганхуяг, Р.Гончигдорж, Л.Гүндалай, Ц.Жаргал, А.Мурат.


Нэг. Бичил уурхайн тухай болон Ашигт малтмал гар үйлдвэрлэлийн аргаар олборлох тухай, эдгээртэй холбогдсон хуулиудын төсөл /анхны хэлэлцүүлэг / /үргэлжилнэ/


Хэлэлцэж буй асуудалтай холбогдуулан Үйлдвэр, худалдааны дэд сайд Я.Содбаатар, газрын дарга Ц.Даваадорж, Улсын Их Хурлын Эдийн засгийн байнгын хорооны референт Д.Отгон, А.Пүрэвсүрэн нарын бүрэлдэхүүнтэй ажлын хэсэг байлцав.


УИХ-ын гишүүн Р.Нямсүрэн хуулийн төслийг Эдийн засгийн байнгын хороонд буцаах нь зүйтэй гэсэн горимын санал, УИХ-ын гишүүн С.Ламбаа 5.6.6. Ашигт малтмалын үндсэн орд гэдгийг нэмэх гэсэн заалт, төслийн 4.1.1-ийн бичил уурхай гэсэн тодорхойлолт гэсэн саналууд дээр ярилцаад эдгээр саналуудыг нэгтгэж хуулиа үргэлжлүүлэн хэлэлцүүлье гэсэн санал гаргав.

Ц.Нямдорж: УИХ-ын гишүүн Р.Нямсүрэнгийн гаргасан хуулийн төслийг дахин сайн ярилцах шаардлагатай тул Байнгын хороонд төслийг буцаах нь зүйтэй гэсэн горимын саналыг дэмжье.


Зөвшөөрсөн

28


Татгалзсан

12


Бүгд


40


70.0 хувиар санал дэмжигдлээ.

УИХ-ын гишүүд болон Засгийн газраас өргөн мэдүүлсэн бичил уурхайн тухай, Ашигт малтмал гар үйлдвэрлэлийн аргаар олборлох тухай болон холбогдох бусад хуулийн талаархи Эдийн засгийн байнгын хороо дэмжсэн зарчмын зөрүүтэй саналын томъёоллоор санал хураалт явуулав.


1. Төслүүдийг нэгтгэхдээ Засгийн газрын өргөн мэдүүлсэн Ашигт малтмал гар үйлдвэрлэлийн аргаар боловсруулах тухай хуулийн төслийг суурь болгох гэсэн УИХ-ын гишүүн З.Энхболд, Г.Батхүү, Р.Буд, Р.Раш нарын гаргасан саналыг дэмжье.


Зөвшөөрсөн

30


Татгалзсан

10


Бүгд


40


75.0 хувиар санал дэмжигдлээ.


2.Төслийн нэрийг “Бичил уурхайгаас ашигт малтмал олборлох тухай” гэж нэрлэх, үүнтэй холбогдуулан төсөлд “ашигт малтмал гар үйлдвэрлэлийн аргаар олборлох” гэснийг “бичил уурхайгаас ашигт малтмал олборлох” гэж тухай бүр нь өөрчлөх гэсэн УИХ-ын гишүүн З.Энхболд, Г.Батхүү, Р.Буд, Р.Раш нарын гаргасан саналыг дэмжье.

Зөвшөөрсөн

28


Татгалзсан

12


Бүгд


40


70.0 хувиар санал дэмжигдлээ.


3.Төслийн 4.1.4, 4.1.5-ыг хасч, дараахь заалтууд нэмэх:


"4.1.4. "бичил уурхайн бүс" гэж /цаашид "бүс" гэх/ энэ хуулийн 6.1-д заасан талбайг;


4.1.5. "бичил уурхайн нөхөрлөлийн талбай" гэж /цаашид "талбай" гэх/ сум, дүүргийн засаг дарга энэ хуулийн 8.1-д заасан гэрээний үндсэн дээр бичил уурхайгаас ашигт малтмал олборлох зориулалтаар нөхөрлөлд олгосон талбайг;


4.1.6. "бичил уурхайн нэгж талбай" гэж /цаашид "нэгж талбай" гэх/ нөхөрлөлийн нэг гишүүнд ногдох, хойноос урагш, баруунаас зүүн чиглэлтэй шулуун шугамаар хүрээлэгдсэн тэгш өнцөгт хэлбэртэй талбайг;


4.1.7. "бичил" уурхайн гэрээ" /цаашид "гэрээ" гэх/ гэж сум, дүүргийн Засаг дарга, нөхөрлөлийн хооронд бичгээр байгуулсан бичил уурхайгаас ашигт малтмал олборлох гэрээг;" гэж өөрчлөх гэсэн УИХ-ын гишүүн З.Энхболд, Р.Буд, Р.Раш нарын гаргасан саналыг дэмжье.

Зөвшөөрсөн

26


Татгалзсан

14


Бүгд


40


65.0 хувиар санал дэмжигдлээ.


4. Төслийн 5.1.3-ын "зөвшөөрлийг" гэснийг "саналыг" гэж өөрчлөх гэсэн УИХ-ын гишүүн З.Энхболд, Р.Буд, Р.Раш нарын гаргасан саналыг дэмжье.

Зөвшөөрсөн

30


Татгалзсан

11


Бүгд


41


73.2 хувиар санал дэмжигдлээ.


Горимын санал дэмжигдсэн учраас. 5 дахь саналыг хураах шаардлагагүй гэж үзэв.


6. Төсөлд дараахь агуулга бүхий 6, 7 дугаар зүйл нэмж, үүнтэй холбогдуулан төслийн 6-21 дүгээр зүйлийн заалтыг "8-23" гэж өөрчлөн дугаарлах:


6 дугаар зүйл. Бүсийн ангилал

6.1. Бүсийг дараахь байдлаар ангилна:



6.1.1.ашигт малтмалын нөөц болон илэрцийн хувьд үйлдвэрлэл явуулахад ашиггүй талбай;


           6.1.2. нөхөн сэргээлт хийгдээгүй болон ашигт малтмалын хаягдлын буюу үүсмэл тогтоц бүхий талбай;


           6.1.3. энэ хуулийн 5.2-т заасан гэрээгээр олгогдсон талбай.


6.2. Сум, дүүргийн иргэдийн Төлөөлөгчдийн Хурал бичил уурхайн бүсийн талбайн хэмжээ, хилийн заагийг геологи, уул уурхайн асуудал хариуцсан төрийн захиргааны байгууллагын саналыг үндэслэн тогтооно. 


 7 дугаар зүйл. Бүс тогтооход хориглох газар 


7.1. Дараахь газарт бүс тогтоохыг хориглоно:



7.1.1. хууль тогтоомжоор ашигт малтмал олборлохыг хориглосон газарт;



7.1.2. хүчин төгөлдөр ашиглалтын болон хайгуулын тусгай зөвшөөрөлтэй талбайд;


7.1.3. нутгийн иргэдийн зан заншил, амьдралын хэвшилтэй холбоотой болон малын отрын бэлчээр газарт.” гэсэн  УИХ-ын гишүүн З.Энхболд, Р.Буд, Р.Раш нарын гаргасан саналыг дэмжье.


Зөвшөөрсөн

32


Татгалзсан

9


Бүгд


41


78.0 хувиар санал дэмжигдлээ.


7. Төслийн 6 дугаар / 8 дугаар зүйл болно / зүйлд дараахь агуулга бүхий 6.8, 6.9 дэх заалт нэмэх:

“6.8. Сум, дүүргийн Засаг даргын Тамгын газрын тухайн асуудал хариуцсан ажилтан өргөдлийг хүлээн авснаас хойш ажлын 3 хоногт багтаан дараахь зүйлийг тодруулна:



6.8.1. энэ хуулийн 6.2-т заасан шаардлагыг хангасан эсэх;



6.8.2. энэ хуулийн 6.3-т заасан баримт бичиг бүрдсэн эсэх;



6.8.3. өргөдөлд заасан талбай нь энэ хуулийн 6.1-д заасан бүсэд хамрагдсан эсэх;



6.8.4. тухайн нөхөрлөл өмнө нь олборлолт явуулж байсан бол байгаль орчны нөхөн сэргээлтийг бүрэн хийсэн эсэх.

6.9. Энэ хуулийн 6.8-д заасан шаардлагыг хангасан гэж үзвэл өргөдлийг бүртгэж, гэрээ байгуулна.” гэсэн УИХ-ын гишүүн З.Энхболд, Р.Буд, Р.Раш нарын гаргасан саналыг дэмжье.


Зөвшөөрсөн

26


Татгалзсан

15


Бүгд


41


63.4 хувиар санал дэмжигдлээ.


8. Төслийн 7.3-ыг дараахь байдлаар өөрчлөн найруулах:



 “7.3. Нөхөрлөлд тухайн нэгж талбайг 3 хүртэл жилийн хугацаатай олгоно.” гэсэн УИХ-ын гишүүн З.Энхболд, Р.Буд, Р.Раш нарын гаргасан саналыг дэмжье.


Зөвшөөрсөн

31


Татгалзсан

10


Бүгд


41


75.6 хувиар санал дэмжигдлээ.


9. Төслийн 7.6-г дараахь байдлаар өөрчлөх:

   “7.6. Сум, дүүргийн Засаг дарга иргэдийн Төлөөлөгчдийн Хурлаас тогтоосон бүсийн хилийн заагт багтаан өргөдөл гаргагчийн хүсэлтийн дагуу талбайг олгоно.” гэсэн УИХ-ын гишүүн З.Энхболд, Р.Буд, Раш нарын гаргасан саналыг дэмжье.


Зөвшөөрсөн

26


Татгалзсан

14


Бүгд


40


65.0 хувиар санал дэмжигдлээ.


10.Төсөлд дараахь агуулга бүхий 7.9 дэх хэсэг нэмэх:

“7.9. Нөхөрлөлд олгох талбай нь нөхөрлөлийн гишүүн бүрт ногдох нэгж талбайгаас бүрдэх бөгөөд нэгж талбайн хэмжээ нь 0,25 гектараас ихгүй байна.” гэсэн УИХ-ын гишүүн З.Энхболд, Р.Буд, Г.Батхүү, Р.Раш нарын гаргасан саналыг дэмжье.


Зөвшөөрсөн

27


Татгалзсан

14


Бүгд


41


65.9 хувиар санал дэмжигдлээ.


11.  Төслийн 8.2-т дараахь агуулга бүхий заалтууд нэмж үүнтэй холбогдуулан 8.2.6-г “8.2.11” болгон дугаарлах:




 “8.2.6. олборлох ашигт малтмалын төрөл; 



 8.2.7. ажлын байранд хөдөлмөрийн аюулгүй ажиллагаа, эрүүл ахуйн  норм, стандартыг мөрдөх журам, нөхцөл; 




8.2.8. нөхөрлөлийн гишүүдийг эрүүл мэндийн даатгалд хамруулах нөхцөл; 



8.2.9. ашигт малтмал олборлох явцад тээрэм ашиглах тохиолдолд ашигт малтмал ашиглалтын тусгай зөвшөөрөл бүхий хуулийн этгээдээр гүйцэтгүүлэх журам; 


8.2.10. гэрээг цуцлах үндэслэл;” гэсэн УИХ-ын гишүүн З.Энхболд, Ч.Авдай, Р.Буд, Р.Раш нарын гаргасан саналыг дэмжье.


Дээрх саналтай холбогдуулан УИХ-ын гишүүн Г.Занданшатар, Ц.Сүхбаатар, Р.Раш, А.Бакей нар санал хэлэв.


Зөвшөөрсөн

28


Татгалзсан

13


Бүгд


41


68.3 хувиар санал дэмжигдлээ.


12.Төслийн 10.1-ийг  дараахь байдлаар өөрчлөн найруулах:


“10.1. Нөхөрлөлийн гишүүдийн үйл ажиллагаа нь Иргэний хуулийн 476 дугаар зүйлд заасны дагуу бичгээр байгуулсан хамтран ажиллах гэрээ болон мөн хуулийн 477-482 дугаар зүйлд заасан журмын дагуу зохицуулагдана.” гэсэн УИХ-ын гишүүн З.Энхболд, Р.Буд, Г.Батхүү, Р.Раш нарын гаргасан саналыг дэмжье.


Зөвшөөрсөн

30


Татгалзсан

11


Бүгд


41


73.2 хувиар санал дэмжигдлээ.


13.Төсөлд дараахь агуулга бүхий 10.6, 10.7 дахь хэсэг нэмэх:

“10.6. Хамтран ажиллах гэрээнд нөхөрлөлийн бүрэн эрх бүхий төлөөлөгчийн эрх, үүргийг заана.


10.7. Нөхөрлөлийн гишүүдийн бүрэлдэхүүнд орсон өөрчлөлтийг нөхөрлөлийн бүрэн эрх бүхий төлөөлөгч сум, дүүргийн Засаг даргын Тамгын газарт мэдэгдэнэ.” гэсэн  УИХ-ын гишүүн З.Энхболд, Р.Буд, Г.Батхүү, Р.Раш нарын гаргасан саналыг дэмжье.


Зөвшөөрсөн

31


Татгалзсан

10


Бүгд


41


75.6 хувиар санал дэмжигдлээ.


14. Төслийн 13.1-ийг дараахь байдлаар өөрчилж, 13.2 дахь хэсэг нэмэх:


“13.1. Нөхөрлөл дараахь нөхцөлд талбайг буцааж хүлээлгэн өгнө:



13.1.1. талбайн ашигт  малтмалын нөөцийг бүрэн ашиглаж дууссан;



13.1.2. гэрээгээр авсан талбай нөөцгүй, эсхүл талбайн нөөц нь үр ашиггүй болох нь тогтоогдсон;



13.1.3. уул, геологийн нөхцөл нь олборлолтыг  үргэлжлүүлэх боломжгүй болгосон;



13.1.4.хөдөлмөрийн аюулгүй ажиллагаа, эрүүл ахуйн нөхцөл олборлолтыг үргэлжлүүлэх боломжгүй болгосон;



13.1.5. нөхөрлөл  талбайг хүлээлгэн өгөх хүсэлт гаргасан; 



13.1.6. нөхөрлөлтэй байгуулсан гэрээг цуцалсан.


13.2. Нөхөрлөл талбайг буцааж хүлээлгэн өгөхийн өмнө тухайн талбайд нөхөн сэргээлтийн ажлыг эрх бүхий байгууллагаас баталсан стандартыг баримтлан хийнэ.” гэсэн  УИХ-ын гишүүн З.Энхболд, Ч.Авдай, Р.Буд, Г.Батхүү, Р.Раш нарын гаргасан саналыг дэмжье.


Зөвшөөрсөн

30


Татгалзсан

11


Бүгд


41


73.2 хувиар санал дэмжигдлээ.


15. Төсөлд дараахь агуулга бүхий 14.1.9, 14.1.10 дахь хэсэг нэмж үүнтэй холбогдуулан төслийн 14.3-ыг хасах:

 “14.1.9. мөнгөн ус болон цианид ашиглах;

  14.1.10. тэсрэх бодис хэрэглэх;” гэсэн УИХ-ын гишүүн З.Энхболд, Р.Буд, Г.Батхүү, Р.Раш нарын гаргасан саналыг дэмжье.

Дээрх саналтай холбогдуулан УИХ-ын гишүүн Г.Занданшатар санал хэлэв.



Зөвшөөрсөн

25


Татгалзсан

16


Бүгд


41


61.0 хувиар санал дэмжигдлээ.


16. Төслийн 15 дугаар зүйлд дараахь агуулга бүхий 15.3-15.5 дахь хэсэг нэмэх:


15.3. энэ хуулийн 7.9-д заасан нэгж талбайн хэмжээг ашигт малтмалын төрөл, нөөцийн үнэлгээ, нөхөрлөлийн гишүүний тооноос хамааруулан тогтоох журам боловсруулж  батлах;


15.4. бичил уурхайн хөдөлмөрийн аюулгүй ажиллагаа, эрүүл ахуйн дүрэм боловсруулж, геологи, уул уурхайн асуудал эрхэлсэн төрийн захиргааны төв байгууллагаар батлуулах;

15.5. нөхөн сэргээлтийн стандартыг боловсруулж, эрх бүхий байгууллагаар батлуулах.” гэж нэмье гэсэн УИХ-ын гишүүн З.Энхболд, Ч.Авдай, Р.Буд, Г.Батхүү, Р.Раш нарын гаргасан саналыг дэмжье.


Зөвшөөрсөн

28


Татгалзсан

14


Бүгд


42


66.7 хувиар санал дэмжигдлээ.


17. Төслийн 16.1.7-г дараахь байдлаар өөрчлөн найруулах:

“16.1.7. энэ хуулийн 5.2, 5.3-т заасан гэрээ байгуулж, тухайн талбайд ашигт малтмал олборлох зөвшөөрөл олгох, гэрээг сунгах, цуцлах; ” гэсэн УИХ-ын гишүүн З.Энхболд, Р.Буд нарын гаргасан саналыг дэмжье.


Зөвшөөрсөн

30


Татгалзсан

12


Бүгд


42


71.4 хувиар санал дэмжигдлээ.


18. Төслийн 16 дугаар зүйлд дараахь агуулга бүхий хэсэг нэмж үүнтэй холбогдуулан Засгийн газрын төслийн 8.4-ийг хасах: 

 “16.2. Сум, дүүргийн иргэдийн Төлөөлөгчдийн Хурал дараахь бүрэн эрхтэй:

 “16.2.1. тухайн сум, дүүргийн нутаг дэвсгэр дээр бичил уурхайгаас ашигт малтмал олборлох  бүсийн талбайн хэмжээ, хилийн заагийг тогтоох;
 16.2.2. нөхөрлөлтэй байгуулах гэрээний загварыг геологи, уул уурхайн асуудал эрхэлсэн төрийн захиргааны байгууллагын  саналыг  үндэслэн батлах.” гэсэн УИХ-ын гишүүн З.Энхболд, Р.Буд, Г.Батхүү, Р.Раш нарын гаргасан саналыг дэмжье.

Дээрх саналтай холбогдуулан УИХ-ын гишүүн Г.Бат-Үүл санал хэлэв.

УИХ-ын дарга Ц.Нямдорж тодруулж, УИХ-ын гишүүн З.Энхболд тайлбар хийв.

Зөвшөөрсөн

30

Татгалзсан

13

Бүгд


43

69.8 хувиар санал дэмжигдлээ.


19. Төслийн 20.1-ийг дараахь байдлаар өөрчлөх:

 “20.1. Бичил уурхайгаас ашигт малтмал олборлох тухай хууль тогтоомж зөрчсөн гэм буруутай этгээдэд эрүүгийн хариуцлага хүлээлгэхээргүй бол геологи, уул уурхайн болон байгаль орчны хяналтын улсын байцаагч дараахь захиргааны шийтгэл ногдуулна:


20.1.1. Зохих гэрээ, зөвшөөрөлгүйгээр ашигт малтмал олборлосон этгээдийг 30000-50000 хүртэл төгрөгөөр  торгож,  хууль бусаар олсон орлого буюу бүтээгдэхүүн, зөрчил гаргахад ашигласан  багаж, техник, тоног төхөөрөмжийг хураах;


20.1.2. Байгаль орчны нөхөн сэргээлт хийгээгүй нөхөрлөлийг 50000-250000 хүртэл төгрөгөөр торгож, уг ажилд шаардагдах мөнгөн хөрөнгийг гаргуулах;

20.1.3. Энэ хуулийн 14.1.9-д заасныг зөрчиж мөнгөн ус, цианид хэрэглэсэн этгээдийг 30000-50000  хүртэл төгрөгөөр, нөхөрлөлийг 50000- 250000 хүртэл төгрөгөөр торгож, хууль бусаар олсон орлого буюу бүтээгдэхүүн, зөрчил гаргахад ашигласан багаж, техник, тоног төхөөрөмжийг хураах.” гэсэн УИХ-ын гишүүн З.Энхболд, Р.Буд нарын гаргасан саналыг дэмжье.


Дээрх саналтай холбогдуулан УИХ-ын дарга Ц.Нямдорж, УИХ-ын гишүүн А.Бакей, Ч.Раднаа, Ц.Сүхбаатар нар санал хэлэв.


Ц.Нямдорж: Хортой болон аюултай бодис гэдэг томъёоллоор ойлголцоод санал хураалгахаар тогтов.

Зөвшөөрсөн

26

Татгалзсан

17

Бүгд


43

60.5 хувиар санал дэмжигдлээ.

Хоёр. Орлогыг нь тухай бүр тодорхойлох боломжгүй ажил, үйлчилгээ 

хувиараа эрхлэгч иргэний орлогын албан татварын тухай хуульд 

нэмэлт оруулах тухай хуулийн төслийн талаар
1.Төслийн 1 дүгээр зүйлийг дараахь байдлаар өөрчлөн найруулах: 


 “1 дүгээр зүйл. Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын тухай хуулийн 5.1 дэх хэсгийн хүснэгтийн 12-ын “Лангуугаар худалдаа хийх” гэсний дараа “бичил уурхайгаас ашигт малтмал олборлох” гэж нэмсүгэй гэсэн УИХ-ын гишүүн З.Энхболд, Р.Буд нарын гаргасан саналыг дэмжье.


Зөвшөөрсөн

28


Татгалзсан

15


Бүгд


43


65.1 хувиар санал дэмжигдлээ.


Дээрх заалттай холбогдуулан УИХ-ын гишүүн Ч.Авдай, Д.Дэмбэрэл нар санал хэлэв.

Гурав. Бичил уурхайн хуулийг дагаж мөрдөх журмын тухай
                  хуулийн төслийн талаар

1.Төсөлд дараахь агуулга бүхий 4 дүгээр зүйл нэмж, 4 дүгээр зүйлийн дугаарыг  5 дугаар зүйл болгон дугаарлах:


"4 дүгээр зүйл. Энэ хууль батлагдсантай холбогдуулан бичил уурхай гэсэн нэр томъёонд хамаарагдахгүй болсон уурхайн эзэмшигчид нь Компанийн болон Нөхөрлөлийн тухай хуульд заасны дагуу компани, нөхөрлөл байгуулж, ашиглалтын тусгай зөвшөөрөл авна." гэж өөрчилье гэсэн УИХ-ын гишүүн З.Энхболд, Р.Буд, Г.Батхүү, Р.Раш нарын гаргасан саналыг дэмжье.


Зөвшөөрсөн

26


Татгалзсан

16


Бүгд


42

61.9 хувиар санал дэмжигдлээ.

Эдийн засгийн байнгын хороогоор дэмжигдээгүй саналаар санал хураалт явуулав.


Төслийн 5.1.1, 5.2, 5.4, 5.5, 6.4, 7.5-ыг хасах гэсэн саналыг хүлээн авах боломжгүй гэсэн саналыг дэмжье.


Зөвшөөрсөн

19


Татгалзсан

23


Бүгд


42

45.2 хувиар санал дэмжигдээгүй.
Хуулийн төслийг хэлэлцэхээр шийдвэрлэж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 11 цаг 30 минутад хэлэлцэж дуусав.


Өглөөний нэгдсэн хуралдаан 11 цаг 30 минутад завсарлав.


Оройн нэгдсэн хуралдаан 15 цаг 15 минутад эхлэв.


Хуралдааныг УИХ-ын дэд дарга Д.Лүндээжанцан даргалав.


Хоёр. Гадаадын хөрөнгө оруулалтын талаар Засгийн газраас баримталж буй бодлого, цаашид анхаарах асуудлын тухай Монгол Улсын Ерөнхий сайд М.Энхболд мэдээлэл хийнэ.


Хэлэлцэж буй асуудалтай холбогдуулан Сангийн сайд Н.Баяртсайхан, Үйлдвэр, худалдааны сайд Б.Жаргалсайхан, газрын дарга Д.Зоригт, В.Энхболд, Д.Бадарч, Монгол Улсын Ерөнхий сайдын зөвлөх Н.Энхбаяр, Д.Батбаяр, Б.Даваасүрэн, Гадаадын хөрөнгө оруулалтын газрын дарга Б.Ганзориг, УИХ-ын Тамгын газрын Хяналт шалгалтын хэлтсийн зохион байгуулагч Д.Энхгэрэл нарын бүрэлдэхүүнтэй ажлын хэсэг байлцав.


Гадаадын хөрөнгө оруулалтын талаар Засгийн газраас баримталж буй бодлого, цаашид анхаарах асуудлын тухай Монгол Улсын Ерөнхий сайд М.Энхболд мэдээлэл хийв.

Улсын Их Хурал дахь Ардчилсан намын зөвлөлийн дүгнэлтийг УИХ-ын гишүүн Б.Батбаяр танилцуулав.

Мэдээлэлтэй холбогдуулан УИХ-ын гишүүн А.Мурат, З.Энхболд, Б.Мөнхтуяа, Б.Батбаатар, С.Оюун, С.Ламбаа, А.Бакей нар асуулт асууж, Монгол Улсын Ерөнхий сайд М.Энхболд, ажлын хэсгээс Б.Жаргалсайхан, Н.Баяртсайхан, Б.Ганзориг нар хариулж, тайлбар хийв.

УИХ-ын гишүүн Р.Амаржаргал, С.Ламбаа, Б.Батбаяр нар санал хэлэв.

Хуралдаан 17 цаг 00 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА



Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

                БИЧГИЙН ДАРГА




В.ОЮУН

МОНГОЛ УЛСЫН ИХ ХУРЛЫН 2006 ОНЫ НАМРЫН 

ЭЭЛЖИТ ЧУУЛГАНЫ 2007 ОНЫ 1 ДҮГЭЭР САРЫН 05-НЫ
 ӨДӨР /БААСАН ГАРАГ/-ИЙН  НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Ц.Нямдорж: Гишүүдийн өглөөний амгаланг айлтгаж байна. Нэгдүгээр сарын 5-ны өдрийн нэгдсэн хуралдаан эхэлснийг мэдэгдэж байна.


Өнөөдөр Бичил уурхайн хуулийн төслийг санал хурааж дуусна. Тэгээд 15 цаг хүртэл Байнгын хороод хуралдаад асуудлуудаа яримаар байна. Ерөнхий багцаа бол ийм байна гишүүд. Ямар ч байсан 1 сард чуулган завсарлуулмаар байна багтаж.


Шуурхай ажиллаж  чадвал 25 хавьд завсарлах ийм бололцоо байна. Заавал гаргаж байж завсарлах хуулиуд хоёр, гурав байна. Энэ сэргээгдэх эрчим хүчний асуудлаар байнгын хороо санал оруулж ирмээр байна. Одоо энэ бичил уурхайгаар ирэх долоо хоногт хэлэлцээд эцсийн санал оруулж ирмээр байна.


Орон нутгийн сонгуулийн хуулийн, Их Хурлын сонгуулийн хуулийг ирэх долоо хоногоос баталмаар байна, Гаалийн хууль, гаалийн тарифын хууль 2-ыг баталмаар байна. Ийм 5 хууль батлаад бусад аахар, шаахар асуудал байгаа байх. Нөгөө стратегийн ордын асуудал байна, эрдсийн асуудал байна. Тэрийгээ яах юм бэ гэдгээ ирэх долоо хоногоос зангидах хэрэгтэй байх. Ийм тооцоогоор ажлаа зохион байгуулмаар байна. Сайн ажиллахын тулд Байнгын хороодын хуралдаан, нэгдсэн чуулган цагтаа эхэлж баймаар байна гэдгийг гишүүдэд нэг санууүлъя.


Ингээд Бичил уурхайн хуулийн төслийг хэлэлцэж дуусгая. Энэ өөрөө их явдалтай хууль учраас ямар ч байсан энэ байнгын хороодын саналаар санал хураалгачихаад санал хураасны дагуу гарч ирэх төслөө нэг гар дээрээ аваад үзээдэхье.


Тэгээд магадгүй гуравны хоёроор ойлголцох асуудал энэ хууль дээр гарч мэднэ шүү. Өөрөө бараг хуулийн хүрээнд зохицуулах боломжгүй шахуу асуудлыг зохицуулах гэж оролдож байгаа оролдлого нь өөрөө их эрсдэлтэй ийм хууль  байгаа юм. Энэ юмаа бодолцоод энэ Бичил уурхайн хуулийнхаа төслийн талаар санал хураалтаа хийчихье.


Тэгээд хоёрдугаарт хэлэлцүүлэгт гарч ирэх төслөө сайн үзэж байгаад яах вэ, ийх вэ гэдгээ хуулийн хувьд дахин сайн зөвлөе гэсэн ийм байр суурьтай байна. Хэлэлцэх асуудлын талаар саналтай гишүүн байгаа юү. Сая Хуулийн хороо хуралдаад байгууллагын бүтэц энэ тэр ярив уу, үгүй юү. Сая амжаагүй юү.


За Нямсүрэн гишүүнийг нэг сонсчихьё.


Р.Нямсүрэн:  Би нэг горимын санал хэлэх гэсэн юм. Үндсэн орд нь энэ хуулинаас хасагдчихаад яваад байгаа юм. Өнөөдөр ажиллаж 100 гаруй мянган бичил уурхай, гар аргаар алт олборлож байгаа улсуудын маань 50 хувь нь бол энэ үндсэн орд дээр ажиллаж байгаа. Тэгэхээр энэ нэг хэсэгт нь үйлчилсэн хууль болоод, нэг хэсгийг нь ор тас орхисон хууль болоод ингээд гарчих гээд байна. Дээр нь химийн урвалж бодис хэрэглэх тухай асуудал бол ор тас хаягдаж байгаа юм байна. 


Монгол Улсын хэмжээнд үндсэн ордууд цөмөөрөө ямар нэг хэмжээгээр, тухайлбал цианит  натри гэдэг химийн бодис хэрэглэж байгаа л даа. Хэрэв үндсэн ордыг энэ бичил уурхайд хэрэглэх юм бол бас л энэ химийн урвалж бодисыг адил, тэгш эрхтэйгээр бичил нь ч бай, том нь ч бай, жижиг нь ч бай уурхайнууд хэрэглэх нь шаардлагатай. Хяналтаа тавьж зохицуулалтаа хийдэг энэ хүмүүс, байгууллага нь цаана нь байж байгаа. Тэгэхээр энийг ингэж ялгаварлан гадуурхаж болохгүй нээ. Ийм учраас энэ хуулийг эргэж харъя. Ер нь энэ удаад дахин хэлэлцэхээр буцаавал яасан юм бэ гэсэн ийм л горимын санал би хэлээд байгаа юм. Энийг нэг санал хураадаг юмуу, яадаг юм бэ эргэж нэг харж үзээч гэж гуйж байна. Энэ бол ерөөсөө зөвхөн шороон ордонд хамарсан, шороон орд гэдэг маань Төв аймгийн Заамар үндсэндээ зогсчихоод байж байгаа. Өвөрхангайн Уянгад зориулсан ийм хууль болчихгээд байна л даа. Баярлалаа.


С.Ламбаа: Эдийн засгийн байнгын хорооны хурал дээр хууль санаачлагчийн хувьд орж нэлээд ярьсан юм л даа. Гэхдээ өнөөдрийн энэ санал хураалт дээр орж ирж байгаа нийлүүлсэн саналуудын хувьд бол аваад явах боломжтой. Гэхдээ энэ дээр ганцхан Эдийн засгийн байнгын хороон дээр зөвшилцөөд хоорондоо сайн яриад, мэргэжлийн улсуудтайгаа яриад энэ заалтаа тогтоод явъя гэсээр байтал санал хураалгаснаас болж энэ 5 дугаар санал, зөвхөн тэр 5.6.6 ашигт малтмалын үндсэн орд гэдгийг нэмэх гэсэн заалт, тэр хамгийн ард байгаа төслийн 4.1.1-ийн бичил уурхай гэж тодорхойлолт хоёроос бусад нь бол болно. Энэ хоёр, жишээлбэл 5.6-гийн үндсэн орд гэдэг нь одоо УИХ-ын гишүүд энийг дэмжихгүй бол санал өгөөд, нөгөө ард байж байгаа бичил уурхайн тодорхойлолтыг өгснийг бид уначих юм бол энэ дээр өөр ерөөсөө юм байхгүй.


1 дүгээр хуудасны, хамгийн төгсгөлийн дэмжигдээгүй санал гэдгийн анхны байхгүй юү.


Эдийн засгийн байнгын хороо дэмжээгүй саналууд гээд 4.1.1. Энэ бичил уурхай гэсэн энэ тодорхойлолтоо аваад хаячихаар далд уурхай гэдэг нь алга болчихож байгаа юм байхгүй юү гол нь. Тийм учраас энэ хоёр санал дээр л яръя. Бусад нь бол боломжийн найруулга хийгээд ороод ирсэн, нийлүүлсэн хуулиа, тийм учраас энийг буцаах барих тухай асуудал бол байхгүй. Нямсүрэн гишүүний хэлээд байгаа юм бол энэ хоёр санал дээр бид тохиролцоод явчихсан байхад цаана нь бол мөнгөн ус энэ тэр чинь энэ хоёр шийдэгдчих юм бол тэр мөнгөн ус, тэр бүх хориглосон заалтууд нь байж байгаа юм. Энэ хоёр хасагдчихаар мөн дагаж хасагдаад байгаа байхгүй.


Тийм учраас энэ хуулиа хэлэлцье, хэлэлцэхдээ энэ хоёр асуудал дээрээ саналаа нэгтгэж нэгийг нь дэмжиж, нэгийг нь унагах л ёстой санал өөр юм байхгүй.


Ц.Нямдорж:  Энийг шийдчих үү, тэгвэл та нар. Саяын нэр Ламбаа гишүүний нэрлэж байгаа зүйлээр санал хураалгалгүй явчихъя.


Г.Занданшатар: Нямдорж даргаа тэгэхээр болохгүй байгаа юм.


Ц.Нямдорж: Болох, болохгүйн тухай асуудал би ярихгүй байна шүү дээ. Тэгээд эцэслэн гарч ирэх хоёрдугаар хэлэлцүүлэгт орох төслөө гар дээрээ нэг тавъя. Тэгээд гар дээрээ тавиад ямар хувилбар нь дээр байна вэ гэдгийг Ажлын хэсгийнхэн, санаачилсан гишүүд Засгийн газартай зөвлө. Тэгээд саяын яриад байгаа хоёр саналаараа тэр хоёрдугаар хэлэлцүүлэгт  орох үедээ яг ийм хувилбар хэрэгтэй байна гээд салгаж санал хураалгачих. Ингэж болж байна уу.


За горимын санал ингээд дууслаа шүү дээ.


Г.Занданшатар: Нямдорж даргаа. Энэ 5.6.6. Ламбаа гишүүний хэлээд байгаа санаа нь зөв боловч яг үндсэн хууль дээрээ 5.6.6 чинь шал өөр утгатай зүйл байгаа юм.


Ц.Нямдорж: Ийм юм яриад байна шүү дээ Занданшатар гишүүн.


Би энэ хууль дээр юм гарна гэдгийг би өөрөө мэдрээд байна асуудал гарна гэж. Тийм учраас яг асуудал гарах тэр зүйлээ яг Байнгын хорооны саналаар санал хураалгалгүй явчихаад эцэслэн гараад ирэх төслөө гар дээрээ бүгдээрээ нэг тавьцгаая. Тэгээд юу харагдах нь вэ сайн үзэж байгаад ажлын хэсгийн хүрээнд Засгийн газартай зөвлөлдөж байгаад энэ сонирхож байгаа гишүүд зөвлөлдөж байгаад яг эцсийн дүндээ энэ сая Ламбаа гишүүний нэрлэж хэлдэг хууль тань ямар хувилбараар байх нь дээр юм бэ гэдэг дээр яриад тэгээд тэрийгээ нэгдүгээр хэлэлцүүлгийг нь санал байдлаар, эцсийн хууль батлахын өмнө санал хураагаад ингээд явчихвал яасан юм бэ.


Г.Занданшатар: 5.6.7 чинь бүгдээрээ адилхан утгатай, маш сайн ажиллахгүй бол болохгүй.


Ц.Нямдорж: Ярихдаа эцэслэн гарах төсөл дээрээ тавьж байгаад яръя. Тэгвэл энэ ойлгомжтой болно. Наадуул чинь бие биенээсээ иш татсан, салгасан, нийлүүлсэн явдлууд байгаа учраас хоорондын холбоосыг нь сайн үзье гэж би ийм юм яриад байна шүү дээ. Тэгээд байнгын хорооны хурал дээр ярьцгаая.


Тэгээд саяын горимын саналыг санал хураачихъя.


Миний ярьж байгаа горимын саналыг дэмжье гэсэн санал хураалт явуулъя. Нямсүрэн гишүүний саналыг харгалзаж үзээд хоёр, гурван заалтаар нь санал хураахгүй аваад холбоосон дээр нь авч үзье гэж байна шүү дээ. Санаа нь адилхан юм шиг байна. Ер нь хоёр төсөл нийлүүлсэн хууль өөрөө эцэслэж гар дээр тавьж байж үзэхгүй бол холбоос сайн харагддаггүй их зовлонтой байдаг юм.


Дахиад миний горимын саналыг дэмжье гэсэн санал хураалт явуулъя. Энэ техник чинь гацаж эхэллээ шүү. Компьютер гарч ирэхгүй байна шүү дээ. Энэ дээр гарахгүй байна. Техникийн хүмүүс ирж яа.


Их Хурлын гишүүдээ өөрсдөө энэ гаргаж байгаа хуулийнхаа учир начрыг дотоод юмаа сайн мэдэхгүйгээр өөр рүүгээ дайрдагаа болимоор байна. Өчигдөр тэр 500.000 хууль дээр муу хууль гаргасан гээд өөрснөө яриад байна лээ. Гаргасан хуулийг чинь засуулчихсан л байгаа шүү дээ. Гаргаж байгаа юмаа уншицгаа өөрсдөө эхлээд, дотоод нарийн ширийн юмыг нь ойлго. Тэгж байж юм ярьж бай.


За миний гаргасан горимын саналыг дэмжье гэсэн санал хураалт явуулъя. Энэ компьютер нь гацаад байна эндээ.


За 36 гишүүн байна. Санал хураалтанд хүрэхгүй байна. Хэн санал хураалтанд оролцохгүй байгаа юм бэ. Картаа хийчих. Мөнхтуяа гишүүн 40 минут хожигдож орж ирж байна шүү. Ардчилсан намын зөвлөлийн дэд даргаа. Мөнхтуяа гишүүнээ эрт босож бай, 40 минут хожигдож орж ирж байна. Зөвлөлийнхөө гишүүдийг хуралд суулга. Би та нараас хатуу шаардаж байна. 


За түрүүчийн горимын саналыг дэмжье гэсэн санал хураалт явуулъя. 


40 оролцож, 28 зөвшөөрч, 12 татгалзсан байна. 70.0 хувийн саналаар горимын санал дэмжигдэж байна.


За гишүүдээ би санал уншаад хураалгая. Байнгын хороогоор дэмжигдсэн саналууд байна.


1. Төслүүдийг нэгтгэхдээ Засгийн газрын өргөн мэдүүлсэн Ашигт малтмал гар үйлдвэрлэлийн аргаар боловсруулах тухай хуулийн төслийг суурь болгох гэсэн байна. Зарчим нь. Энэ саналыг дэмжье гэсэн санал хураалт явуулъя. Нэг хуулин дээр суурилъя гэсэн байна.


40 орж, 30 зөвшөөрч, 10 татгалзсан байна. 75.0 хувийн саналаар энэ санал дэмжигдэж байна.


Төслийн нэрийг Бичил уурхайгаас ашигт малтмал олборлох гэж нэрлэх. Энэ нэрэн дээрээ хураалгалгүй байвал яасан юм бэ.


Бичил уурхайгаас ашигт малтмал олборлох тухай гэж нэрлэх. Үүнтэй холбогдуулан төсөлд ашигт малтмал гар үйлдвэрлэлийн аргаар олборлох гэснийг бичил уурхайгаас ашигт малтмал олборлох гэж өөрчилье гэсэн байна. Энэ саналыг дэмжье гэсэн санал хураалт явуулъя.


За Бакей гишүүн.


А.Бакей: Үгүй ээ зүгээр найруулгын чанартай. Бичил уурхайгаас биш Бичил уурхайн ашигт малтмал олборлох тухай гэж. Уурхайгаас гэхээр наадах чинь нэг сонсогдохгүй байгаа биз дээ.


Ц.Нямдорж: За нэр томъёон дээр ганц үг, үсгийн холбоосон дээр яръя. Ямар ч байсан зарчмаар нь санал хураалгачихъя. Дэмжье гэсэн санал хураалт явуулъя.


Уурхайн гэнэ үү, уурхайгаас гэнэ үү, нэг эвтэйхэн сонсогдохгүй л байгаад байгаа юм.


40 гишүүн оролцож, 28 зөвшөөрч, 12 татгазсан байна. 70.0 хувийн саналаар энэ санал дэмжигдэж байна. Энэ саналуудыг З.Энхболд, Батхүү, Буд. Раш гишүүд гаргасан саналууд шүү. Ингээд ойлголцоод явчихъя.


Төслийн 4.1.4, 4.1.5-ыг хасч, дараахь заалтууд нэмэх гэсэн байна.


"4.1.4. "бичил уурхайн бүс" гэж /цаашид "бүс" гэх/ энэ хуулийн 6.1-д заасан талбайг;


4.1.5."бичил уурхайн нөхөрлөлийн талбай" гэж /цаашид "талбай" гэх/ сум, дүүргийн засаг дарга энэ хуулийн 8.1-д заасан гэрээний үндсэн дээр бичил уурхайгаас ашигт малтмал олборлох зориулалтаар нөхөрлөлд олгосон талбайг;


4.1.6. "бичил уурхайн нэгж талбай" гэж /цаашид "нэгж талбай" гэх/ нөхөрлөлийн нэг гишүүнд ногдох, хойноос урагш, баруунаас зүүн чиглэлтэй шулуун шугамаар хүрээлэгдсэн тэгш өнцөгт хэлбэртэй талбайг;


4.1.7. "бичил" уурхайн гэрээ" /цаашид "гэрээ" гэх/ гэж сум, дүүргийн Засаг дарга, нөхөрлөлийн хооронд бичгээр байгуулсан бичил уурхайгаас ашигт малтмал олборлох гэрээг;" гэж өөрчильж гэсэн байна. 


Энэ саналыг дэмжье гэсэн санал хураалт явуулъя.


Энэ цөөнх гэж энэ дээр бичээгүй байх юм. Дэмбэрэл гишүүнээ.


Ламбаа гишүүн, Нямсүрэн гишүүн, суугаад санал өгцгөөгөөч та нар.


40 гишүүн орж, 26 зөвшөөрч, 14 татгалзсан байна. 65.0 хувийн саналаар ажлын хэсгээс гаргасан З дахь санал дэмжигдэж байна.


Төслийн 5.1.3-ын "зөвшөөрлийг" гэснийг "саналыг" гэж өөрчилье гэсэн байна. Энэ саналыг дэмжье гэсэн санал хураалт явуулъя.


41 гишүүн орж, 30 зөвшөөрч, 11 татгалзсан байна. 73.2 хувийн саналаар ажлын хэсгээс гаргасан 4 дахь санал дэмжигдэж байна.


5 дахь саналыг хураахгүй. Сая горим дэмжигдсэн учраас.


6. Төсөлд дараахь агуулга бүхий 6, 7 дугаар зүйл нэмж, үүнтэй холбогдуулан төслийн 6-21 дүгээр зүйлийн заалтыг "8-23" гэж өөрчилье гэсэн байна.


6 дугаар зүйл. Бүсийн ангилал

6.1. Бүсийг дараахь байдлаар ангилна:



6.1.1.ашигт малтмалын нөөц болон илэрцийн хувьд үйлдвэрлэл явуулахад ашиггүй талбай;


           6.1.2. нөхөн сэргээлт хийгдээгүй болон ашигт малтмалын хаягдлын буюу үүсмэл тогтоц бүхий талбай;


           6.1.3. энэ хуулийн 5.2-т заасан гэрээгээр олгогдсон талбай.


6.2. Сум, дүүргийн иргэдийн Төлөөлөгчдийн Хурал бичил уурхайн бүсийн талбайн хэмжээ, хилийн заагийг геологи, уул уурхайн асуудал хариуцсан төрийн захиргааны байгууллагын саналыг үндэслэн тогтооно. 


 7 дугаар зүйл. Бүс тогтооход хориглох газар 


7.1. Дараахь газарт бүс тогтоохыг хориглоно:



7.1.1. хууль тогтоомжоор ашигт малтмал олборлохыг хориглосон газарт;



7.1.2. хүчин төгөлдөр ашиглалтын болон хайгуулын тусгай зөвшөөрөлтэй талбайд;



7.1.3. нутгийн иргэдийн зан заншил, амьдралын хэвшилтэй холбоотой болон малын отрын бэлчээр газарт.” гэсэн байна. Энэ дээр чинь тусгай зөвшөөрөлтэй газар гэдэг юм орж байгаа юү.


Улсын нөөцөд авсан талбай, дээрээс нь тусгай хэрэгцээнд авсан талбай гэж хоёр юм байх ёстой. Энэ чинь энэ дотроо орж байгаа юү. Тусгай хэрэгцээний газар, улсын хэрэгцээнд авсан газар гэдэг чинь зөвшөөрөлгүй талбай байдаг юмаа Ашигт малтмалын хуулиар. Энэ хоёр юмаа мартаагүй биз.


Хоёрдугаар хэлэлцүүлгийн үед үзээрэй. Эрх бүхий байгууллагын шийдвэрээр тусгай хэрэгцээнд авсан бол зөвшөөрөл байхгүй болно. Нөөцөд авсан бол байхгүй болно. Энэ юмаа мартсан шиг байна. Та нар энийгээ хоёрдугаар хэлэлцүүлгийн үед учрыг нь олоорой.


За ингэж ойлголцоод энэ саналыг дэмжье гэсэн санал хураалт явуулъя. Ашигт малтмалынхаа хуультай холбож байгаад холбоосыг нь сайн үзээрэй.


41 орж, 32 зөвшөөрч, 9 татгалзсан байна. 78.0 хувийн саналаар ажлын хэсгийн гаргасан 6 дахь санал дэмжигдэж байна.


7. Төслийн 6 дугаар / 8 дугаар зүйл болно / зүйлд дараахь агуулга бүхий 6.8, 6.9 дэх заалт нэмье гэсэн байна.

“6.8. Сум, дүүргийн Засаг даргын Тамгын газрын тухайн асуудал хариуцсан ажилтан өргөдлийг хүлээн авснаас хойш ажлын 3 хоногт багтаан дараахь зүйлийг тодруулна:



6.8.1. энэ хуулийн 6.2-т заасан шаардлагыг хангасан эсэх;



6.8.2. энэ хуулийн 6.3-т заасан баримт бичиг бүрдсэн эсэх;



6.8.3. өргөдөлд заасан талбай нь энэ хуулийн 6.1-д заасан бүсэд хамрагдсан эсэх;



6.8.4. тухайн нөхөрлөл өмнө нь олборлолт явуулж байсан бол байгаль орчны нөхөн сэргээлтийг бүрэн хийсэн эсэх.

6.9. Энэ хуулийн 6.8-д заасан шаардлагыг хангасан гэж үзвэл өргөдлийг бүртгэж, гэрээ байгуулна.”
Энэ саналыг дэмжье гэсэн санал хураалт явуулъя.

Сэргээгдэх эрчим хүчний хуулийн талаар Байнгын хороо санал гаргаснаас хойш арай гайгүй юмнууд орж ирдэг болж байна. Тамгын газар, гишүүд энэ юмаа сайн хадгалж явах хэрэгтэй. Одоо л нэг хуулийн төсөл болж эхэлж байх шиг байна.

41 орж, 26 зөвшөөрч, 15 татгалзсан байна. 63.4 хувийн саналаар ажлын хэсгийн гаргасан 7 дахь санал дэмжигдэж байна.


8. Төслийн 7.3-ыг дараахь байдлаар өөрчлөн найруулах:



 “7.3. Нөхөрлөлд тухайн нэгж талбайг 3 хүртэл жилийн хугацаатай олгоно.” гэсэн байна. 


Дэмжье гэсэн санал хураалт явуулъя.


41 орж, 31 зөвшөөрч, 10 татгалзсан байна. 75.6 хувийн саналаар ажлын хэсгийн гаргасан 8 дахь санал дэмжигдэж байна.


9. Төслийн 7.6-г дараахь байдлаар өөрчлөх:

   “7.6. Сум, дүүргийн Засаг дарга иргэдийн Төлөөлөгчдийн Хурлаас тогтоосон бүсийн хилийн заагт багтаан өргөдөл гаргагчийн хүсэлтийн дагуу талбайг олгоно.” гэсэн байх юм.


Энэ саналыг дэмжье гэсэн санал хураалт явуулъя.


40 орж, 26 зөвшөөрч, 14 татгалзсан байна. 65.0 хувийн саналаар ажлын хэсгээс гаргасан 9 дэх санал дэмжигдэж байна.


10.Төсөлд дараахь агуулга бүхий 7.9 дэх хэсэг нэмэх:

“7.9. Нөхөрлөлд олгох талбай нь нөхөрлөлийн гишүүн бүрт ногдох нэгж талбайгаас бүрдэх бөгөөд нэгж талбайн хэмжээ нь 0,25 гектараас ихгүй байна.” гэсэн. Хэтэрхээргүй байна гэсэн үг орох ёстой байх. Ихгүй байна гэдэг үг ер нь хуулинд хэрэглээгүй шүү дээ.

Дэмжье гэсэн санал хураалт явуулъя.

41 орж, 27 зөвшөөрч, 14 татгалзсан байна. 65.9 хувийн саналаар ажлын хэсгийн гаргасан 10 дахь санал дэмжигдэж байна.


11.  Төслийн 8.2-т дараахь агуулга бүхий заалтууд нэмж үүнтэй холбогдуулан 8.2.6-г “8.2.11” болгон дугаарлах:




 “8.2.6. олборлох ашигт малтмалын төрөл; 



 8.2.7. ажлын байранд хөдөлмөрийн аюулгүй ажиллагаа, эрүүл ахуйн  норм, стандартыг мөрдөх журам, нөхцөл; 




8.2.8. нөхөрлөлийн гишүүдийг эрүүл мэндийн даатгалд хамруулах нөхцөл; 



8.2.9. ашигт малтмал олборлох явцад тээрэм ашиглах тохиолдолд ашигт малтмал ашиглалтын тусгай зөвшөөрөл бүхий хуулийн этгээдээр гүйцэтгүүлэх журам; 



8.2.10. гэрээг цуцлах үндэслэл;” гэсэн байна.


За Занданшатар гишүүн.


Г.Занданшатар: 8.2.9. Ашигт малтмал олборлох явцад тээрэм ашиглах тохиолдол гэдгийг гээд Ашигт малтмалын ашиглалтын тусгай зөвшөөрөл бүхий хуулийн этгээд биш. Энэ бол Ашигт малтмалын тусгай зөвшөөрөл бүхий этгээд байх шаардлагагүй байгаа юм. Химийн бодис ашиглах тусгай зөвшөөрөл бүхий хуулийн этгээд гээд оруулчихвал тэгээд л болно. Химийн хорт бодис ашиглах тусгай зөвшөөрөл гэж.


Ц.Нямдорж: Ийм ойлголтоор явж болж байгаа юмуу. Тэгэхээр ингэж уншигдах нь байна шүү дээ. 8.2.9. Ашигт малтмал олборлох явцад химийн хорт бодис хэрэглэх бол ашиглалтын тусгай зөвшөөрөл бүхий хуулийн этгээдээр гүйцэтгүүлэх журам.


Ямар ч байсан 8.9.2-т химийн хортой юм байна гэдгээр ойлгоод л санал хураая тэгэх үү. Тэгээд үгнийх нь учрыг олъё.


8.8 яасан гэнэ ээ.


Ц.Сүхбаатар: 8.8 дээр нийгмийн даатгал, эрүүл мэндийн болон нийгмийн даатгал гэж орох юм.


Ц.Нямдорж: Даатгалыг нь тусдаа төлөөд, нийгмийн даатгал байх юмуу. Нийгмийн болон эрүүл мэндийн даатгалд хамруулах нөхцөл гэх юмуу.


Байнгын хорооноос орж ирээгүй учраас санал хураах боломжгүй байна. Ямар ч байсан Эрүүл мэндийн даатгал гэдгээр нь хураачихъя. Сүхбаатар гишүүн хоёрдахь хэлэлцүүлгийн явцад асуудал гарах юм бол нөгөө гуравны хоёрыг ашигладаг механизмаа ашиглая гэсэн шүү дээ. Тэр хүрээнд нь яриад ойлголцоорой.


Р.Раш: Тэр тэсэрч дэлбэрэхийг нь яах юм бэ.


Г.Занданшатар: Тэр тэсэрч дэлбэрэхийг нь оруулчихъя даа 8-ыг.


Р.Раш: Даргаа надад нэг үг өгөөдөхөөч.


Ц.Нямдорж: За Раш гишүүнийг сонсчихъё.


Р.Раш: Энэ дээр химийн хорт бодис гэж орлоо. Тэгээд тэсрэх дэлбэрэх гэдэг тэр үг хаягдаад байх шиг байна. Энэ үнэхээр би өөрийнхөө юугаар мэднэ. Явж байсан галт тэргэн дээр уулнаас дэлбэрсэн чулуу дээрээс нь нурж байсан. Хамаагүй хэрэглэдэг юм байна лээ. Тусдаа журамтай, дүрэмтэй. Ам ангайсных нэг зүйл яримаар байна. Энэ нөхөрлөл гэдэг дотор чинь, уг нь өөрөө үнэхээр замбараагүй явж байгаа эмзэг эд. Тэгээд олон хятад иргэн байгаа шүү дээ. Энийг ер нь яах юм болоо.


Ц.Нямдорж:  За яаж ч мэднэ. Хүн ажиллаж байгаа бол адилхан нөхцөлд л хамрагдана. 


Р.Раш: Үгүй энэ чинь монгол иргэнд үйлчлэх, ерөнхий зүйлээ ярихдаа дараагаар нь ярихдаа л яръя даа тэгвэл.


Ц.Нямдорж: Раш гишүүнээ Монголын хуулийн нөхцлөөр Монголд ажиллаж байгаа бол адилхан л аюулгүй ажиллагаа, бусад бүх юман дээр хүндээ л хамаарна шүү дээ.


Р.Раш: Ер нь энд Хятад иргэдийг яг нөхөрлөлийн гишүүн талбай авахдаа нөгөө эрхийн бичиг, энээ тэрээ гээд, аягүй бол хятадууд арай ухаантай юм чинь ахлагч нь болчихно шүү дээ.


Ц.Нямдорж: За хоёрдугаар хэлэлцүүлгийн үед энийг анхааръя.


Г.Занданшатар: Монгол Улсын иргэн гээд оруулчихъя.


Ц.Нямдорж: За ингэж ойлголцоод тэр Раш гишүүний ярьж байгаа тэр тэсэрч дэлбэрэх бол гарцаагүй шүү. Энийгээ бодолцоорой. 


Саяхан бид нарын баталсан хуулинд химийн хорт болон аюултай бодисын тухай хууль гэж баталсан. Тэр хуулийнхаа нэр томъёогоор л явчих. Мөн биз. Өнгөрсөн баталсан хууль байгаа шүү дээ.


За ингэж ойлголцоод 11 дэх саналыг дэмжье гэсэн санал хураалт явуулъя.


Ашигт малтмалынхаа хуулинд багтахааргүй юм л энд орох ёстой шүү дээ.


41 орж, 28 зөвшөөрч, 13 татгалзсан байна. 68.3 хувийн саналаар 11 дэх санал дэмжигдэж байна. Тэгэхдээ энэ дотор ярих юмнууд, нийгмийн даатгалын асуудал, тэр нэр томъёоны асуудал байгаа гэдгийг дурдаад.


За Бакей гишүүний горимын саналыг сонсож байна. Бакей гишүүн.


А.Бакей: Ер нь бол бичил уурхайн асуудал бол зөвхөн эдийн засгийн асуудал бишээ. Байгаль орчны асуудал, нийгмийн асуудал маш олон асуудалтай холбоотой байна шүү дээ. Тэгээд энийг зөвхөн Эдийн засгийн байнгын хороогоор хэлэлцүүлээд хоёр хуулийн нэгэнд нь тулгуурлаад санал хураахаар энэ чинь маш уялдаа холбоогүй юм болчих гээд байна.


Тийм учраас хоёрдугаар хэлэлцүүлгийн явцад Байгаль орчны байнгын хороо, Нийгмийн байнгын хороонд хэлэлцүүлэх асуудлыг шийдэж өгөөчээ. Тэгэхгүй бол энэ чинь болохооргүй байна. Энэ дээр би санаа зовж байна шүү.


Ц.Нямдорж: Харамсалтай нь тийм горим байхгүй. Байгаль орчинтой холбогдолтой зайлшгүй асуудал байгаа бол хоёрдугаар хэлэлцүүлгийн явцад гуравны хоёрыг ашиглах механизмаараа л цаашаа явна. Тэрнээс одоо ингэж хэлэлцэж санал хураачихаад дараа нь дахиад хоёрдугаар хэлэлцүүлгийн үед Байгалийн хороо хуралдаж дүгнэлт гаргах асуудал байхгүй.


Хэрвээ асуудал тийм байсан юм бол та нар Эдийн засгийн хороогоороо хэлэлцэхээс өмнө Байнгын хороогоороо хэлэлцээд Эдийн засгийн хороон дээр санал өгөх ёстой байсан. Энэ үүргээ та нар цаг хугацаанд нь хэрэгжүүллээ.


А.Бакей:  Тэрэндээ биш. Гол нь ажлын хэсэг чинь тэнд хоёр хууль эцэслэн оруулж ирж байна шүү дээ. Энийг чинь яаж хэлэлцэх юм бэ бид нар. Хэлэлцэх арга байхгүй байна шүү дээ.


Ц.Нямдорж: За 12 дахь санал хураая.


12.Төслийн 10.1-ийг  дараахь байдлаар өөрчлөн найруулъя гэсэн байна.


“10.1. Нөхөрлөлийн гишүүдийн үйл ажиллагаа нь Иргэний хуулийн 476 дугаар зүйлд заасны дагуу бичгээр байгуулсан хамтран ажиллах гэрээ болон мөн хуулийн 477-482 дугаар зүйлд заасан журмын дагуу зохицуулагдана.” гэсэн байна.


Энэ саналыг дэмжье гэсэн санал хураалт явуулъя.


41 орж, 30 зөвшөөрч, 11 татгалзсан байна. 73.2 хувийн саналаар ажлын хэсгийн гишүүдийн гаргасан 12 дахь санал дэмжигдэж байна.


13.Төсөлд дараахь агуулга бүхий 10.6, 10.7 дахь хэсэг нэмье гэсэн байна.

“10.6. Хамтран ажиллах гэрээнд нөхөрлөлийн бүрэн эрх бүхий төлөөлөгчийн эрх, үүргийг заана.


Энэ одоо дарга нь санаатай юм байгаа биз дээ.


10.7. Нөхөрлөлийн гишүүдийн бүрэлдэхүүнд орсон өөрчлөлтийг нөхөрлөлийн бүрэн эрх бүхий төлөөлөгч сум, дүүргийн Засаг даргын Тамгын газарт мэдэгдэнэ.”

Дэмжье гэсэн санал хураалт явуулъя.


41 орж, 31 зөвшөөрч 10 татгалзсан байна. 75.6 хувийн саналаар ажлын хэсгийн гишүүдийн гаргасан 13 дахь санал дэмжигдэж байна.


14. Төслийн 13.1-ийг дараахь байдлаар өөрчилж, 13.2 дахь хэсэг нэмэх:


“13.1. Нөхөрлөл дараахь нөхцөлд талбайг буцааж хүлээлгэн өгнө:



13.1.1. талбайн ашигт  малтмалын нөөцийг бүрэн ашиглаж дууссан;



13.1.2. гэрээгээр авсан талбай нөөцгүй, эсхүл талбайн нөөц нь үр ашиггүй болох нь тогтоогдсон;



13.1.3. уул, геологийн нөхцөл нь олборлолтыг  үргэлжлүүлэх боломжгүй болгосон;



13.1.4.хөдөлмөрийн аюулгүй ажиллагаа, эрүүл ахуйн нөхцөл олборлолтыг үргэлжлүүлэх боломжгүй болгосон;



13.1.5. нөхөрлөл  талбайг хүлээлгэн өгөх хүсэлт гаргасан; 



13.1.6. нөхөрлөлтэй байгуулсан гэрээг цуцалсан.


13.2. Нөхөрлөл талбайг буцааж хүлээлгэн өгөхийн өмнө тухайн талбайд нөхөн сэргээлтийн ажлыг эрх бүхий байгууллагаас баталсан стандартыг баримтлан хийнэ.” гэсэн байна.


Энэ дээр дахиад Энхболд гишүүн, Буд гишүүн нөгөө тусгай хэрэгцээнд авсан, нөөцөд авсан гэдгээ мартав аа.


За дэмжье гэсэн санал хураалт явуулъя. Талбайг буцааж өгөх асуудал байна. Энэ дотор тусгай хэрэгцээнд авсан бол, нөөцөд авсан бол бас орох ёстой.


Дэмжье гэсэн санал хураалт явуулъя.


41 орж, 30 зөвшөөрч, 11 татгалзсан байна. 73.2 хувийн саналаар ажлын хэсгийн гишүүдийн гаргасан 14 дэх санал дэмжигдэж байна.


15. Төсөлд дараахь агуулга бүхий 14.1.9, 14.1.10 дахь хэсэг нэмж үүнтэй холбогдуулан төслийн 14.3-ыг хасах:

 “14.1.9. мөнгөн ус болон цианид ашиглах;

  14.1.10. тэсрэх бодис хэрэглэх;” гэсэн байна.

Энэ чинь болж байгаа юмуу. Энийгээ нөгөө хоёр заалттайгаа холбоод хоёрдугаар хэлэлцүүлэгт оруулах уу.

Энэ 15 дугаар санал байна шүү дээ. Мөнгөн ус болон цианит хэрэглэх, ашиглах, тэсрэх бодис хэрэглэх гэсэн байна.

Занданшатарыг сонсчихъё, дараа нь Ламбаа гишүүнийг сонсъё.

Г.Занданшатар: Хуулиндаа 14.1.5-аа хасаагүй байгаа юм л даа. 14.1.5 нь зөвшөөрөгдсөнөөс бусад аргаар химийн бодис хэрэглэх гэж байгаа юм. 14.3 болохоор ашигт малтмал гар үйлдвэрлэлийн аргаар олборлох үйл ажиллагаанд тэсрэх бодис хэрэглэхдээ уг ажлыг мэргэжлийн байгууллагаар гүйцэтгүүлнэ гэсэн.

Ц.Нямдорж: Тэгээд яана гэсэн үг вэ.

Г.Занданшатар: Тэгэхээр энэ 14.3-ыг хэвээр нь үлдээчихээд тэсрэх бодис хэрэглэж болно, мэргэжлийн байгууллагаар гүйцэтгүүлнэ. Зөвшөөрөгдсөн тусгай зөвшөөрөл авсан, стандартын шаардлага хангасан тийм газар химийн бодис хэрэглээд тээрэмдүүлж болно гэсэн энэ хоёр санаа л үлдчихэж байгаа юм л даа. Энэ санал уначих юм бол.

Ц.Нямдорж:
  Тэгээд 15 дахь саналыг хураах юмуу.

Г.Занданшатар: Хураана. Тэгээд унагах хэрэгтэй. 

Ц.Нямдорж: Бүр мөсөн хориглож байгаа юмуу. За.

Би дахиад уншаад хураалгачихъя. Байнгын хорооны санал юм байна.


15. Төсөлд дараахь агуулга бүхий 14.1.9, 14.1.10 дахь хэсэг нэмж үүнтэй холбогдуулан төслийн 14.3-ыг хасъя гэсэн байна. Энэ саналыг дэмжье гэсэн санал хураалт явуулъя. Би түрүүн уншсан.

41 орж, 25 зөвшөөрч, 16 татгалзсан байна. 61.0 хувийн саналаар ажлын хэсгийн гишүүдийн гаргасан 15 дахь санал дэмжигдэж байна.

Би харин та нарыг хоёрдугаар хэлэлцүүлгийн үед санал хураах асуудлыг гишүүдэд жаахан эргэлзээд байсан байхгүй юү. За бүр болохгүй бол гуравны хоёроор байнгын хороон дээр ойлголцоорой за.


16. Төслийн 15 дугаар зүйлд дараахь агуулга бүхий 15.3-15.5 дахь хэсэг нэмэх:


15.3. энэ хуулийн 7.9-д заасан нэгж талбайн хэмжээг ашигт малтмалын төрөл, нөөцийн үнэлгээ, нөхөрлөлийн гишүүний тооноос хамааруулан тогтоох журам боловсруулж  батлах;


15.4. бичил уурхайн хөдөлмөрийн аюулгүй ажиллагаа, эрүүл ахуйн дүрэм боловсруулж, геологи, уул уурхайн асуудал эрхэлсэн төрийн захиргааны төв байгууллагаар батлуулах;

15.5. нөхөн сэргээлтийн стандартыг боловсруулж, эрх бүхий байгууллагаар батлуулах.” гэж нэмье гэсэн байна. Дэмжье гэсэн санал хураалт явуулъя.

42 орж, 28 зөвшөөрч, 14 татгалзсан байна. 66.7 хувийн саналаар ажлын хэсгийн гишүүдийн гаргасан 16 дахь санал дэмжигдэж байна.


17. Төслийн 16.1.7-г дараахь байдлаар өөрчлөн найруулах:


“16.1.7. энэ хуулийн 5.2, 5.3-т заасан гэрээ байгуулж, тухайн талбайд ашигт малтмал олборлох зөвшөөрөл олгох, гэрээг сунгах, цуцлах; ” 


Дэмжье гэсэн санал хураалт явуулъя. Дэмжье


42 орж, 30 зөвшөөрч, 12 татгалзсан байна. 71.4 хувийн саналаар ажлын хэсгийн гишүүдийн гаргасан 17 дахь санал дэмжигдэж байна.


15 дахь заалт дээр 2 дугаар хэлэлцүүлгийн үед дахиад анхаарлаа хандуулна гэж ойлголцсон.


18. Төслийн 16 дугаар зүйлд дараахь агуулга бүхий хэсэг нэмж үүнтэй холбогдуулан Засгийн газрын төслийн 8.4-ийг хасах: 

“16.2. Сум, дүүргийн иргэдийн Төлөөлөгчдийн Хурал дараахь бүрэн эрхтэй:

“16.2.1. тухайн сум, дүүргийн нутаг дэвсгэр дээр бичил уурхайгаас ашигт малтмал олборлох  бүсийн талбайн хэмжээ, хилийн заагийг тогтоох;

 16.2.2. нөхөрлөлтэй байгуулах гэрээний загварыг геологи, уул уурхайн асуудал эрхэлсэн төрийн захиргааны байгууллагын  саналыг  үндэслэн батлах.”
Энэ хоёрдахь юм чинь болохгүй байна. Суман дээр талбайн хэмжээг тогтоохын тулд геологийн албанаас санал авна гэж юу байдаг юм бэ. Наад ойлголтоо тодорхой болгох хэрэгтэй.

Бат-Үүл гишүүн саналаа хэл.

Э.Бат-Үүл: Энэ нөхөрлөлтэй байгуулах гэрээний загварыг геологи, уул уурхайн асуудал эрхэлсэн төрийн захиргааны байгууллагын саналыг үндэслэн батлах гэж байгаа юм. Энэн дотроо нөгөө байгаль орчныг сэргээх үүрэг хүлээсэн гэрээний болзлоо ороод явна гэж ойлгож байгаа юү. Өөрөөр хэлбэл сум, дүүргийн иргэдийн төлөөлөгчдийн хурал нь Байгаль орчныг нөхөн сэргээх үйл ажиллагаа явуулаагүй тохиолдолд тухайн бичил уурхайн үйл ажиллагааг зогсоох шийдвэр гаргах эрхтэй байвал яасан юм бэ гэж байгаа байхгүй юү даа. Уул уурхайн ашиглалтыг нь зогсоож.

З.Энхболд: Дуусаад шинэ лиценз авъя гэхэд л өгдөггүй нь байгаа юм.

Э.Бат-Үүл: Харин тийм байгаль орчныг сэргээх үйл ажиллагаа хийхгүй тохиолдолд.

З.Энхболд: 
Хийгээгүй бол дараагийн лиценз олгогдохгүй эрх нь байгаа юм. Сумын даргад. 

Ц.Нямдорж: Энэ томъёолол чинь болохгүй байна. Лавлагаа авах гэж байгаа бол тэр кадастартай холбоотой лавлагаа авах гэж байгаа бол энэ хэмжээ тогтоохдоо лавлагаа авна гэдгээ хийх хэрэгтэй, загвар юмны дагуу батлах гэж байгаа бол загварыг нь геологи, уул уурхайн алба тогтооно гэдэг байдлаар өөрчлөх хэрэгтэй. Ингэж ойлгомжтой байдлаар хийхгүй бол сум болгон геологийн албанаас зөвшөөрөл авч байж хэмжээг нь тогтоодог ийм утгагүй хэлбэр рүү орох гээд байна.

З.Энхболд: Хилийн зааг дээрээ санал аваад, бусад тал дээрээ болъё.

Ц.Нямдорж: Санааг нь ойлгосон тиймээ.

З.Энхболд: Тэгсэн.

Ц.Нямдорж: Тэгээд хоёрдугаар хэлэлцүүлгийн үед нь саяын байдлаар ойлгомжтой болгоод лавлагаа нь байна уу, загвар нь байна уу гэдгийг ойлгомжтой болгоод томъёолъё. 

Ийм байдлаар дэмжье гэсэн санал хураалт явуулъя. Дэмжье.

43 орж, 30 зөвшөөрч, 13 татгалзсан байна. 69.8 хувийн саналаар ажлын хэсгийн гишүүдийн гаргасан 18 дахь санал дэмжигдэж байна.


19. Төслийн 20.1-ийг дараахь байдлаар өөрчлөх:

“20.1. Бичил уурхайгаас ашигт малтмал олборлох тухай хууль тогтоомж зөрчсөн гэм буруутай этгээдэд эрүүгийн хариуцлага хүлээлгэхээргүй бол геологи, уул уурхайн болон байгаль орчны хяналтын улсын байцаагч дараахь захиргааны шийтгэл ногдуулна:


20.1.1. Зохих гэрээ, зөвшөөрөлгүйгээр ашигт малтмал олборлосон этгээдийг 30000-50000 хүртэл төгрөгөөр  торгож,  хууль бусаар олсон орлого буюу бүтээгдэхүүн, зөрчил гаргахад ашигласан  багаж, техник, тоног төхөөрөмжийг хураах;


20.1.2. Байгаль орчны нөхөн сэргээлт хийгээгүй нөхөрлөлийг 50000-250000 хүртэл төгрөгөөр торгож, уг ажилд шаардагдах мөнгөн хөрөнгийг гаргуулах;


20.1.3. Энэ хуулийн 14.1.9-д заасныг зөрчиж мөнгөн ус, цианид хэрэглэсэн этгээдийг 30000-50000  хүртэл төгрөгөөр, нөхөрлөлийг 50000- 250000 хүртэл төгрөгөөр торгож, хууль бусаар олсон орлого буюу бүтээгдэхүүн, зөрчил гаргахад ашигласан багаж, техник, тоног төхөөрөмжийг хураах.” гэсэн байна.


Энэ дээр нэг юм болохгүй байна. Энэ хөрөнгө хураах юмыг ингэж хийж болохгүй. Тэр орлогыг нь хураадаг шийдвэрээ гаргаад, хөрөнгө хураадаг юмаа шүүхэд шилжүүлээд шийдвэрлүүлдэг энэ шүүхийн замаар хөрөнгө хураадаг зам руу нь явсан нь дээр байх гэж бодогдож байна. Яах вэ гишүүд ээ.


С.Ламбаа: Ямар шальтай юм биш дээ.


Ц.Нямдорж: Хөрөнгө хураахад шальтай шальгүйн тухай асуудал байдаггүй юм.


За Бакей гишүүнийг сонсчихъё.


А.Бакей: Ер нь бол хөрөнгө хураах асуудлаар бол таны саналыг дэмжиж байна. Тэгээд дээр нь 20.1.1, 20.1.2, 20.1.3 дахь торгууль ногдуулахад энэ хуулиуд 2 янзаар яваад байгаа юм. Зарим хуулиуд дээр болохоор хүлээх торгуулийг бол хөдөлмөрийн хөлсний доод хэмжээг төд дахин нэмэгдүүлэх байдлаар гээд явж байгаа, зарим нь болохоор шууд төгрөг заагаад байгаа байхгүй юү. Тэгээд энийг аль нэгээр нь явах хэрэгтэй гэж би бодож байна л даа зарчмын хувьд бол. Тэгэхгүй болохоор заримд нь яс төгрөг заачихсан байдаг, гэтэл мөнгөний ханш унахаар нөгөөдөх нь ямар ч үүрэггүй, нөлөөгүй болчихдог байхгүй юү. Тийм учраас аль нэгээр нь явж болохгүй юү гэсэн тийм санал байна л даа.


Ц.Нямдорж: Аль нэгээр нь явж болохгүй. Хоёр өөрөөр хийчихсэн учраас хоёр өөрөөр явахаас өөр арга байхгүй. Юу байна гишүүдээ. Энэ цианит, мөнгөн ус хэрэглэсэн бол хууль бусаар, ашигт малтмалын хуулийн төсөл дээр ийм юм хэрэглэсэн бол лицензийг нь хурааж аваад 25 жилийн хугацаагаар дахиж тэр компанид ашиглалтын зөвшөөрөл өгөхгүй гэсэн хориг хийсэн юм. Энэтэйгээ нэг холбомоор байна. Мөн биз. Энэ сая Баянхонгор нэг юм болов оо. 65 мал үрэгдэж. Тийм юм хэрэглэсэн болбол шууд лицензийг нь хурааж аваад, хөөж гаргах хэрэгтэй. Тэр гадны байна уу, дотнын байна уу. Дахиж огт өгдөггүй байх хэрэгтэй.


Ийм байдлаар энэ байгаль орчноо жаахан хамгаалах юман дээр хатуу бодлого барихгүй бол болохооргүй болсон юм байна лээ шүү. Энийг хэлэлцүүлгийн явцад та бүхэн нэг анхаараач.


Тэгээд тэр хөрөнгийг нь хурааж авдаг юмаа ярьж байгаад нэг зохистой  байдлаар хуулийн хороотойгоо ярьж байгаад ерөнхий зарчмыг нь зөвшөөрөөд санал хураачихъя. Зохистой хэлбэрийн хоёрдугаар хэлэлцүүлэгт оруулаад ир.


Мөнгөн ус хэрэглэсэн бол үг дуугүй хамгийн хатууг нь хүлээлгэх хэрэгтэй. Торгуулийн чинь хэмжээ болж байна уу, үгүй юү. Тэр мөнгөн усан дээр чинь. 


За Раднаа гишүүн.


Ч.Раднаа: Энэ даргаа зөвхөн мөнгөн ус, цианит хоёрыг л яриад байгаа юм. Өөр олон бодисууд байгаа. Тэрнээс гадна хүхрийн хүчил ч юмуу хэрэглэдэг шүү дээ. Тэгэхээр тэр хоёр биш, химийн хортой, аюултай гээд л явчихъя. Тэгэхээр тэсэрдэг, дэлбэрдэг ч орно, хортой нь ч орно. Тэгээд л явчих юм байгаа юм.


Ц.Нямдорж: Мөнгөн ус, цианит хоёрыг нь Раднаа гишүүн бүр заах хэрэгтэй. Хамгийн аюултай нь энэ юм шиг байгаа юм. Тэгээд гол нь бусад химийн хорт бодис гээд.


Ч.Раднаа: Бусад гэхгүй бол өөр юмаар бас ялгана шүү дээ. Тэгээд тэсэрч дэлбэлэх нь хоцорчихгээд байна.


Ц.Нямдорж: Хортой болон аюултай бодис гэдэг томъёоллоор явсан юм сая хууль. За ингэж ойлголцоод дэмжье гэсэн санал хураалт явуулъя.


Хоёр хууль нийлүүлсэн, өөрөө их түвэгтэй асуудал учраас жаахан тавиухан яриад байна шүү дээ энэ асуудлыг. Торгуулийн хэмжээг бас авч үзье гэсэн. Хуульд шууд заачихсан тохиолдолд 50000-аас дээш торгуулийн хэмжээ байж болно. Сая бид нарын хамгийн сүүлд хийсэн би андуураагүй бол 200000-гаад мянган юм байна уу. Нэг хууль дээр хийсэн дээ.


Тэгээд захиргааны хариуцлагын хуульд гарцыг нь хийчихсэн байгаа. За ингээд ажлын хэсгийн гишүүдийн гаргасан саналыг түрүүчийн ойлголттойгоор 19 дэх саналыг дэмжье гэсэн санал хураалт явуулъя.


Ер нь энэ байгаль орчныг сүйтгээд хортой юм хэрэглэдэг, байгаль орчныг сүйтгэж ашиг олчихоод татвар төлдөггүй юмс дээр хатуу хандах хэрэгтэй. Сүйтгэж дуусч байна шүү дээ. 


43 орж, 26 зөвшөөрч, 17 татгалзсан байна. 60.5 хувийн саналаар ажлын хэсгийн гишүүдийн гаргасан 19 дэх санал дэмжигдэж байна.
Хоёр. Орлогыг нь тухай бүр тодорхойлох боломжгүй ажил, үйлчилгээ 

хувиараа эрхлэгч иргэний орлогын албан татварын тухай хуульд 

нэмэлт оруулах тухай хуулийн төслийн талаар
1.Төслийн 1 дүгээр зүйлийг дараахь байдлаар өөрчлөн найруулах: 


 “1 дүгээр зүйл. Орлогыг нь тухай бүр тодорхойлох боломжгүй ажил, үйлчилгээ хувиараа эрхлэгч иргэний орлогын албан татварын тухай хуулийн 5.1 дэх хэсгийн хүснэгтийн 12-ын “Лангуугаар худалдаа хийх” гэсний дараа “бичил уурхайгаас ашигт малтмал олборлох” гэж нэмье гэсэн байна.


Энэ хууль хөндөх тухай санал Засгийн газраас орж ирсэн үү.


С.Ламбаа: Ирсэн, угаасаа байгаа юм.


Ц.Нямдорж: Ирсэн дээр нь хийж байгаа биз.


За дэмжье гэсэн санал хураалт явуулъя. Саналтай гишүүн байвал алх цохихоос өмнө дугараарай. Авдай гишүүнд дараа нь үг өгчихье.


43 орж, 28 зөвшөөрч, 15 татгалзсан байна. 65.1 хувийн саналаар орлогыг тухай бүр тодорхойлох боломжгүй хуульд нэмэлт оруулах заалт дэмжигдэж байна.


За Авдай гишүүнийг сонсчихьё.


Ч.Авдай: Эдийн засгийн байнгын хороон дээр энийг хэд хэд хэлэлцэхэд би байж байсан л даа. Саналаа хэлээд байсан. Гэхдээ яг энэ хэлж байгаа тухай хэлээгүй юм.


Хэрвээ Ашигт малтмалын ерөнхий хуульд чинь ашигт малтмал ашигласны татвар гэж байгаа шүү дээ. Талбайгаас. Нөөц ашигласны төлбөр. Энэ чинь жишээлбэл нэг хүн 0.25 га гээд бодоход 100 хүн бол 25 га авах нь. Тэгэхээр 25 га авсан улсууд чинь нөөц ашигласны татвар гэж огт юм төлөхгүй тэгээд баахан сэндийчиж хаячихаад 6000 төгрөг хувь хүн төлөх юмуу, нөхөрлөл нь төлөх юмуу ингээд алга болох нь байна шүү дээ. Энийг зохицуулахгүй бол боломжгүй санагдаад байгаа юм. Нэг ийм юм байгаа юм. Хүн болгонд хэлэхэд нөөц ашигласны гэдэг чинь Ашигт малтмалынхаа хуулиар албан газарт нэхэх ийм учиртай л даа. Үндсэн ордын тухай бол миний санал ийм байдаг юм. 


Шинэ үндсэн ордууд бол тэр компани, том техник юмнуудыг оруулахгүй бол энд нь ороод хэрэггүй. Зүгээр ашигласан үндсэн орд нь орнуу гэхээс биш өөр замгүй гэж бодолтой байгаад байна. Үндсэн ордын хувьд. Тэгэхээр энэ чинь үндсэн орд гээд л байна. Яг татваргүй учраас сумынхан чинь энд тэндхийн компаниуд юмуу, том үйлдвэрүүдэд ашиглуулахгүй шүү дээ. Ерөөсөө л өөрийнхөө сумын хэдэн хүмүүсийг оруулах гээд харамлаад байгаад байна. Тэгээд оруулдаг. Нөгөөдүүл чинь олигтой ашигласан ч юм байхгүй, татвар төлсөн ч юм байхгүй ийм л юм болох гээд байгаа юм. Энийг бас дараагийн хэлэлцүүлгийн хувьд бодолцохгүй бол зарчмын хувьд болохгүй байгаа юм.


Ц.Нямдорж: Ерөнхий санаа байна. Хоёрдугаар хэлэлцүүлгийн явцад анхаараарай. Тэгэхдээ энэ нөгөө голдуу ашиглачихсан талбай дээр ороод байгаа учраас тэр талбайгаас нөөц урьд нь авчихсан байгаа шүү дээ. Тийм биш хуулийн хүрээнд. Ийм давхцалын асуудал гарч ирж байгаа учраас л гэж ойлгогдож байна шүү дээ.


За Дэмбэрэл гишүүнийг сонсчихъё.


Д.Дэмбэрэл: Энэ дандаа ашиглаж байгаа хэдхэн аймгийн юман дээр тэр нэг баахан ченжүүдийг нэгтгэж зохион байгуулах тухай асуудал ярьж байгаа юм биш биз. Ашиглаагүй маш их олон аймгууд энэ хууль гараад ирэхээр хуулийн хүрээнд ажиллана гээд маш их олон хүн дайрах юм байгаа юмаа. Энэ ороход энэ хуулийн хоёрдугаар хэлэлцүүлгийн үед Их Хурлын даргаас үүрэг даалгавар өгөх байлгүй. Би энэ хуулийн нэгдүгээр хариуцлагын тогтолцоо их муутай байгаа юм. Хориглох зүйлүүдийг ерөөсөө зааж чадахгүй байгаа юм.


Энэ хортой бодис гэдэг энэ мөнгөн ус ашиглаж болохгүй шүү, тэгвэл лицензийг чинь хурааж авна гэсэн шиг юм хэлээд ингээд өнгөрч байгаа юм. Тэгэхээр энэ хориглох зүйлүүд нь байхгүй. Хариуцлагын тогтолцоо сул, дахиад нөгөө нэг хадгаламж, зээлийн хоршоо шиг одоо алтны нөхөрлөл гэсэн юман дээр очиод УИХ хэдэн жилийн дараа маш ноцтой байдалд орохоор ийм хууль гарах гээд байна гэж би жаахан болгоомжлоод байгаа юм. Ялангуяа энэ нөхөрлөл гэдгийг тодорхой болгож өгөхгүй байна шүү дээ. Нөхөрлөлийн хариуцлага тодорхой байхгүй. 


Хоршоо нөхөрлөлийн хоршоо ч биш, алтны нөхөрлөл гэсэн ийм хачин юм гаргаж ирчихээд тэгээд энэ юм тодорхойгүй байгааг цөмийг нь тодорхой болгох талаар үүрэг даалгавар тавьж энийг сайжруулахгүй бол болохгүй байна гэж би үзэж байгаа юм.


Энэ химийн бодисууд, тэрнээс гадна газрын ашиглалтын нөхцлүүдийг бол бусад хуультайгаа уялдуулж тавьж өгөхгүй байна. Хэр зэрэг малтах юм бэ, төндөх юм бэ, тэслэх  юм бэ, дэлбэлж нураах юм бэ энэ юмнууд бол цөм сул үлдэж байгаа шүү. Энэ бүх аймгуудад ашиглагдах болоод ирэхээр хэдэн аймагт ашиглаж байсан ченжүүдийг зохион байгуулалтад оруулсан төдий юм хийгээд бид хууль гаргаад өгчихлөө шүү гээд орон нутагт очиход бол би хангалттай биш гэж үзэж байна. 


Тийм учраас хоёрдахь хэлэлцүүлгийг нэлээд сайн хийж гуравны хоёроор олон санал хураагдах байх шүү гэж хэлэх гэж байгаа юм.


Ц.Нямдорж: Ямар ч байсан гарах гэж байгаа хуулиа гар дээрээ тавиад сайн мэдрээдэхье. Тэгээд ер нь өөрөө процесс нь бол гэнэт гарч ирээд алга болдог, үлгэрлэж ярих юм бол энэ 17, 18, 19 дүгээр зууны үед Америк гарсан ийм процесс л манайд явагдаад байгаа шүү дээ. Хуулиар зохицуулахад маш хэцүү, хуулийн зохион байгуулалтад оруулах аргагүй, хүн мэдрэмжээрээ явдаг ийм юмыг л бид хуулиар зохицуулах гэж оролдоод байгаа юм. Их түвэгтэй ийм асуудал байгаа юм. Тэгэхдээ ямар ч байсан хоёрдугаар хэлэлцүүлгийн үед сайн харцгаая.


Монгол хүний сарын цалин 1000-аас дээш доллар болоод соёлтой хөдөлмөр эрхлэхэд нөхцөл бололцоо бүрдээд ирэхэд аяндаа алга болох ийм процесс юм байгаа юм л даа яг үнэндээ бол. Ингээд гишүүдийнхээ ярьж байгаа түрүүчийн саналуудыг харгалзаж үзээд хоёрдугаар хэлэлцүүлэг их нухацтай хийе гэдэг дээр санал нэг байна.


Гуравдахь ерөнхий санал хураалт хийе.

Гурав. Бичил уурхайн хуулийг дагаж мөрдөх журмын тухай
                  хуулийн төслийн талаар

1.Төсөлд дараахь агуулга бүхий 4 дүгээр зүйл нэмж, 4 дүгээр зүйлийн дугаарыг 5 гэж өөрчилье гэсэн байна.


"4 дүгээр зүйл. Энэ хууль батлагдсантай холбогдуулан бичил уурхай гэсэн нэр томъёонд хамаарагдахгүй болсон уурхайн эзэмшигчид нь Компанийн болон Нөхөрлөлийн тухай хуульд заасны дагуу компани, нөхөрлөл байгуулж, ашиглалтын тусгай зөвшөөрөл авна." гэж өөрчилье гэсэн байна.


Энэ саналыг дэмжье гэсэн санал хураалт явуулъя. Нэг хэсгийг нь компани болгох гэж байгаа юм байна тиймээ.


Ер нь бол газрын баялгийг ашиглаж байгаа нөхөрлөл гэдэг утгаар нь тэр Дэмбэрэл гишүүний ярьж байгаа чиглэлээр хатуу хязгаарлалтууд хийж болно энэ хуулинд. Бусад нөхөрлөлөөс ялгагдах. Гишүүдийнх нь тоо, хөрөнгийн хэмжээ, хэрэглэж болох техникийнх нь, ашиг олсон бол татвар төлөх гэх мэтийн ийм юмнууд байх л байх.


42 гишүүн орж, 26 зөвшөөрч, 16 татгалзсан байна. 61.9 хувийн саналаар ажлын хэсгийн гишүүдийн гаргасан Бичил уурхайн хуулийн төслийг дагаж мөрдөх журамтай холбоотой санал дэмжигдэж байна.


Эдийн засгийн байнгын хороогоор дэмжигдээгүй 1 дэх саналыг хураалгахгүй гэж тохирсон.


Хоёрдахь санал нь төслийн 5.1.1, 5.2, 5.4, 5.5, 6.4, 7.5-ыг хасъя гэсэн санал байна. Энэ саналыг дэмжье гэсэн санал хураалт явуулъя.


Хасах саналыг дэмжих боломжгүй гэсэн санал хураалт шүү. 


Хасъя гэсэн санал гишүүн Буд, Энхболд нар гаргасан. Байнгын хороо дэмжих боломжгүй гэж санал ирүүлсэн.


Би дэмжих боломжгүй гэдгээр санал хураасан. Өөрөөр хэлбэл одоо Энхболд, Буд гишүүн нарын санал дэмжигдэж байна. Тийм биз.


За ингээд энэ хуулийн төслийг хэлэлцэж дууслаа. Эдийн засгийн байнгын хороонд шилжүүлж байна.


Бакей дарга Байгаль орчны байнгын хороон дээр ярих асуудал байвал та нар гар дээр чинь буух төслийг нэг хэлэлцчих. Тэгээд гуравны хоёрыг ашиглах бололцоо гаргах үүднээс саналаа Байнгын хороонд өгчих.


Энхболд гишүүн, Буд гишүүн хоёрын санал дэмжигдсэн.


Асуудал гарвал гуравны хоёроо ойлголцоод ашигла. Ингээд өнөөдрийн чуулган завсарлая. Төслийг Эдийн засгийн байнгын хороонд шилжүүлж байна. Хоёрдугаар хэлэлцүүлэгт сайн бэлтгээрэй.


Байнгын хороод хуралдах хэрэгтэй. Төсвийн байнгын хороо, Гаалийн татварын хуулиудаа ярих хэрэгтэй байна. Нийгмийн бодлогын байнгын хороо хуралдана гэж байна. Төрийн байгуулалтын байнгын хороо цаг гарвал хуралдана гэж байна. Сонгуулийн хуулиа хэлэлцэх шаардлагаар.


Хуралдаан 11 цаг 30 минутад завсарлав.


Үдээс хойшхи хуралдаан 15 цаг 15 минутад эхлэв. 


Д.Лүндээжанцан: Гишүүд үдээс хойшхи хуралдаандаа ирье. Ер нь эхэлчихсэн ч гэмгүй дээ.


Хоёр. Гадаадын хөрөнгө оруулалтын талаар Засгийн газраас баримталж буй бодлого, цаашид анхаарах асуудлын тухай Монгол Улсын Ерөнхий сайд М.Энхболдын мэдээлэл

Гадаадын хөрөнгө оруулалтын талаар Засгийн газраас баримталж буй бодлого, цаашид анхаарах асуудлын тухай Монгол Улсын Ерөнхий сайд М.Энхболд мэдээлэл хийнэ. Ерөнхий сайдыг индэрт урьж байна.


УИХ-ын дарга, эрхэм гишүүд ээ. Та бүхний амар амгаланг айлтгая.

Монгол Улсын Их Хурал, Засгийн газар хөрөнгө оруулалтыг хөхиүлэн дэмжсэн бодлогоо тууштай хэрэгжүүлж ирсний үр дүнд гадаадын хөрөнгө оруулалтын хэмжээ жилээс жилд өсөн нэмэгдэж улс орны эдийн засаг, нийгмийг хөгжүүлэхэд мэдэгдэхүйц хувь нэмэр оруулах болж байна. Өнөөдөр манай улсад оруулсан гадаадын хөрөнгө оруулалтын нийт хэмжээ өссөн дүнгээр 1,6 тэрбум орчим ам. долларын хэмжээнд хүрлээ. Энэ нь манай улсад хандивлагчдаас үзүүлсэн хөгжлийн албан ёсны тусламжийн хэмжээтэй адил түвшинд хүрсэн гэсэн үг юм. 

1995-1996 оны үед жилд дунджаар 30-40 сая орчим ам.долларын гадаадын хөрөнгө оруулалт бүртгэгдэж байсан бол өнөөдөр нэг жилд 300 саяас дээш ам.долларт хүрсэн байна. Тухайлбал, 2005 онд 311 сая ам. долларын хөрөнгө оруулалт хийгдсэн нь өмнөх оныхоос 31 хувиар өсчээ. 2006 оны 12 дугаар сарын 19-ний өдрийн байдлаар 1990 оноос хойш Монголд хөрөнгө оруулсан аж ахуйн нэгжийн бүртгэлээс үзвэл давхардсан тоогоор 96 орны хөрөнгө оруулалттай 6066 компани нийт нэг тэрбум зургаан зуун сая шахам ам.долларын шууд хөрөнгө оруулалт хийсэн байна. Үүний 80 гаруй хувь нь зөвхөн 2000-2006 онуудад хийгдсэн байна.


Монгол Улсад оруулсан хөрөнгийн хэмжээгээр БНХАУ, Канад, БНСУ, АНУ, Япон, ОХУ, Их Британи ба Умард Ирландын Нэгдсэн Вант улсын хөрөнгө оруулагчид эхний байранд орж байна.


Гадаадын шууд хөрөнгө оруулалтыг үйлдвэрлэл, үйлчилгээний салбаруудаар авч үзвэл: геологийн хайгуул, уул уурхайн болон газрын тосны салбарт 43.8 хувь; хөнгөн үйлдвэрт 5.6 хувь; банк, санхүүгийн салбарт 5.5 хувь; барилгын үйлдвэрлэлд 3.5 хувь; малын гаралтай бүтээгдэхүүний боловсруулалтад 5.5 хувь үлдэх хувь нь худалдаа, үйлчилгээний болон бусад салбарт орсон байна.

Гадаадын хөрөнгө оруулалтын үр ашиг улсын төсөвт тодорхой хувь нэмэр оруулж байна. Гадаадын хөрөнгө оруулалттай компаниуд сүүлийн 10 жилд дунджаар 60 орчим тэрбум төгрөг, 2005 онд 80 орчим тэрбум төгрөгийн орлогын албан татвар улсын төсөвт оруулсан байх юм. Манай улсын зах зээлийн шинэ тогтолцоо бүрдүүлэх, зөөлөн дэд бүтэц бий болгох буюу банк, санхүү, зөвлөх үйлчилгээ, цахилгаан, дулаан, тээвэр зууч, мэдээлэл, харилцаа холбоо, худалдаа, нийтийн хоол, бусад үйлчилгээний салбаруудын хөгжилд тодорхой хувь нэмэр оруулж, энэ хүрээнд 80 мянга орчим ажлын байрыг шинээр бий болгосон байна.
2006 оны хувьд дотоодын нийт бүтээгдэхүүний өсөлт 8.3 хувьд хүрч гадаад худалдааны нийт бараа эргэлт 36 хувиар нэмэгдэж  3 тэрбум ам.долларт, экспортын хэмжээ 43.8 хувиар өсч 1.5 тэрбум ам.долларт тус тус хүрч гадаад худалдааны тэнцэл сүүлийн 10 жилд анх удаагаа ашигтай буюу 40 орчим сая ам.долларын ашигтай гарсан байна.

Өнөөдөр монгол хүн бүрийн ердийн хэрэглээ болоод байгаа гар утасны үйлчилгээ, эдэлж байгаа машин тэрэг, хувцас хунар, хоол унд, байшин барилга энэ бүхэн дотоодын төдийгүй гадаадын хөрөнгө оруулалтын ачаар бий болсныг Та бид мэдэж байгаа. Тухайлбал, ашигт малтмал, уул уурхайн салбарт гадаадын хөрөнгө оруулалт хамгийн их байгааг би дээр хэлсэн. Энэ салбарт гадаадын хөрөнгө оруулалттай геологи, уул уурхайн компаниуд өөрсдийн геологи хайгуул, үйлдвэрлэл, орд ашиглалтандаа шууд хөрөнгө оруулалт хийж байна.

Монгол Улсад төрөл бvрийн татвар, хураамж төлөхөөс гадна манай улсын байгууллага, аж ахуйн нэгж, компаниудтай хамтран ажиллаж, зарим ажил, vйлчилгээгээ гvйцэтгүүлж, үндэсний үйлдвэрлэлд давхар хөрөнгө оруулалт хийж, бизнесийн таатай орчинг бий болгож байна. “Эхлэл-Хөгжил” төрийн бус байгууллагын хийсэн судалгаагаар гадаадын хөрөнгө оруулалттай аж ахуйн нэгжүүд геологи, уул уурхайн дотоодын компаниудтай хамтран ажиллаж, тэдэнд хамгийн багаар 2-3, дээд тал нь 60-70 төрлийн ажил, үйлчилгээ үзүүлдэг дотоодын аж ахуйн нэгж, иргэдийг бий болгосон бөгөөд тэдгээр нь доод тал нь 2-3, дээд тал нь 30-40 орчим гадаадын хөрөнгө оруулалттай геологи, уул уурхайн компаниудтай хамтран ажиллаж энэ хэрээр ажлын байр, ашиг орлого нэмэгдэж байгаа жишээг хэлж болох юм.


Энэ дашрамд гадаадын хөрөнгө оруулалттай аж ахуйн нэгж бүр орлогын албан татварын хөнгөлөлт, чөлөөлөлт эдэлдэг гэсэн ташаа ойлголт нийтлэг байдгийг залруулах нь зүйтэй юм. Татварын багц хуулиудын дагуу өмнөх Засгийн газруудын үед тогтвортой байдлын гэрээ байгуулсан, тодорхой шалгуур, үзүүлэлтийг давсан бусад цөөн аж ахуйн нэгж ийм хөнгөлөлт, чөлөөлөлт эдэлж байна. 

Тухайлбал, гадаадын хөрөнгө оруулалттай аж ахуйн нэгжээс жилд дунджаар орлогын албан татварын хөнгөлөлтийг тавь орчим, гааль, нэмэгдсэн өртгийн албан татвараас зуу орчим аж ахуйн нэгж хөнгөлөлт эдэлж байсан бөгөөд энэ нь 2000-2004 оны дунджаар  нийтдээ арав орчим тэрбум төгрөгийн хөнгөлөлт эдэлж байжээ.


Татварын багц хууль шинэчлэгдэн батлагдсанаар 2007 оны 1 дүгээр сарын 1-нээс эдгээр татварын хөнгөлөлт, чөлөөлөлт өөрчлөгдөж байгаа билээ. Харин давхар татвар төлөхөөс зайлсхийх тухай хоёр улсын Засгийн газар хоорондын хэлэлцээр байгуулсан улсын хөрөнгө оруулагч компанийн хувьд орлогын албан татвараа сонголтоороо манай улсад төлөх боломж нэмэгдсэн болно.  


Хөрөнгө оруулалтын хэмжээ нэмэгдэхэд шинэ хөрөнгө оруулагчдаас гадна манай улсад үйл ажиллагаа явуулж байгаа хөрөнгө оруулагчид дахин хөрөнгө оруулж байна. Монгол Улсад хөрөнгө оруулж бизнес эрхлэх таатай орчин бий болсныг харуулж байгаа хэрэг мөн гэж үзэж байнаа дээрх явдлыг.
Хөрөнгө оруулалтын орчинг тааламжтай болгоход ямар ямар үзүүлэлтүүд хамрагдах вэ гэдгийг бид дахин нэг удаа анхааралтай авч үзэх шаардлагатай юм.

Хөрөнгө оруулалтын орчин нь:

· Макро эдийн засгийн төлөв байдал,

· Зах зээлийн багтаамж,

· Ажиллах боловсон хүчний мэдлэг чадвар, хариуцлага, 

· Улс орны өрсөлдөх чадварын үзүүлэлт,

· Улс орны эрсдэлийн түвшин  ( үүнд эдийн засаг, улс төр, бизнесийн гэх мэт эрсдлүүдийг тооцож байна)

· Мөн эдийн засгийн эрх чөлөө, ил тод байдлын түвшин гэх мэт олон хүчин зүйлээс хамаардаг гэж олон улсын түвшинд үзэж, хөрөнгө оруулагчид ч тухайн улс орны эдгээр үзүүлэлтийг юуны өмнө анхаарч судалж байна.

Дэлхийн эдийн засгийн форум, Дэлхийн банк, олон улсын судалгааны Кирнейн хүрээлэн, Фразерын хүрээлэн зэрэг олон улсын нэр хүнд бүхий судалгааны байгууллагуудаас тогтмол гаргаж байгаа мэдээ, тайланд улс орнуудыг харьцуулан судалж, дээрх үзүүлэлтээр байр эзлүүлэн, олон нийтэд мэдээлэл түгээж байна. Эдгээр тайланд тусгагдсан Монгол улсын сүүлийн жилүүдийн эзэлж байгаа түвшин, байр суурийг авч үзвэл:

· Эдийн засгийн эрх чөлөөний талаарх Фрайзерын институтын 2005 оны тайланд 74 дүгээрт, энэ судалгаанд анх удаа Монгол орон хамрагдсан байна. Мөн өрсөлдөх чадварын үзүүлэлтээр 2005 оны 96 дугаарт байсан бол 2006 оны тайлангаар 92 дугаарт орсон байна.

· Дэлхийн банкнаас эрхлэн хэвлүүлсэн “Бизнес эрхлэх нь 2006 тайланд 

· 2005 оны үзүүлэлтээр 61 дүгээр орж байсан бол бизнес эрхлэх 2007 оны тайланд 2006 оны бизнесийн орчин үзүүлэлтээр 45 дугаарт орж өссөн байна. 

Гадаадын хөрөнгө оруулагчид дээрх байдлаар хөрөнгө оруулах улс орныг маш олон талаас, олон эх сурвалжаас авсан мэдээлэл дээр үндэслэн сайтар судалж, хөрөнгө оруулах эсэх шийдвэрээ гаргаж байна. Харин өнгөрсөн жилүүдэд бид хөрөнгө оруулалтын орчны тухай авч үзэхдээ гол төлөв макро эдийн засгийн байдал, татварын орчин, татварын хөнгөлөлт, дэд бүтцийн хүрэлцээ хангамжийн  асуудлыг л голлон авч үзэж ирсэн нь өнөөгийн нөхцөлд учир дутагдалтай болж  байна.

Бусад улс орнуудын туршлагаас үзэхэд гадаадын хөрөнгө оруулагчдын хувьд дээр дурьдсан олон нарийн шалгуур үзүүлэлтүүдээс гадна зарим тохиолдолд жижиг гэмээр боловч хөрөнгө оруулагчдын сонголт хийхэд түлхэц өгөх асуудлууд байдаг байна. Жишээлбэл:  гэмт хэргийн гаралтын түвшин бага байх, бүс нутгийн хөгжлийн төв болж байгаа томоохон хотуудруу өдөр тутмын онгоцны нислэгтэй байх, хөрөнгө оруулагчийн гэр бүлийн гишүүдийн амьдрах орчин нөхцөл тааламжтай байх гэх мэт асуудлууд байна.

Иймд бид цаашид гадаад, дотоодын хөрөнгө оруулалтын таатай орчин бүрдүүлэх асуудлыг авч үзэхдээ олон улсын жишгийн дагуу, хөрөнгө оруулагчдын сонирхож байгаа олон талт үзүүлэлтээр Монгол улсын эзлэх байр суурийг улам бүр дээшлүүлэх бодлогыг тодорхойлж, хэрэгжүүлэх шаардлагатай болжээ.

Үүний зэрэгцээ хөрөнгө оруулалтын орчны асуудлыг зөвхөн төрийн байгууллагууд судлах бус, макро эдийн засаг, бизнес, нийгэм, улс төрийн орчин нөхцөлд гарч байгаа өөрчлөлтийн талаар төрийн бус байгууллагууд, олон нийтийн байгууллагууд, олон улсын байгууллагуудаас гаргаж байгаа судалгаа, шинжилгээний үр дүнг анхааралтай авч үзэж, үйл ажиллагаандаа тогтмол ашигладаг байхад яамд, агентлагуудын үйл ажиллагааг хандуулах шаардлагатай юм.

Манай улсын эдийн засгийн өсөлт тогтворжиж 2005 онд 6.2 хувьтай гарсан бөгөөд 2006 оны урьдчилсан мэдээгээр эдийн засгийн өсөлт 8.3 хувьд хүрэхээр  байна. Өөрөөр хэлбэл, манай улсад хөрөнгө оруулж бизнес эрхлэх муугүй нөхцөл байгааг олон улсын хэмжээнд хүлээн зөвшөөрснөөр манай улсад орох гадаадын хөрөнгө оруулалтыг нэмэгдүүлэх боломжийг улам дээшлүүлж байгаа хэрэг юм. Энэ нь дотоодын хөрөнгө оруулалт нэмэгдэх нэг нөхцөл болж байна.

Хөрөнгө оруулалтын эрх зүйн зохицуулалтыг боловсронгуй болгох зорилгоор Улсын Их Хурлаас Татварын тухай багц хууль, Ашигт малтмалын тухай хуулийг шинэчлэн баталлаа. 2007 оны 1 дүгээр сарын 1-ний өдрөөс хэрэгжиж эхэлсэн Татварын шинэчилсэн хуулиуд нь улс орны өрсөлдөх чадварыг нэмэгдүүлж, ажлын байр шинээр бий болгох, албан бус эдийн засгийг хумих, дотоод, гадаадын хөрөнгө оруулагчдад ижил нөхцөл олгоход чиглэгдэж олон улсын жишигт ойртсон арга хэмжээ болж байна. Ашигт малтмалын тухай хуулийг шинэчлэн баталсан нь манай орны эрдэс баялгийг илүү зохистой ашиглахад чиглэгдэж байна. Хөрөнгө оруулалтын таатай орчин болох эдийн засгийн чөлөөт бүс, аж үйлдвэрийн парк байгуулах  эрх зүйн орчныг нь боловсронгуй болгох асуудал шийдвэрлэгдэж байна.


Хөрөнгө оруулалтын дэд бүтцийн найдвартай үйлчилгээгээр дэмжих бодлогыг төр, засгаас дэс дараатай хэрэгжүүлэхэд онцгойлон анхаарч байна. Үүнд мэдээлэл, харилцаа холбоо, зам тээвэр, эрчим хүчний салбарт дотоод, гадаадын санхүүжилтээр хэрэгжүүлж байгаа цөөнгүй төслүүд чиглэгдэж байгааг дурдахын хамт банк, санхүүгийн байгууллагын үйл ажиллагаа ч тогтворжин сайжирч байна. 


Монгол орны хувьд гадаадын хөрөнгө оруулалт нь эдийн засгийн тасралтгүй өсөлтийг хангах нэгэн эх сурвалж төдийгүй улам бүр харилцан хамааралтай болж байгаа дэлхийн болон бүс нутгийн эдийн засгийн интеграцид түлхүү оролцох шинэ боломжийг нээн өгч байгаа өндөр ач холбогдолтой хүчин зүйл билээ. Эдийн засгийн интеграцид оролцоно гэдэг нь хөрөнгө оруулалтын өрсөлдөхүйц орчин, боломжийг бий болгоно гэсэн үг юм.
 

Үндэсний эв нэгдлийн Засгийн газар, гадаадын хөрөнгө оруулагчдын анхаарлыг эхний ээлжинд дэд бүтэц эрчим хүч, барилга,  мэдээлэл, харилцаа холбооны шинэ технологи, хөдөө аж ахуй, хөнгөн  үйлдвэрийн салбарт болон уул уурхайн олборлох, боловсруулах үйлдвэрлэлд голлон хандуулах бодлого барьж байна.  Гадаадын хөрөнгө оруулалтыг татах бодлого нь дунд болон урт хугацаанд эдгээрээс арай өргөн хүрээтэй, алс хэтийг харсан, технологи, оюуны багтаамж шингээсэн бүтээгдэхүүн үйлдвэрлэлд шилжүүлэх нь зүйтэй болов уу гэж үзэж байна. Засгийн газрын шийдвэрийн дагуу Хөрөнгө оруулалтын чуулга уулзалтыг Монгол Улсын эдийн засгийн тэргүүлэх ач холбогдол бүхий хүнд үйлдвэр, уул уурхай, хөнгөн үйлдвэр, аялал жуулчлал, хүнс, хөдөө аж ахуй, дэд бүтцийнг салбаруудын хүрээнд 2006 оны 9 дүгээр сарын 14, 15-ны өдрүүдэд Улаанбаатар хотноо зохион байгуулсан. Уг чуулга уулзалтыг Монгол Улсын Засгийн газар, Үйлдвэр, худалдааны яам, Гадаадын хөрөнгө оруулалтын агентлаг, Монгол банк, Евромани байгууллагаас хамтран зохион байгуулж хийсэн юм.

“Хөрөнгө оруулагчдын чуулга уулзалт–2006”–д оролцсон хөрөнгө оруулагчид уул уурхай, хүнд болон хөнгөн үйлдвэр, дэд бүтэц, банк санхүү, аялал жуулчлалын зэрэг салбарт олон сая ам. долларын төсөлд оролцох сонирхлоо илэрхийлж хамтран ажиллаж байгаа болно.


Саяхан болж өнгөрсөн Монголын гадаад түншүүдийн Техникийн уулзалтын үед 2015 он хүртэлх хугацаанд Монголын үндэсний хөгжлийн стратегийг хэрэгжүүлэхэд 10 тэрбум ам.долларын гадаадын шууд хөрөнгө оруулалтын хэрэгцээ, түүнийг шингээх чадвар бий гэж дүгнэсэн юм. Өөрөөр хэлбэл, 2015 он хүртэл жилд наад зах нь 1 тэрбум ам.долларын гадаадын хөрөнгө оруулалт буюу дунджаар 100 сая орчим ам. долларын 10 төслийг хэрэгжүүлэх багтаамж байна гэсэн үг юм.  Хандивлагчдын уулзалт 2003 оноос хойш тасалдаад байсан бол өнгөрсөн 2006 онд Монгол Улсын Засгийн газар болон хандивлагчдын хамтарсан техникийн уулзалтыг 2 удаа зохион байгуулж дараагийн техникийн уулзалтыг энэ оны 4 дүгээр улиралд багтаан зохион байгуулахаар төлөвлөн ажиллаж байна. Сүүлийн үед ОХУ, Япон, Герман улсын компаниудаас ихээхэн хэмжээний тухайлбал 10 тэрбум, 30-40 тэрбумын хөрөнгө оруулах сонирхлоо илэрхийлсэн байдлыг тооцвол дээрхээс хэд дахин их хөрөнгө татах, томоохон төслүүд хэрэгжүүлэх ажлыг зохион байгуулах шаардлагатай болж байгаа юм. 

Гадаадын хөрөнгө оруулалтын талаар цаашид баримтлах бодлогын хувьд:

· Монгол улсын хөрөнгө оруулалтын орчны үзүүлэлтийг бүс нутгийн орнуудын дундаж түвшнээс дээгүүр түвшинд хүргэх,

· Олон улсын болон дотоодын төрийн бус байгууллагуудаас гаргаж байгаа судалгаа, дүгнэлтэд үндэслэн хөрөнгө оруулалтын орчинд таагүй нөлөөлж буй хүчин зүйлийг цаг тухайд нь тодорхойлон түүнийг засварлах, сайжруулах арга хэмжээ авч байх, 

· Дунд болон урт хугацаанд аль салбар, ямар чиглэлд гадаадын хөрөнгө оруулалтыг түлхүү оруулбал зохих вэ гэдгийг Үндэсний хөгжлийн цогц бодлогод тусган тодорхойлсон байх,

· Энэхүү тодорхойлсон жагсаалтуудын дагуу татварын, гаалийн татварын, стандартын, технологийн, боловсон хүчнийг бэлтгэх бодлоготой ГХО-ыг татах бодлогыг уялдуулах,

· ГХО-ыг зөвхөн хөрөнгө, мөнгө гэж үзэлгүйгээр түүнтэй хамт шинэ мэдлэг, технологийг шингээн авах бодлогыг баримтлах нь чухал юм.

· Олон улсын нэр хүнд бүхий байгууллагуудын зүгээс гаргаж байгаа хөрөнгө оруулалт, бизнесийн орчны үнэлгээний Монгол улс хараахан хамрагдаагүй байгаа судалгаа, тайланд Монгол улсыг хамруулах талаар идэвх чармайлт гаргаж ажиллах шаардлагатай юм.

· Хөрөнгө оруулалтын орчныг сайжруулах хүрээнд зөвхөн хууль эрх зүй, татварын бодлого хамаарахгүй, олон улсын жишгийн дагуу бусад тодорхойлогч үзүүлэлтүүдийг гаргах, судлах, хэлэлцэж, улмаар эдгээр үзүүлэлтийг сайжруулах арга хэмжээг цогцоор нь авч хэрэгжүүлэх нь зөв юм.

· Мөн гадаадын хөрөнгө оруулагчдын шаардлагад нийцэхүйц төслүүдийг чанартай, иж бүрнээр, дотоодын эрэлт хэрэгцээ байгаа бүхий л салбар, аймаг орон нутаг, байгууллагын хүрээнд боловсруулж хөрөнгө оруулагчдад танилцуулж байх шаардлагатай гэж үзэж байна.

Анхаарал тавьсан явдалд баярлалаа.


Д.Лүндээжанцан: Ерөнхий сайдад баярлалаа.


Мэдээлэлтэй холбогдуулж үг хэлэх, асуулт асуух ажилдаа оръё.


Цөөнхөөс мэдээлэл хийх нэрээ ирүүлээгүй байна. Одоо мэдээлэл хийсний дараа цөөнхийг төлөөлж үг хэлнэ. Тэгээд дараа нь саналуудаа ярина.


Асуултаа тавъя.


Б.Батжаргал гишүүнийг индэрт урьж байна.


Б.Батжаргал: УИХ-ын дарга, Ерөнхий сайд, эрхэм гишүүд ээ.


Таны УИХ-ын чуулганы хуралдаанд оруулж байгаа ээлжит мэдээллийг сонслоо.


Гадаадын хөрөнгө оруулалтын талаар танай Засгийн газраас хийж байгаа, цаашид хийх гэж бэлдэж байгаа асуудлын тухай танилцуулгыг тань уншиж үзлээ. Та одоогийн нөхцөл байдлыг тун сайн байгаа гэж хэллээ.


Бүр сайхан болох гэж байгаа гэж би таны үгнээс ойлголоо. Гэхдээ манай зөвлөлийн үзэж байгаагаар бол гадаадын шууд хөрөнгө оруулалт тийм ч сайн сайхан болчихоогүй байна гэж хэлмээр байна.


Бас сайхан болох найдвар бага л харагдаж байна даа гэж хэлмээр байна. Ганцхан жишээ дурдъя.


2005 онд дэлхийн 100 гаруй улс орнуудад 650 гаруй тэрбум ам.доллартай тэнцэхүйц хэмжээний гадаадын хөрөнгө оруулалт хийгджээ. Үүний 36 хувь нь буюу 250 орчим тэрбум ам.долларын хөрөнгө оруулалтыг манайх шиг хөгжилтэй 70 улс оронд оруулсан юм байна. Тэгэхээр нэг улсад ногдох хөрөнгө оруулалтын хэмжээ нэг жилд 4 орчим тэрбум ам.доллар болж байгаа юм.


Манай улсад нэг жилд 300 сая орчим ам.долларын гадаадын хөрөнгө оруулалт орсон гээд байгаа шүү дээ. Энэ чинь манайх шиг хэмжээний улс оронд оруулсан гадаадын шууд хөрөнгө оруулалтын дэлхийн дундаж түвшингээс даруй 10-20 дахин бага байна шүү дээ. Ийм байхад сайн сайхан байна гэдэг чинь албан тасалгааны цонхоор амьдрал сайхан харагдаж байна гэдэгтэй утга нэг санагдаж байна.


Эрхэм Ерөнхий сайдаа, эв нэгдлийн Засгийн газрын гишүүд ээ. Та бүхэн ер нь энэ бичүүлсэн зүйлээ урьдчилаад уншиж үзсэн үү. Энд бичсэн юманд чинь адаглаад эхлэл, төгсгөл гэж алга. Ер нь юу гэх гээд байгаа юм бэ мэдэхгүй. Би нэг их сайн ойлгосонгүй.


Хүн ардын хүсэл мөрөөдөл болсон гар утастай болгосон ч гэх шиг, цайр, нүүрс, төмөр, алтаа Хятад руу түүхий шороогоор нь ачиж хямдхан зардаг, Цайрт минерал, Төмөртэйн орд тогтвортой сайн ажиллаж байгаа, Айвенхоу майнз, Бороо гоулд тун их сайн ажиллаж байна гэжээ.


Тэмүүжин-Мэнч, Мэйжик Сүйт гээд олон монгол тэжээдэг Монгол улс, монголчуудад хувь нэмрээ оруулж байгаа гайгүй сайн гадаадын хөрөнгө оруулагчид бий тэднийг бид үгүйсгээгүй. Сүүлийн жилүүдэд төр засгаас чинь амжилттай хэрэгжүүлсэн гадаадын хөрөнгө оруулалтын бодлого, түүний нэг хэсэг, Монголын ард түмний өмчийг гадаадынханд хувьчлах компанит ажлын чинь үр дүн харагдаж эхэллээ гэж би үзэж байна.


Миний санаж байгаагаар одоо Худалдаа, хөгжлийн банк, Хаан банк, Хас банк, Монгол даатгал компани, Говь компани, Монголын цахилгаан холбоо компани, Мобиком, Скайтель гэх мэт өмнөө барьдаг өөдтэй бүхэн маань харийн орны эзэдтэй болжээ. Гадаадын хөрөнгө оруулалт гэхээр хормойгоо дэлгээд хоёр гараа тосоод авдаг байсан цаг үе өнгөрсөн.


Гадаадын хөрөнгө оруулалтыг маш сайн нягталж, шалгаж авч баймаар байна. Гадаадын хөрөнгө оруулалтыг дагаад хоцрогдсон технологи, байгаль орчинд хортой, манай улсад хэрэг болохгүй гадаадын хөрөнгө оруулалтуудыг зогсоох, зөвшөөрөл олгохгүй байх хэрэгтэй байна.


Манай улсын эдийн засаг болон нийгэмд хэрэгтэй гадаадын хөрөнгө оруулалтуудыг хэрхэн яаж оруулж ирж байх вэ гэдэг тал дээр нэгдсэн бодлого баримталж байх хэрэгтэй байна гэж үзэж байна. Дотооддоо гадаадын шууд хөрөнгө оруулалтыг авах нөхцлүүд зөөлөн байх, мөн дэд бүтцээ сайжруулах хэрэгтэй.


Гадаадын хөрөнгө оруулагч нарыг татахын тулд эхлээд улсаа хөгжүүлж, хүн ардынхаа амьдрах таатай орчинг бүрдүүлж, хот төлөвлөлт, тохижилтдоо анхаарч соёлоо сайжруулж байж гадаадын хөрөнгө оруулагч нар манай улс руу хөрөнгө их оруулах боломж, үүд хаалга нээгдэнэ гэсэн үг юм. Хавсралтанд нэлээд хэдэн обшёр бүсүүдийн нэр байна. 


Эдгээр улсуудаас ирэх хөрөнгө оруулалтыг аль болох хязгаарлах бодлого барих хэрэгтэй. Учир нь дээрх улс орнууд татвараас хөнгөлөгддөг тул манайд төлөх татвар ямар нэг хэмжээгээр буурч байгаа гэсэн үг. Үүний оронд дэлхийд нэртэй хэдэн зуун жил болсон нэр хүнд бүхий компаниудыг оруулж ирэх талаар тусгайлан анхаарах цаг болжээ. Эд нартай гадаадын хөрөнгө оруулалтын давуу талууд болох шинэ технологи, менежмент, ажлын байр, тэдгээр компаниудын зах зээл нь орж ирдэг юмаа.


Гадаадын хөрөнгө оруулалтыг татах талаар Гадаад харилцааны яам онцгой анхаарах цаг болсон гэж үзэж байна.


Төлөөлөгчийн газраа хувийн компанийхаа төлөөлөгчийн газар болгосон олон улс орон байна. Төрийн өндөр албан тушаалтан, хамаатан садан, хувийн бизнест хамтран зүтгэгчдээ дипломат албанд томилж түүгээрээ дамжуулан бизнес хийж ашиг олж улс орон, ард түмний эрх ашгийг хохироо явдал газар авсан. Ийм нөхцөлд улс орны иргэдэд хэрэгтэй, гадаадын шууд хөрөнгө оруулалтын талаар ярихын ч хэрэггүй гэдгийг эрхэм ерөнхий сайд болон Гадаад харилцааны сайд та бүхэн эрхбиш ойлгох байхаа гэж бодож байна. Анхаарал тавьсанд баярлалаа.

 Д.Лүндээжанцан: Та бүхэн дэг мэдэж байгаа. Дэгэд ерөнхий сайд 25 минутад багтаан мэдээллээ хийнэ. Цөөнхийн төлөөлөл мөн 25 минутад багтаан үг хэлнэ. Нийт хугацаа 1 цаг 30 минутад багтаан мэдээллийг, асуулт, хариултыг явуулж дуусгана гэж байгаа.


Ингээд асуултандаа оръё. Горим байна л даа. Энэ хуулийн дэгийн 46. Ерөнхий сайд нэгдсэн хуралдаанд мэдээлэл хийх журам нэлээд олон удаа хийчихлээ. Одоо нэг юм учраа олсон баймаар юм даа.


Тэгэхээр ийм байгаа шүү. Асуулт асууж, үг хэлж болно гэсэн байгаа юм. Ингээд эхлээд асуултаа явуулаад дараа нь үгээ хэлж болно. Ингээд холилдоод ч явсан болно. Гэхдээ  минуттай. 5 минутад багтаан гэж байгаа юм. Тус тус 5 минутад багтаан төлөөлөл ээлжлэн асуулт тавьж үг хэлж болно гэж.


Мурат гишүүн. 

А.Мурат: Хоёр зүйлийг асуух гэсэн юм.

1. Гадаадын хөрөнгө оруулалтын бүтцийн талаар сонирхох гэсэн юм л даа. Манай Худалдаа, үйлдвэрийн яам, Сангийн яам, гадаадын хөрөнгө оруулалтын бүтцийг гаргаж тавих цаг үнэхээр болжээ гэж. Өөрөөр хэлбэл орж ирж байгаа саяын Ерөнхий сайдын дурдсанчлан цифрүүд бол чухам ямархуу салбарт хийвэл голцуу түүхий эд, ялангуяа уул уурхайн чиглэл дээр орж ирж байгаа юм л даа. Боловсруулах чиглэл дээр Монголд хөрөнгө оруулалт бол туйлын хангалтгүй орж байгаа юм.

Энийг бол цифрээр гаргаж тавиад энийг бодлого болгож боловсруулж яг энэ бодлогыг барьж байгаа Худалдаа, үйлдварийн яам энэ дээр нэлээд ажил хийх шаардлага цаг нь болсон юм гэдгийг хэлмээр байна.

Тухайлбал Бороо гоулдод орж ирсэн хөрөнгө оруулалт, Монголын тар уникальный давтагдашгүй, хосгүй баялгийг олон арван тн-оор жилдээ цөлмөж байгаа тэр хөрөнгө оруулалтыг бид юу гэж үзэх вэ. Оновчтой гадаадын хөрөнгө оруулалт гэж үзэх үү, үгүй юү гэдэг талаас Ерөнхий сайд байр сууриа илэрхийлбэл зүгээр юм болов уу. Ер нь ийм чиглэлээр хөрөнгө оруулалт цаашдаа Монголын баялаг руу л чиглэсэн, өөрөөр хэлбэл түүнийг зөөх, унаж авах ийм юм руу орж ирсэн хөрөнгө оруулалтыг дэмжээд сууж байх уу, эсвэл энэний бүтцийг ялгаж сулгаад бас татварын ялгаа бий болгож, өөрөөр хэлбэл жинхэнэ ноос ноолуурыг боловсруулж, хөдөө аж ахуйн бүтээгдэхүүнийг боловсруулж эцсийн бүтээгдэхүүн гаргах тэр чиглэлийг нь бид түлхүү, нөгөөтэйгүүр жижиг, дунд үйлдвэр, хөнгөн үйлдвэр, энэ чиглэлээр орж ирж байгаа жинхэнэ хөрөнгө оруулалт, жинхэнэ ажлын байрыг бий болгодог тэр чиглэлд нь бид нар татварын хөнгөлөлт үзүүлэх үү, эсвэл Бороо гоулд дээр таван жилээр, арван жилээр хөнгөлөлт үзүүлчихээд, баялгаа зөөлгөчихөөд энийгээ гадаадын хөрөнгө оруулалт манайд мундаг юмаа. Өчнөөн сая долларын экспорт манайх Бороо гоулдын алтыг зөөлгөсөн тэр үзүүлэлтээр статистикт оруулчихаад эдийн засаг маань өсөөд байгаа юмаа гээд сууж байх уу, үгүй юү гэдэг дээр тодорхой нэг бүтцээр ялгаж салгасан ийм юм сонсмоор байна л даа нэгдүгээрт.

Хоёрдугаарт бол би манайд Монголд сүүлийн он жилүүдэд хийгдсэн гадаадын томоохон гэгдэх хөрөнгө оруулагч Айвенхоу Майнз компанийн талаар хэдэн зүйлийг лавламаар байна. Өөрөөр хэлбэл, мундаг дэлхийд толгой цохидог тийм уул уурхайн компани орж ирсэн гэж ярьж байдаг. Эдийн засгийн байнгын хорооноос Уул уурхайн хуульдаа хэрэгжилттэй холбогдолтой Ажлын хэсэг байгуулагдсан л даа. Би тэрэн дээр нь ажиллаж байгаа тэрэн дээр зарим компаниудын талаар ярьсан саналуудыг сонсож байхад Засгийн газрын зүгээс Оюутолгой төсөлтэй холбогдолтой гэрээ хэлцэл, ажил маш их удаашралтай явж байгаа, удаашралтай биш ерөөсөө ямар ч иракци байхгүй, хариу байхгүй байгаа. За гэсэн ч, үгүй гэсэн ч хариу байхгүй байгаа. Чухам яах ёстой бодлогоо одоо болтол компанид танилцуулаагүй. Өнөө гадаадын компани нь өчнөөн сая долларын зарлага гаргачихсан суугаад байдаг. Цааш цаашдаа яахаа мэдэхгүй эргэлзсэн, тээнэгэлзсэн байдалд ороод байгаа ийм юм сонсогдоод байна л даа.

Сая сонсохдоо 1000-аад ажилчдыг үндсэн ажлаас нь чөлөөлж байгаа гэж би сонссон. Тэгээд энэ бүхэн хэр ортой юм бэ. Энийгээ цаашдаа яах ёстой вэ, ямар түвшинд явж байгаа юм бэ, зөвхөн тэр тогтвортой хөгжлийн гэрээтэй нь биш, өөр байгаль орчны нөлөөллийн үнэлгээг нь баталж өгөхгүй байгаа хүнд суртал гаргаж байгаа, тусгай зөвшөөрөл, янз бүрийн шилжүүлэх явцдаа маш их дунд шатны хүнд сурталтай их тулгарч байгаа гэж ярьж байгаа, Худалдаа, аж үйлдвэрийн яамны зүгээс, холбогдох Ашигт малтмалын хэрэг эрхлэх газрын зүгээс. Доод шатны, дунд шатны албан тушаалтнуудын хүнд сурталтай байна.

Д.Лүндээжанжан: За хариулъя Ерөнхий сайд.

М.Энхболд: Мурат гишүүний асуултанд хариулахад ер нь бол гадаадын хөрөнгө оруулалтын эрх зүйн орчныг боловсронгуй болгох чиглэлээр сүүлийн үед гарч байгаа эрх зүйн актуудын хувьд бас тодорхой зохицуулалт хийгдэж гадаад, дотоодын хөрөнгө оруулалтыг ялгаварлаж үзэхгүй байх, гэхдээ хөрөнгө оруулалтыг аюулгүй, эрсдэлгүй байх чиглэлээр нэлээд тодорхой өөрчлөлтүүд хийгдэж Их Хурал дээр яригдаж хуулиудад нэмэлт өөрчлөлт хийгдэж мөн шинээр ч хуулиуд батлагдаж гарч байгаа.

Сүүлийн жилүүдэд гарч байгаа статистис мэдээ судалгаануудыг үзэхэд манайд хөрөнгө оруулах сонирхол нэлээд нэмэгдэж байгаа нь харагдаж байгаа. Тухайлбал 1995 онд 35.9 сая долларын гадаадын хөрөнгө оруулалт бүртгэгдэж байсан бол 2006 оны жилийн эцсийн байдлаар 354.9 сая болж 10 дахин өссөн байх жишээтэй. Гэхдээ энийг дэлхийн нийтийн харьцуулж үздэг тоотой монголын хувьд шууд харьцуулж үзэх нь учир дутагдалтай юм. Хүн амын тоотой ч холбогдолтой, зах зээлийн багтаамжтай ч холбогдолтой. Тийм учраас яг өөрийн орны нөхцөл байдлын хувьд 10 дахин өснө гэдэг бол тийм бага үзүүлэлт биш гэж бодож байгаа.

Тодорхой орд газруудыг ашиглахтай холбогдсон асуудлаар Мурат гишүүн ярилаа. Бороо гоулдын Тогтвортой байдлын гэрээний хувьд манай Засгийн газар тодорхой саналыг боловсруулж Бороо гоулд компанийн удирдлагуудад саналаа тавьж саналын талаар харилцан ярилцаж хэлэлцэж байгаа зүйлүүд бий. Тухайлбал 2006 оноос эхлээд татвараа төлдөг болох, 2007 оны 1 дүгээр сарын 1-нээс, энэ оны эхнээс яг татварын шинэ хуулинд заасны дагуу бүх төрлийн татваруудаа төлж байх, олборлосон алтаа манайд 100 хувь тушааж байх. Мөн Эрүүл мэндийн салбарт тодорхой   хэмжээний 5 сая ам.долларын хэмжээний техник, тоног төхөөрөмжийн дэмжлэг туслалцаа үзүүлэх гэсэн ийм 4-5 зүйлээр Сангийн яаман дээр ажлын хэсэг байгуулагдаад саналаа өгчихсөн. 

Энэ Бороо гоулд компанийн хөрөнгө оруулагч Центрагоулд компанийнхаа удирдлагын хүрээнд бидний тавьсан саналыг хэлэлцээд эргэж хариу өгөх ёстой. Энэ хариу өгөгдөх юм бол энэ тогтвортой байдлын гэрээг, өмнөх тогтвортой байдлын гэрээг өөрчилж шинэчлэх, ер нь манай эх орны эрх ашгийг харсан, хандсан энэ талруу болгох ийм арга хэмжээг нэлээд эрчимтэй авч хэрэгжүүлж байгаа.

Энэ талаар Ашигт малтмалын шинэ гарсан хуулинд ч бас нэлээд тодорхой зүйлүүд орсон гэж та бүхэн мэдэж байгаа. Тухайлбал хөрөнгө оруулалтын гэрээ байгуулах нөхцөл бололцооны хувьд анх энэ хууль УИХ-д өргөн баригдахдаа 2 сая ам.долларын хөрөнгө оруулалт хийсэн аж ахуйн нэгжид хөрөнгө оруулалтын гэрээ байгуулах эрх олгоно гэж байсан. Манай Засгийн газрын хувьд энэ хуулийг ер нь бүхэлд нь буцааж авч дахиж нэг үзэх нь зүйтэй юм гээд энэ хуулийг Засгийн газар эргүүлэн татаж аваад тэгээд нөөц ашигласны, лицензийн төлбөрүүд, тэгээд эцсийн бүтээгдэхүүн гаргах чиглэл рүү энэ хуулийн үзэл санааг чиглүүлэх, тэгээд хөрөнгө оруулалтын гэрээ хийх, хуучин хуулиар бол Тогтвортой байдлын гэрээ шүү дээ. Тэр босгыг 2 сая байсныг 50 сая болгох гэсэн гэх мэтчилэнгийн ийм өөрчлөлтүүдийг хийж Их Хуралд эргүүлэн шинэчилж өргөн барьсан тэгээд энүүгээр батлагдсан.  Энэ чиглэлээр бид нар, энэ хуулийг хэрэгжүүлэх чиглэлээр нэлээд ажлууд хийгдэж байна.

Оюутолгойн хувьд хөрөнгө оруулагчид нь нэг бус удаа уулзаж байна. Бид аль болохоор маш богино хугацаанд тодорхой тохиролцоонд хүрч ажиллах ийм бодолтой байгаа. Сангийн яаман дээр Төрийн нарийн бичгийн даргаар ахлуулсан бүх яамдын төлөөлөл орсон ажлын хэсгүүд гараад ажиллаж байгаа. Өөр тодруулах зүйл байвал Баяртсайхан сайд, Ганзориг, энэ Гадаадын хөрөнгө оруулалтын газрын дарга Ганзориг байгаа. Жаргалсайхан сайд байна.

Д.Лүндээжанцан: Би танилцуулчихнаа. Өнөөдрийн ажлын хэсэгт Жаргалсайхан /Үйлдвэр худалдааны сайд/, Баяртсайхан /Сангийн сайд/, Энхбаяр /Ерөнхий сайдын эдийн засгийн зөвлөх/, Б.Ганзориг /Гадаадын хөрөнгө оруулалтын газрын дарга/, Болд /Ашигт малтмал, газрын тосны хэрэг эрхлэх газрын дарга/ ирэх ёстой юм байна. Зоригт /Үйлдвэр, худалдааны яамны Нэгдсэн бодлого, стратеги төлөвлөлтийн газрын дарга/, Даваадорж /мөн яамны Геологи, уул уурхай, хүнд үйлдвэрийн газрын дарга/, Энхболд /мөн яамны Худалдаа, эдийн засаг, хамтын ажиллагааны газрын дарга/, Бадарч /мөн яамны Хөнгөн үйлдвэрийн газрын дарга/, Батбаяр /Ерөнхий сайдын зөвлөх/, Дэмбэрэл, Даваасүрэн гээд Ерөнхий сайдын зөвлөх, албаны хүмүүс оролцож байгаа юм байна. 

Мурат гишүүн одоо тодруулах юм байхгүй. Яагаад вэ гэхээр ердөө л 5 минутад багтаан тэр бусад дэгээсээ тусгай дэгтэй юм байна. Ийм учраас энэ дэгээрээ явахаас өөр арга алга байна. 

За Гадаадын хөрөнгө оруулалтын газрын дарга нэмж хариулъя. Мурат гишүүний асуултанд. Ганзориг дарга. Тэрнээс биш тодруулга байхгүй юм байна шүү дэгэн дээр. 

Б.Ганзориг: Мурат гишүүний асуултанд Ерөнхий сайд тодорхой хариу өгчихлөө л дөө. Энэ дээр бол түрүүний эхнийх дээр нь нэмж хэлэхэд 140 дүгээр тогтоол гэж бий. Холбогдох хуулиудыг хэрэгжүүлэхтэй холбогдуулж Засгийн газрын гаргасан тогтоол. Энэ бол тэргүүлэх салбаруудаа тогтоосон байгаа. Тэгээд таны хэлсэн салбарууд энэ тэргүүлэх салбарын жагсаалтанд орсон. Тэндээ Засгийн газар илүү их ач холбогдол өгч хөрөнгө оруулалтыг илүү түлхүү татна гэсэн бодлоготой байгаа. Ер нь уул уурхайн чиглэлээр олборлох, боловсруулах үйлдвэрлэлд цаашдаа хөрөнгө оруулалтыг багасгана гэдэг ч юмуу, энэ нь бол тийм байдлаар зохицуулж болохгүй байх.

Бид өнөөдөр хүчин төгөлдөр мөрдөгдөж байгаа хууль буюу хөрөнгө оруулалтын гэрээгээр энэ бүхнийг зохицуулаад явах ёстой. Мэдээж хэрэг Монголын төр засаг, монголын ард түмнийхээ эрх ашгийг хамгаалах үүднээс гэрээндээ гол заалтууд, холбогдох юмнуудаа суулгаж өгнө гэж бодож байна.

Д.Лүндээжанцан: З.Энхболд гишүүн асуултаа асууя.

З.Энхболд: Гадаадын шууд хөрөнгө оруулалтын бодлогын өөрчлөлт болж байна гэж үзээд оруулж ирж байх шиг байна л даа. Цаашид анхаарах асуудал гээд. Миний хувийн бодлоор бол энэнээс нэлээд өөр юм байх байх гэж найдаж байсан. Тэгээд тооцоогүй юм нэлээд их байх шиг байна л даа. Хамгийн нэгдүгээрт нөхцөл өөрчлөгдсөн, 10 жилийн өмнөх, 5 жилийн өмнөхтэй харьцуулахааргүй урд нь Монгол Улс дэлхийн хязгаар, дотоодын зах зээл гэхээр юмгүй байсан бол өнөөдөр дэлхийн зах зээлийн, дэлхийн З дахь  эдийн засаг, 4 дэх эдийн засаг манай хажууд ирээд хөрш буучихаад байж байна. 

ОХУ-ын дотоод байдал бол хуучин шигээ хүнд биш, худалдан авах чадвар сайжирч байна. Ийм нөхцөлд эрдэс баялаг дээрээ дөрөөлж эхнийхээ үсрэлтийг хийгээд цаашид хөнгөн үйлдвэр, хүнд үйлдвэрээ түлхүү хөгжүүлэх бодлого харагдахгүй байна. Жаргалсайхан сайдын сүүлийн үед ярьж байгаа энэ нэг товхимлыг тооцохгүй бол энэнээс өөр өөрчлөлт харагдахгүй байна л даа. Тэгэхээр манай улсын гадаадын хөрөнгө оруулалт бол их өрөөсгөл байгаа юм. Нийт хөрөнгө оруулалтын 43.8 хувь зөвхөн уул уурхайн салбарт байгаа юм. Нөөц дууслаа Монгол Улсад юу үлдэх вэ байгаль орчны хүндрэл үлдэж байгаа юм л даа. Тэгэхээр энэ үнийн таатай орчин, гадаад зах зээлийн таатай орчноо ашиглаад хэдэн хүнд, хэдэн хөнгөн үйлдвэртэй үлдэж авахгүй бол энэ сайхан цифрүүд тийм их бахархаад байх юм бишээ гэж би хувьдаа үзэж байгаа юм.

Бас нэг энд орхигдуулсан зүйл бол хүний хөгжлийн асуудал байгаа юм. Бид дандаа уул уурхайн үйлдвэр, хөнгөн үйлдвэр, хүнд үйлдвэрээр явахгүй. Жуулчны салбар байна, мэдээллийн технологийн салбар байна, тээвэрлэлт шаарддаггүй экспортууд байгаа юм. Энэ хэдийгээ хөгжүүлэх талаар огт дурдсангүй л дээ. Тэгэхээр би өөрийн чинь байр суурийг асууя. Эдгээр асуудлууд энэ илтгэлд дурдагдсангүй вэ. Мэдээж гадаадын хөрөнгө оруулалт бол хуучинтайгаа харьцуулахад хамаагүй сайжирсан. Гэхдээ өнөөдөр бид цоо шинэ нүдээр харахгүй бол болохгүй, Монгол Улсын хувьд боломж гарч ирж байгаа. Боломжийг бид барьж авч чадаж байна уу, үгүй юү гэдэг асуудал байгаа юм л даа.

Тэгээд энэ бол ерөнхийдөө урсгал бодлогоо сүүлийн 1 жилийн, хоёр жилийнхээ эрдэс баялагтай холбосон юм байна. Илүү юм хиймээр байна гэж хэлье.

Тэгээд хэдэн асуулт асууя. 80000 ажлын байр бий болгосон гэж бичсэн байна. Энийг нэг салбараар нь салгаад өгөхгүй гэж тодруулга хүсч байна. Хоёрдугаар асуулт Европын холбооны 7200 нэр төрөл татваргүй олддог болсонтой холбогдуулаад ямар бодлого, ямар үйл ажиллагаа явуулж байна вэ. Эдгээр үйлдвэрүүдийг Монголд оруулж ирж татварын хөнгөлөлттэй нөхцлийг ашиглах талаар тодорхой зүйл юу хийж байна вэ.

Гуравдугаарт гадаадын шууд хөрөнгө оруулалттай улсаар нь хуваасан байх юм. Тэрний эхний 2006 оны 12 дугаар сарын 19-ний байдлаар зөвхөн 6 оноор нь дараалуулаад үзэхэд эхний 25 дотор З общорый улс байх юм. Сеймен арал гээд биччихсэн энэ уг нь Кемен арал байх л даа.Беричиш Вержин арлууд байна, Багамын арлууд байна. Энэ улсуудаас ирэх хөрөнгө оруулалт ийм өндөр байдаг нь ямар учиртай юм бэ. Эд нар чинь татваргүй бүс манайд орж ирж татвар бага төлөхийг л зорьж байгаа улсууд гэж би ойлгоод байгаа юм. Тэгээд илүү өндөр хөгжилтэй орны, өндөр технологитой, татвараа шударгаар төлдөг ийм хөрөнгө оруулагчдыг оруулах талаар бодож байгаа юм байгаа юү.

Дөрөвдүгээрт, ялангуяа энэ Хятад улсаас орж ирж байгаа хөрөнгө оруулалт дээр жаахан филтер тавихгүй  бол энэ говийн аймгуудаар Хятад Улстай байгаль экологийн шаардлага хангахаа болиод хаагдсан үйлдвэрүүд орж ирдэг.

Д.Лүндээжанцан: Одоо дэгээрээ явахаас өөр арга алга. За хариулъя.

М.Энхболд: Энхболд гишүүний асуултанд хариулахад ер нь гадаадын хөрөнгө оруулалтын бодлогын хувьд нэлээд шинэ бодлого боловсруулж үйл ажиллагаа явуулах зайлшгүй шаардлага бий болж байгаа. Ийм ч нөхцөл байдал, гадаад орчин нөхцөл байдал бол бас бүрэлдэж тогтож байгаа. Үүнтэй холбогдуулж Засгийн газрын хувьд бол Үйлдвэр, худалдааны яаман дээр хэд хэдэн хөтөлбөр төслүүд, өмнө нь хийгдэж байсан боловч тодорхой үр дүнд төдийлэн хүрч чадаагүй байсан зарим нэг асуудлуудаар нэлээд анхаарал тавьж ажиллаж байгаа.

Тухайлбал үйлдвэрлэлийн чиглэлээр, хөнгөн үйлдвэрийн чиглэлээр хөнгөн үйлдвэрийг сэргээх, хөнгөн үйлдвэрлэлийн чиглэлээр оруулж ирэх хөрөнгө оруулалтыг дэмжих ийм бодлогын арга хэмжээг авч хэрэгжүүлж тодорхой хэд хэдэн хөтөлбөр төслүүдийг боловсруулж байгаа. Мөн аж үйлдвэрийн парк байгуулах энэ эрх зүйн орчныг боловсронгуй болгох, Чөлөөт бүсийн асуудлуудыг өмнө нь хийгдэж байсан асуудлууд дээр алдаа гарч байсан зүйлүүд дээр Засгийн газар нэлээд шалгаж үзэж тодорхой шийдвэрүүдийг гаргаж түүнийг нэгмөсөн биш хэсэг хэсгээр нь хувааж ангилж үйлдвэрлэлийн чиглэлээр нь, үйлчилгээний чиглэлээр нь, аялал жуулчлалын чиглэлээр нь салгаж хөгжүүлэх чиглэлээр бид нар тодорхой бодлого боловсруулж байгаа ийм асуудлууд байгаа.

Хамгийн сүүлийн асуудалд хариулчихъя. Дээд талын 80000 ажлын байрыг салбараар нь болгох, тэр GSP нэмэх хөтөлбөрт хамрагдсантай холбогдуулж авч хэрэгжүүлж байгаа арга хэмжээ эд нарыг манай Хөрөнгө оруулалтын газрынхан хариулж байгаа байх.

Урьд хөршөөс орж ирж байгаа хөрөнгө оруулалтын хяналтын тухай асуудлыг Энхболд гишүүн хөндөж тавьж байна. Энийг бид нэлээд анхаарал тавьж ажиллаж байгаа. Орж ирж байгаа бүтээгдэхүүнүүдийн тодорхой хувь нь бол хүн амын өргөн хэрэглээний бараа бүтээгдэхүүн, хүнсний бараа бүтээгдэхүүн байгаа. Энэ чиглэлээр гол нь үйлдвэрлэлийн чиглэлийн юмнууд бол хөрөнгө оруулах, хоёр талаасаа тохирсон байгууллагуудын хүрээнд шаардлага хангаж байгаа, үгүй хэсэг дээр гол арга хэмжээнүүдээ аваад явж байгаа. Үйлдвэрлэлийн хувьд хамгийн сүүлийн үеийн, орчин үеийн ийм технологи, техник, технологийг ашиглах талаар мэргэжлийн байгууллагууд хяналт тавьж ажиллаж байна.

Мэргэжлийн хяналтын байгууллагын хувьд бас нэлээд өөрчлөлт гаргах нь зүйтэй гэж би үзсэн. Тэгээд урд хөрштэй дээд хэмжээний уулзалт, ярианы үед ч гэсэн бүх төрлийн бүтээгдэхүүн, бараа, бүтээгдэхүүн тоног төхөөрөмжид шалгалт үзлэг хийдэг ийм лаборатори байгуулах тухай асуудлыг манай зүгээс хөндөж тавьсан. Энэ асуудлыг ойрын үед шийдвэрлэгдэх болов уу гэж бодож байгаа. Тоон үзүүлэлтүүдийг манай холбогдох хүмүүс хариулна.

Д.Лүндээжанцан: Тоо байна, аялал жуулчлал, программ хангамж гээд. 

Жаргалсайхан сайд эхэлж хариулах юм байна.

Б.Жаргалсайхан: Тэгэхээр ийм байна л даа. Өөрсөнд чинь өгсөн товхимол бол Засгийн газар дээр бид хэлэлцэж ярилцаж хийсэн товхимлууд. Одоо ажил маш тодорхой байх ёстой. Зах зээлийн орчин, хөрөнгө оруулалтын орчин, хууль зүйн орчин, эрсдэл гээд олон зүйлээс шалтгаалж байж хөрөнгө оруулагч нар орж ирдэг. Тэрнээс мөнгөө Монголын тал дээр хийсгэх гэж хүн орж ирэхгүй шүү дээ ойлгомжтой. Ашиг олохын төлөө үйл ажиллагаа явуулдаг. Тэр нөхцлийг бид нар маш сайтар нягталж олон талаас нь үзэж энэ төслүүдийг хэрэгжүүлэхээр бэлдээд та бүхэнд танилцуулж байгаа юм. Энийгээ бид Засгийн газрын хурал дээр олон удаа хэлэлцэж ярьсны үр дүнд энэ зүйлүүдийг хийж байгаа.

Дөрвөн үндсэн хот байгаа Дархан, Эрдэнэт, Багануур, Улаанбаатар гэсэн, энэ дөрвөн хотод эхний ээлжинд аж үйлдвэрийн паркийг бий болгоё. Яагаад вэ гэхээр энд гол дэд бүтэц, зах зээлийн орчин бүрдчихсэн, мөн соёл иргэншил, орчингууд нь бүрдсэн юм гэдэг утгаар.

Тэгээд энийг дагуулаад бид хөнгөн үйлдвэрүүдээ энэ Европын Холбооны Улсаас өгсөн GSP хөнгөлөлтийг ашиглаж үйлдвэрлэлүүдийг бий болгох, энэ төслүүдийг хийж боловсруулж дуусгаад энэ жилээс энэ төслийг яаж хэрэгжүүлэх вэ гэдэг асуудал дээр Засгийн газар нэлээд сайн ажиллана. Гол ажил бол энэ. Мэдээж хэрэг төсвийн энэ жил давсан орлогоос төсвийн орлого нэлээд өссөн байгаа. Энийг хөрөнгө оруулалтад нэлээд их зарж байгаа. Гэхдээ энэ бол улс орны хөгжилд хангалтгүй гэдгийг Засгийн газар, бид нар, гишүүд ойлгож байгаа.

Ийм ч учраас бид хүнд үйлдвэр, хөнгөн үйлдвэрийн аж үйлдвэрийн паркуудыг нэн даруй шинэчилж бий болгох асуудлаар нэлээд эрчимтэй ажиллаад одоо эхний хэдэн таатай мэдээ сонсгоё гэж бодож байгаа. Энэ юу вэ гэхээр ХБНГУ Монгол Улсад энэ аж үйлдвэрийн паркийг бий болгоход 1 миллиард орчим еврог Монгол Улсын Засгийн газрын баталгаагүйгээр зээлжүүлэх ийм эрхийг бид нарт нээж байна.

Дараагийн асуудал бол Япон Улс, Япон Улсын З том банк бөгөөд, Японы 10-аад том санхүү, хөрөнгө оруулалтын корпорациуд Монголд хөрөнгөө оруулна гэдгээ албан ёсоор мэдэгдээд манайх эхний ээлжинд хүнд үйлдвэрийн чиглэлээр 5 том төсөл тавьсан байгаа. Энэ төслийг бид нар санхүүжүүлье гээд 1 дүгээр сард багтаан хөрөнгө оруулагч нар эхний ажлын уулзалтуудыг хийх гэж бэлдэж байна.

Тэгэхээр Их Хурлын гишүүд та бүгдээс нэг чухал юмыг хүсэх гэсэн юм. Энэ том төслүүдийг энэ зах зээл дээр эрдэс баялгийн үнэ ийм өндөр байгаа үед гадныхны сонирхож байгаа үед нь бид нэн даруй хөрөнгө оруулах асуудал таатай орчныг бүрдүүлж өгөх шаардлагатай байна. Энэ нь юу вэ гэхээр хуулийн дагуу стратегийн ордуудыг нэн даруй баталж өгөх хэрэгтэй байна.  Үнэхээр стратегийн орд мөн юмуу, биш юмуу гээд. Манайд яг өнөөдөр бодитойгоор эдийн засгийн эргэлтэд оруулчихаар ордууд бол цөөхөн хэдэн орд байна. Нөөц нь баталгаажсан, хайгуулын ажил нь бүрэн дүүрэн хийсэн хуруу дарам тав, зургаан л орд байна. Бусад нь хайгуулын шатанд явж байгаа. Хайгуулын шатанд явж байгаа ордод хөрөнгө оруулдаггүй юмаа. Хэн ч хөрөнгө оруулдаггүй.

Зүгээр хайгуульд нь хөрөнгө оруулна уу гэхээс үйлдвэрлэл, үйлчилгээ байгуулахад тэнд хөрөнгө оруулахгүй шүү дээ. Тийм учраас бид нар эхний ээлжинд хамгийн богино хугацаанд ажил болгож чадах энэ ордууд дээр бид юу тавьж байгаа. Дараа нь энэ дээр нүүрсний том ордууд байна, зэсийн ордууд байна, төмрийн ордууд байна, ураны ордууд байгаа юм. Энэ бол нөөц нь баталгаажсан орд учраас энийг нэн даруй эдийн засгийн эргэлтэнд оруулъя гээд Засгийн газар энэ дээр эрчимтэй ажилласан энэ хугацаанд. Маш олон хүнтэй ч уулзсан, олон ч ажлын хэсэг байгуулж уулзалтууд хийж байгаа. Энэний үр дүн ингээд харагдах байхаа гэж бодож байна. 

Яагаад гэвэл энэ маань өөрөө нийт эрсдлийн үнэлгээ нь 33 тэрбум ам.доллар юм. Тэр ч битгий хэл энэ төслийг дагуулаад бид ирээдүйн ашиг орлогуудаа өнөөдөр урьдчилж авч энэ нийгэмд болоод байгаа, дутагдаад байгаа хөрөнгө оруулалтыг нөхье гэсэн ийм төслүүдийг хийж ажиллаж яваад ирж байна. Дараа нь түрүүн яриад байсан Хятадын Төмөртэй, Төмөртолгойн орд гэвэл тэр ордуудыг бид тэр иргэдэд тэр лицензийг нь хүчингүй болгож хурааж авсан. Одоо төмрийн үйлдвэртэй нэгтгээд гангын том төсөл хэрэгжүүлэхээр бид төслөө боловсруулж дуусчихаад байгаа юм.

Хөрөнгө оруулалт авахын тулд эхлээд төслөө боловсруулах ёстой юм байна лээ. ТЭЗҮ-үүдийг гаргах ёстой юм байна лээ. Энийгээ манайхан урьд өмнө нь хийдэггүй байсан учраас манайхыг тойроод бүх хөрөнгө оруулалтууд гараад явчихдаг байсан юм байна лаа.

Дараа нь дээр нь одоо удахгүй аж үйлдвэрийн паркийг юу яагаад бид нар Их Хуралд санал оруулж ирж байгаа. 

Д.Лүндээжанцан: Таван минутаа барья хариулах хугацаа.

Б.Жаргалсайхан: Ийм байна л даа.

Д.Лүндээжанцан: 1 цаг 30 минутын хугацаанд 5 минутын хугацаагаа л бариад яв.

Р.Амаржаргал: Энэ янзаараа бол би өнөө орой би асуулт тавьж чадахгүй, хариулт ч авч чадахгүй юм байна. Ийм учраас горимоо барих хэрэгтэй.

Д.Лүндээжанцан: Тэгье. Бүх юм дэгэндээ заачихсан юм чинь тэрүүгээрээ л явъя.

Б.Жаргалсайхан: Амаржаргал гишүүн би ганцхан юм хэлээд дуусгачихъя тэгэх үү.

Энэ хөрөнгө оруулалт, улс орны хөгжлийн асуудал бол уг нь цаг хэмнэх асуудал биш юм байгаа шүү дээ. Бид нар хамгийн их мэтгэлзэж, хамгийн их ярилцах юмаа болохоор ингээд цаг хараад, тэр ч битгий хэл Их Хурлын гишүүдийнх нь дийлэнх нь байхгүй гараад явчихдаг, сонирхдоггүй. Харин төсвийн орлогыг хуваана гэвэл энд хэрэлдээд дүүрчихсэн байж байгаа. Ингээд бид нар хөгжихгүй байгаа шалтгаан чинь энэ.

Д.Лүндээжанцан: Мөнхтуяа гишүүн асуултаа асууя.

Энэ дээр Жаргалсайхан гишүүнээ зөвхөн цөөнх үг хэлж, асуулт асууна гэж байгаа юм. Үгээ бол бөөндүүлж хэлнэ. Тэгээд гудамжинд улс төрийн тэмцэл явуулахгүй, парламент дотроо цөөнх нь ерөнхий сайдаас асуулт асууна гэж оруулсан байхгүй юү. Хэрвээ тал талаасаа хэлэлцэнэ гэвэл дэгэнд өөрчлөлт оруулах л асуудал яригдана.

Б.Мөнхтуяа: Миний минут нэлээн явчихлаа. Статистик мэдээллүүдээс харж байхад Монгол Улсад өмнө нь үйлчилж байсан Ашигт малтмалын тухай хууль, Татварын тухай хуулиудын гадаадын хөрөнгө оруулагчдад ашигтай байсны үндсэн дээр Монгол Улсад нэлээд их хэмжээний хөрөнгө оруулалт орж иржээ. Тэрний 40, 50 хувь нь уул уурхайн салбарт орж ирсэн юм байна л даа. Тэгэхээр өнөөдөр уул уурхайн салбар бол Монгол Улсын эдийн засгийг хөгжүүлэхэд хэрэгтэй. Гэхдээ нөгөө талдаа мал аж ахуйг хөгжүүлэх, мал аж ахуйн гаралтай түүхий эдийг боловсруулах, ажлын байрыг бий болгох, экспортод чиглэсэн бүтээгдэхүүн үйлдвэрлэх энэ тал дээр орж байгаа хөрөнгө оруулалт бага байна. Энэ асуудлыг яаж шийдэж байгааг Ерөнхий сайд болон Жаргалсайхан сайд тодорхой хариулт өглөө. Энэ дээр нэмээд асуухад улс орны өмнө эн тэргүүн тулгамдаад байгаа, маш яаралтай хурдан шийдэх ийм асуудлуудад Засгийн газар маш мэдрэмжтэй хандаж, гадаад, дотоодын хөрөнгө оруулагчдыг татан оруулах тал дээр санаа тавьж ажиллах нь зүйтэй юмуу гэж бодож байна.

Энэ дээр нэг жишээ хэлэхийг хүсч байна. Энэ бол Улаанбаатар хотын утааны асуудал байна. Энэ бол одоо Ерөнхий сайдыг ч ялгахгүй, энгийн ардыг ч ялгахгүй, бид бүхнийг ялгалгүй бүгдээрэнг нь хордуулж байгаа гамшгийн хэмжээнд оччихоод байгаа ийм асуудал байна л даа.

Энэ дээр гадаад, дотоодын хөрөнгө оруулагчдыг жишээлбэл энэ асуудал дээр татах тал дээр та ямар санаа бодолтой байна вэ Засгийн газраас.

Хоёрдугаарт гэх юм бол орж ирж байгаа хөрөнгө оруулалтыг харах юм бол Улаанбаатар хотод 95 хувь нь, хөдөө орон нутагт 5 хувь нь орсон ийм статистик мэдээлэл бидэнд байна л даа. Тэгэхээр энэ бол хөдөө орон нутгаас Улаанбаатар руу нүүж байгаа их нүүдлийн бас нэг аргумент нь юмуу гэж. Хөрөнгө оруулалтыг төрийн бодлогоор зохицуулж ганц Улаанбаатар хотод биш, хөдөө орон нутагт оруулах тал дээр ямар бодлого баримталж байна вэ гэсэн асуулт байна.

Эцэст нь асуухад, санал болгож хэлэхэд гадаадаас Монгол Улсад хөрөнгө оруулж байгаа хөрөнгө оруулагчдын эрсдлийг багасгах, эрүүл, амар тайван, аюулгүй орчинд ажиллуулах, бизнесийг нь үргэлжлүүлэх ийм үүрэг бол Монгол Улсын үүрэг гэж бодож байгаа. Гэтэл сүүлийн үед гадаадын хөрөнгө оруулагчдаас амь насаа алдах, янз янзын халдлагад өртөх ийм таагүй мэдээнүүд байдаг л даа. Энэ тал дээр Засгийн газар ямар ажил хийхээр бодож байна вэ, энэ тал дээр анхаарлаа хандуулж байна уу гэсэн ийм гурван асуулт байна.

Д.Лүндээжанцан: За ингээд Мөнхтуяа гишүүний асуултанд хариулъя. Ерөнхий сайд.

М.Энхболд: Утааны асуудал бол үнэхээр анхаарал татсан асуудал болж байгаа. Энэ жилийн хувьд урьд урьд жилүүдтэй харьцуулахад улам ч байдал хүндэрсэн ийм болж байгаа. Саяхан бид оны өмнөхөн Байгаль орчны яам, нийслэлийн удирдлагуудыг цуглуулж ер нь яаралтай ямар арга хэмжээ авч болохоор байна вэ гэдэг талаар тодорхой судалгаа, юмнуудыг хийлгэж үзсэн. Өмнө нь судлагдаж байсан гадны, дотны тодорхой хэмжээний туршлага юмнууд байдаг. Угтааг хөөдөг сэнс тавихаас өгсүүлээд одоо бас томоохон хотуудад хэрэгжүүлж байсан арга хэмжээ бий. Энэ чиглэлээр ямар арга хэмжээ авах боломж, бололцоо байна вэ гэдгийг яаралтай судалж үзэж энэ чиглэлээр гадна, дотнын дэмжлэг туслалцаа авах улсын зүгээс, мөн орон нутгийн төсвөөс ямар хөрөнгийн эх үүсвэрүүдийг гаргах бололцоо байна уу гэдэг талаар судалгаа хийгээд ажиллаж байгаа.

Ер нь утааны асуудлыг шийдвэрлэх гол арга нь түлшнийхээ бүтцийг өөрчлөх асуудал л хамгийн чухал нь байгаа. Эрчим хүчний яаман дээр хэд хэдэн зүйлүүдийг хэрэгжүүлж туршиж үзэж нэлээд өргөн хэрэглээ болгох талаар бидний ярьж байгаа ийм асуудлууд бий. Шингэн түвшинд шилжих тухай асуудал. Түлшний ийм хэсэг бүлэг ажлууд хийгдэж байгаа. Түүний зэрэгцээгээр орон сууцны хөтөлбөрийг хэрэгжүүлснээр бид энэ утаанаас салах хамгийн гол нөхцөл бололцоо бүрдэх ёстой. 100 гаруй мянган ердийн зуух хэрэглэж байгаа айл өрх Улаанбаатар хотын яг сахины дээд талд байрлаж байгаа. Энийг бид нар тал талын олон арга хэмжээ авч байж хийх ёстой, хэрэгжүүлэх ёстой ийм асуудал байгаа гэж үзэж байгаа.

Хөрөнгө оруулалтыг хаана оруулах боломж, бололцоо нөхцөл бүрдэж байна вэ гэхээр энийг шууд Засгийн газар шийдчихдэг асуудал биш юм. Зах зээл өөрөө, хөрөнгө оруулах гэж байгаа хүн өөрөө хаана хөрөнгө оруулах вэ, хаана хөрөнгө оруулбал үр дүнтэй ашигтай байх вэ, хаана үйлдвэрлэсэн бүтээгдэхүүн борлогдох боломж бололцоо байна вэ гэдэг талаар бас өөрснөө судалгаа, тооцоо хийж хөрөнгө оруулах асуудлаа шийдэж байгаа учраас шууд Засгийн газар тэнд л хөрөнгө оруул, энд л хөрөнгө оруул гээд шийдчих боломж, бололцоо байхгүй, бид түрүүний Энхболд гишүүний асуусан асуултанд бид нар товчхон хэлж байсан.

Ер нь татварын зөв бодлого явуулах чиглэлээр энэ үйлдвэрлэлийн парк байгуулах, чөлөөт бүс байгуулах энэ чиглэлээр Засгийн газар дээр нэлээд арга хэмжээг авч хэрэгжүүлж байгаа. Түрүүн Жаргалсайхан сайд ч энэ талаар нэлээд ярих шиг болно лээ.

Хөрөнгө оруулалтын эрсдлийн тухай асуудлаар би мэдээлэл дотор нэлээд дэлгэрэнгүй дурдсан. Бид ер нь татварын бодлого, дэд бүтцийн нөхцөл бололцоо гэсэн ийм зүйлүүдийг хөрөнгө оруулалтыг оруулах таатай нөхцөл гэж бодоод байдаг байсан бол өнөөдөр дэлхий нийтэд асуудал бас тийм биш болжээ. Хөрөнгө оруулах гэж байгаа хүмүүсийн аюулгүй байдлаас өгсүүлээд амьдрах орчин, нөхцөл, энэ бүх зүйлүүдийг анхаарах ёстой болж гэдгийг судалгааны байгууллагууд, манай энэ чиглэлээр ажиллаж байгаа хүмүүс тодорхой бидэнд хэлж байгаа.

Манай орны хувьд бол бас яг бодитой болсон нэг бус удаа ийм харамсалтай үйл явдлууд болсон зүйл бий. Энэ чиглэлээр цаашид ийм байдал гаргахгүй байх чиглэлээр тодорхой  холбогдох байгууллагууд, хууль хяналтын байгууллагууд нь тухайн үеүүдэд үүрэг чиглэл өгч ажиллаж байсан, ийм арга хэмжээ авч байсан асуудлууд байгаа.

Д.Лүндээжанцан:  Батбаатар гишүүн асуултаа асууя.

Б.Батбаатар: За нэг шүүмжлэл хэлж байж асуухгүй бол болохгүй нээ. Юу вэ гэхээр манай Их Хурлын дарга Нямдорж дарга маань дуудаад байдаг. Өнөөдөр энд мэдээлэл дээр нэг нь асуусан, нөгөөдөх нь хариулсан болж байдаг. Их Хурлын гишүүд нь гадаадын хөрөнгө оруулалтын асуудлыг анзаардаггүй, сонирхдоггүй. Өнөөдөр МАХН-ын бүлгийн бараг бүх гишүүд хов хоосон суудал нь онгойгоод байж байна. Энэ асуудлыг ярьж байна, мэдээлэл хийж байна гэдэг бол цаашлаад дараа нь энэ зүйл дээрээ анхаарах зүйлүүдийг авах ёстой ойлголт юм болов уу гэж бодож байгаа юм. Тийм болохоор энийгээ анхаарч сайд нар, гишүүдээ байлгаж байх тал дээр анхаараасай гэж хүсч байна.

Гадаадын хөрөнгө оруулалтын тухайд нэг зүйл асуухад 2015 он гэхэд 10 тэрбум доллар, жил бүр  1 тэрбум доллар, тэр битгий хэл энэ мэдээлэл дээр байгаагаар бол 30-40 тэрбум долларын хэмжээний хөрөнгө оруулалтыг зохицуулах, зохион байгуулах боломж байна гэж байна.

Энэ зүйлийг зохицуулж энэ хөрөнгө оруулалт орж ирэхэд манай монгол иргэдийн ажиллах ажлын байрны асуудал, мөн тэдний цалингийн асуудал, эд нарын хүн амын орлогыг нэмэгдүүлэх тал дээр, ер нь цалинг өсгөх тал дээр анхаарал тавьж байгаа, тодорхой тооцож байгаа зүйл байна уу гэдгийг асуух гэсэн юм. 

Нөгөө талаас Монгол Улс саяхныг хүртэл хүн амын бүтцээ 30 орчим  хувь нь хөдөлмөрийн насны хүмүүс, бусад нь өндөр настан буюу насанд хүрээгүй хүүхэд, багачууд байсан. Одоо энэ байдал засагдаад хүн амын 50-иас дээш хувь нь ажиллах хүчин болохоор тэр хөдөлмөрлөх насны хүмүүс байдал үүсч ирж байна. Энэ ойрын 15-20 жил дотор хадгалагдана. Эргээд энэ хүмүүс маань хөдөлмөрийн нөөцөөс гараад хүн ам зүйн бодлого нь өөр болоод, нөхцөл байдал нь өөр болоод ингээд хүрээд ирэх үед дахиад бий болно. Тэгэхээр энэ хүн ам зүйн талаасаа сайн ирж байгаа нөхцөл байдал, нөгөө гадаадын хөрөнгө оруулалт байна, бусад зүйл дээр ажиллах хүчний асуудлыг яаж бодож тооцож байгаа вэ.

Нөгөө шинэ технологи, хүмүүсийгээ ажил хөдөлмөрт нь бэлтгэх, гадаадад сурч байгаа монголын оюутнууд гэхэд дандаа харилцаа ч байдаг юмуу, нийгмийн чиглэлээр сурч байдаг, үйлдвэрлэлийн парк байгуулна гээд ярьж байна. Энэ чиглэлд сурч байгаа боловсон хүчний бодлогыг анхаарч байгаа асуудал хэр байна вэ.

Энийг судалж тооцоо гаргаж энэ тал дээр анхаарал тавьж байгаа юм байна уу гэж асуух гэсэн юм.

Улаанбаатар хотын экологийн асуудлыг сая Мөнхтуяа гишүүн асуучихлаа. Тэгээд тэрэн дээр яг тодорхой хөрөнгө оруулалтын зарлага дэлхий нийтэд өчнөөн, зарим нь 20 сая хүн амтай, 10 сая хүн амтай өндөр их олон хүн амтай  хотууд байж байна. Тэнд утаа байхгүй байхад энд Улаанбаатарт байгаа утааг яаж цэгцлэх вэ. Энэн дээр хөрөнгө оруулалтыг татах талаар тодорхой хийгдсэн зүйл байна уу. Ярилцсан гадны талынхантай ярилцаж тохиролцож байгаа зүйлүүд байна уу гэж асуух гэсэн юм.

Улаанбаатар хотоос гадна өнөөдөр Монгол Улсын хүн амын 50 орчим хувь нь, тал хувь нь Улаанбаатарт байна. Энийг хотжуулах үйл явц руу суурин газрыг нэмэгдүүлэх, төвлөрүүлэх тэр чиглэл рүү хөрөнгө оруулалтыг татах бодлого, зорилт гаргаж байгаа асуудлууд байна уу. Тухайлах юм бол Хархорин гэхэд шинэ хот бий болгох асуудлаар тооцож хүн амын Улаанбаатар бол үйлдвэрлэлийн, тэнд хүн амын соёл боловсрол, шинжлэх ухааны төв болгох энэ чиглэлээр ийм хотууд нэмэгдүүлэх асуудал дээр, хөрөнгө оруулалт дээр бодож байгаа бодлого байна уу гэж асууя.

Д.Лүндээжанцан:  Эхлээд ажлын хэсгээс хариулах уу, яах вэ.

М.Энхболд: Ганзориг тэр 10 тэрбум төгрөгийн хөрөнгө оруулалтын багтаамжийг хариулчих даа.

Д.Лүндээжанцан: Эхлээд тэр 10 тэрбум төгрөгийнхөө багтаамж, ажиллах хүчтэй холбоотой.

Б.Ганзориг: Донор орнуудын сүүлийн уулзалтын үеэр Монгол орныг хөгжүүлэхтэй холбоотой хэлэгдсэн, анхалж хэлсэн тоо л доо. Энэ дээр гол нь дэд бүтцийг сайжруулах чиглэлд, мөн сүүлчийн 30, 40 гэдэг бол Үйлдвэр, худалдааны яамны чиглэлээр хийгдээд Засгийн газарт танилцуулсан тэр төслүүдийн хэмжээнд тодорхой хөрөнгө оруулагчдын амлаж байгаа тоонууд байгаа. Энэ дээр Япон, Герман, ОХУ, мөн Хятадын зарим хөрөнгө оруулагчид, энэний цаана тодорхой яг улс орны эдийн засгийн хөгжлийг цаашид хөгжүүлэх суурьтай холбоотой энэ дэд бүтцийг хөгжүүлэхтэй холбоотой гол төслүүд байгаа.

Д.Лүндээжанцан: За Ерөнхий сайд.

М.Энхболд: Тэгэхээр хүн амын насжилтын байдлыг аваад үзэх юм бол манайд нэлээн аятай таатай нөхцөл бүрдэх ийм хандлага байгаа. 35 хүртэлх насны залуучууд одоо 60 гаруй хувьтай болж байна. Энэ бол бас цаашдаа улс орныг хөгжих аятай, таатай нөхцөл бүрдэх нэг том хүчин зүйл. Тэгэхдээ насны доторхи бүтцийг нь аваад үзэхэд ийм байгаа боловч нийт хүн амын тоог аваад үзэх юм бол бас тийм өргөн хүрээтэй зах зээл бий болох нөхцөл бололцоо бүрдэх талаасаа бол учир дутагдал байгаа гэдгийг ойлгож байгаа. 

Ер нь хөрөнгө оруулалтыг бодитой ажил болгох чиглэлээр анхаарах ёстой нэг асуудал бол ажиллах хүчний асуудал зайлшгүй мөн. Энэ чиглэлээр бид тодорхой арга хэмжээ авч мэргэжилтэй ажилтныг бэлтгэх чиглэлээр нэлээд хөрөнгө санхүүгийн эх үүсвэрийг тавьж, энэ жилийн төсөвт ч бас тодорхой зүйлүүдийг сургалт үйлдвэрлэлийн байгууллагуудыг нэмэгдүүлэх, шаардагдаж байгаа мэргэжлийн ажилтнуудыг чиглэлээр нь нарийн бэлдэх энэ талаар тодорхой хийгдэж байгаа зүйлүүд бий. 

Орон нутагт ч гэсэн бүс бүсэнд мэргэжилтэй ажилтан бэлтгэх ийм мэргэжлийн байгууллагууд ажиллаж ажлыг нь сайжруулах, тоног төхөөрөмжийг сайжруулах, хамгийн сүүлийн үеийн технологит суралцах, хамгийн сүүлийн үеийн тоног төхөөрөмж дээр суралцах энэ чиглэл дээр тусгай хөтөлбөрүүд гаргаж боловсрол, соёл, шинжлэх ухааны чиглэлээр авч хэрэгжүүлж байгаа ийм арга хэмжээ байгаа.

2015 он хүртэлх 10 тэрбум долларын багтаамжийн тухай асуудлыг мэдээлэлд тусгасан. Үнэхээр өнөөдрийн улс орны хөгжлийн шаардлага, ерөнхий чиг хандлагыг аваад үзэх юм бол ийм хэмжээний хөрөнгө оруулалт, ийм хэмжээний зүйлийг хийх зайлшгүй шаардлага байна. Ийм хэмжээний багтаамж байна гэдгийг л тооцож гаргасан тоо.

Энэ бол гол нь судалгаа, тооцоон дээр нэлээд нарийн тооцож ингэж гаргасан. Ер нь хөгжлийн чиг хандлага, стратеги боловсруулахад зайлшгүй эдийн засгийн асуудлыг давхар тооцож явж байдаг. Энэ чиглэлээр гарч байгаа тооцоо судалгаа байгаа юм. Энийг яг ийм хэмжээнд нь хүргэж хөрөнгө оруулалт оруулах, мөн хөнгөлөлттэй зээл, тусламжийн асуудлыг энэ чиглэл рүү хандуулах ёстой гэж ойлгож байгаа юм.

Тухайлбал би ганцхан жишээ хэлэхэд 2000 ондоо 20 жилийн хугацаатай Улаанбаатар хотыг хөгжүүлэх ерөнхий төлөвлөгөө батлагдахад энэ 20 жилийн ерөнхий төлөвлөгөөг хэрэгжүүлэхэд 24 тэрбум долларын хэрэгцээ, шаардлага байна гэдэг тооцоо судалгаа гарч байсан. Энэ бол зөвхөн Улаанбаатар хотын хэмжээнд 20 жилийн хугацаанд. Тэгээд энэнтэй л адилхан хийгдсэн тооцооны үзүүлэлт гэдгийг би нэмээд хэлчихье.

Улаанбаатар хотын агаарын талаар Батбаатар гишүүн тодруулсан. Би түрүүн ерөнхийдөө энэ оны хувьд авч болохоор арга хэмжээний талаар товчхон хэлсэн. Яг Улаанбаатар хотын утааг багасгах асуудлаар хөрөнгө оруулалтыг татах ийм үндэслэл жаахан сайнгүй байгаа юм. Хөрөнгө оруулалт гэдэг маань өөрөө хөрөнгө оруулаад эргээд үйлдвэрлэл явагдаад түүнээсээ ашиг олдог, түүнээсээ үр дүн гаргадаг ийм л байх ёстой. Тэгэхээр энэ чиглэл рүү хөрөнгө оруулалт гэхээсээ бид нар зайлшгүй энэ экологийн асуудал, байгаль цаг агаарын асуудал гэдгээр нь анхаарч үзэж тодорхой хэмжээгээр бол буцалтгүй тусламж, зээл, хөнгөлөлттэй нөхцлөөр олгогдож байгаа энэ эх үүсвэрүүд, тэгээд төсвийн хөрөнгө, энэ чиглэлээр тодорхой ажлуудыг хийх ёстой.

Хөгжлийн бүс нутгууд, хот суурин газрын хөгжилтэй холбогдсон асуудлаар ярьсан. Хархорин, Эрдэнэзууг Батбаатар гишүүн онцгойлж асууж байх шиг байна. Бид гол нь УИХ-аар батлагдсан бүсчилсэн хөгжлийн үзэл баримтлалын дагуу бүсийн 5 төв болгож, хөгжлийн 5 төв болгосон энэ хөгжлийн 5 төвд байгаа тулгуур 8 төвийн хөгжлийн асуудлыг нэлээд илүү түлхүү анхаарч байгаа. Бүс нутгийн асуудлыг хариуцаж байдаг үндэсний хороон дээр бол энэ бүсүүдийн хөгжлийн ерөнхий төлөвлөгөөнүүдийг, ерөнхий концепцүүдийг ерөнхийд нь бүгдийг нь гаргаад баталсан. Сая 12 дугаар сард хамгийн сүүлд Улаанбаатар хотынхыг жаахан тодруулж баталсан. Өмнө нь бусад 4 бүсийнхийг баталсан. Энэ чиглэлээр цаашид хөрөнгө оруулалтын тодорхой зохистой бодлогыг авч хэрэгжүүлж тэр эхний ээлжинд хөгжлийн тулгуур 8 төвийн дэд бүтцийг бүрдүүлэх, тэнд нийгмийн салбар, үйлчилгээг бий болгох, тэнд үйлдвэрлэл, үйлчилгээг өргөтгөх энэ чиглэл рүү анхаарах ёстой гэж ойлгож байгаа.

Д.Лүндээжанцан: Одоо Оюун гишүүн асуултаа асууя.

С.Оюун: Баярлалаа. Энхболд сайдаас асууя.

2005 оны гадаадын шууд хөрөнгө оруулалтыг 2006 оныхтой харьцуулахад гадаадын шууд хөрөнгө оруулалтын хэмжээ 2 дахин багассан байна. Та бид нарт өгсөн мэдээллийнхээ таблицийг харах юм бол 2005 онд 317 сая доллар байсан бол 2006 онд 153 сая доллар болжээ 12 дугаар сарын 20-ны байдлаар юм байна шүү дээ. Тэгэхээр гадаадын шууд хөрөнгө оруулалт яагаад 2006 онд буурсан бэ. 2005 ондоо нэг том хөрөнгө оруулалт орсон учраас гэсэн юмуу, энэ дээр нэг тайлбар өгөхгүй юү.

Дотоодын нийт бүтээгдэхүүнд гадаадын шууд хөрөнгө оруулалтын эзлэх хувь хэмжээгээр тухайн улс гадаадын шууд хөрөнгө оруулалтыг татаж чадаж байна уу, үгүй юү гэдэг гол үзүүлэлт нь болж чаддаг л даа. Энийг харахад энэ жилийн дотоодын нийт бүтээгдэхүүнийг З триллион төгрөг гэж үзэхэд гадаадын шууд хөрөнгө оруулалттай харьцуулахад 6 орчим хувь гарч байгаа юм.

Тэгэхээр энэ тийм өндөр үзүүлэлт биш. Би зүгээр гадаадын шууд хөрөнгө оруулалтыг татах ёстой юу, ёсгүй юү. Тэр нь бодлого мөн үү, биш үү гэдэг дээр таны тавьсан илтгэлээс харахад Монгол Улс гадаадын шууд хөрөнгө оруулалтыг татах ийм сонирхолтой юм байна гэсэн ийм бодлого харагдаад байна л даа.

Тэгэхдээ 6 хувь гэдэг бол нэг их өндөр биш л дээ. Нэлээд хэдэн жилийн өмнө Хятад Улс гадаадын хөрөнгө  оруулалтыг нэлээд сайн татаж байх үедээ ДНБ-нд эзэлж байгаа хувь хэмжээ нь бүр 20-30 хувь болж байсан. Азийн гол гол орнуудад 15 хувь гэсэн үзүүлэлтүүд байдаг. Энэнтэй харьцуулахад манайх нэг их сүрхий том тоо харагдахгүй л байгаад байна л даа. Ер нь ийм зорилт байдаг уу. ДНБ-ний тэдэн хувийг гадаадын шууд хөрөнгө оруулалт болгоё гэж. Би яагаад энийг асуугаад байна вэ гэхээр сүүлийн 10 гаруй жил зээл тусламж дээр маш их хараат ийм улс байлаа шүү дээ Монгол Улс. Одоо нэг багахан тэрнээсээ гарч чадах нуу, үгүй юү гэсэн хандлага илэрч байна.

Тэгээд ДНБ-нд гадаадын зээл тусламжийн эзэлж байгаа хувь хэмжээ дунджаар 15-20 хувь байсан, сүүлийн 10 жилд. 1990-2000 оныг харьцуулахад 2002 он хүртэл байна уу даа. Гадаадын шууд хөрөнгө оруулалт З, 4 –хөн хувь байдаг байсан. Тэгээд уг нь зээл тусламжаасаа жаахан салаад шууд хөрөнгө оруулалтаар дотоодын бөгөөд гадаадын шууд хөрөнгө оруулалтаар оруулах бодлого явуулах нь зүйтэй гэсэн юм их ярьдаг л байсан л даа. Тэгэхээр яг Энхболд Ерөнхий сайд таны энэ толгойлж байгаа Засгийн газар 2006 онд хэрэв гадаадын шууд хөрөнгө оруулалтыг татах нь зүйтэй гэсэн бодлого барьж байгаа бол яг ямар бодлого хэрэгжүүлсэн, ямар шийдлүүд санал болгосон, ямар алхам хийсэн бэ. Яг таны Засгийн газар ямар нэгэн хуулийн юмуу, бодлогын чанартай ийм алхмууд хийсэн үү, хийгээгүй юү тэрийг би асуумаар байна.

Зүгээр дүнгий нь харахаар 2 дахин багассан л харагдаад байна л даа. Дээрээс нь хөрөнгө оруулалтын бүтцийг улс гүрнүүдээр нь хуваагаад хараад үзэхэд Хятад Улс зайлшгүй 1 дүгээр байранд яваад байна л даа статистикаар. Энэ оны 153 сая долларын хөрөнгө оруулалтын 66 сая нь Хятадаас юм байна, өөрөөр хэлбэл ЗЗ хувь нь Хятадаас. 2004 оны статистикийг харж байхад  гадаадын шууд хөрөнгө оруулалтын 40 гаруй хувь нь Хятадаас, 4-хөн хувь нь ОХУ хойд хөршөөс, энэ жилийн статистикийг харахад 1 хүрэхгүй хувь нь ОХУ-аас гэж харагдаад байна л даа. Хэрэв та бүгдийн өгсөн тоо миний энэ тооцоолж байгаа зөв бол. Тэгэхээр нэг улсын хөрөнгө оруулалт юмуу, нэг улсын эдийн засгаас хэт хараат байх тийм онц зүйл биш л дээ. Манай орны хувьд. Тэгэхээр энэ дээр ямар нэгэн бодлого Засгийн газар юмуу, Монгол Улсын төрөөс баримтлах ёстой юмуу, эсвэл зах зээлдээ даатгаад дуртай нь орж ирэг, дургүй нь орж ирээд яах вэ гэдэг ч юмуу, эсвэл тэр гуравдагч хөршийн бодлого гээд гадаад бодлого дээр байдаг шиг гадаадын шууд хөрөнгө оруулалтан дээр ч гэсэн бодлоготойгоор нэг орноос хэт хараат байхаа багасгах тийм бодлого байдаг юмуу ямар нэгэн зохицуулалт байх ёстой юү, зүгээр зах зээлээ даатгах ёстой юмуу гэсэн ийм зүйлийг асуумаар байна. Урд хөрш ЗЗ, хойт хөрш 1 хувийн л хөрөнгө оруулалттай байж байгаа юм байна шүү дээ.

Ашигт малтмалын салбарт хамгийн их хөрөнгө оруулалт 43.8 хувь, геологи, хайгуул, энэ ашигт малтмалын салбарт хийгдсэн гэсэн зүйлийг бас та бүгд илтгэл дээр мэдээллээ л дээ. 

2006 оны хувьд ашигт малтмалын салбарт, ялангуяа үйлдвэр босгоход томоохон хөрөнгө оруулалтыг хийгдээгүй л гэж бодоод байна л даа. Энэ хууль бодлого нь өөрчлөгдөнө гээд эргэлзсэн, хүлээгдсэн тийм байдалтай байсан байх. Тэгэхээр хөрөнгө оруулалт томоохон хийгдээгүй байх гэж би бодоод байна тийм үү.

Цаашдаа 2007 онд геологи, уул уурхайн салбарт томоохон хөрөнгө оруулалт, үйлдвэр тодорхой үндсэн ордыг хөгжүүлэх ч юмуу, үйлдвэр босгоход хөрөнгө оруулалт хийгдэх тийм хандлага байна уу, тиймэрхүү гэрээ, хэлэлцээр таны Засгийн газар хийхээр төлөвлөж байгаа юү, хэрэв хийгдэх юм бол хэд орчим төгрөгийн хөрөнгө оруулалт оруулах тийм төлөв харагдаж байна. Хайгуул бол их чухал л даа. Геологийн хайгуул. Бид нэгэнт олдчихсон Оюутолгой, Тавантолгойгоо ч байдаг юмуу, ямар нэгэн байдлаар босгоод үйлдвэр болгох байх. Дараа, дараагийн Эрдэнэтүүдээ, дараа дараагийн Оюутолгой, Тавантолгойгоо олох шаардлагатай байна л даа. Тэрэнд хайгуулд хөрөнгө оруулах хэрэгтэй, маш их эрсдэлтэй салбар. Өнөөдөр зах зээл дээр ашигт малтмалын металлын үнэ маш их өндөр байгаа учраас.    


М.Энхболд: 2007 онд хийгдэх ерөнхий хөрөнгө оруулалтын, уул уурхайн салбарт хийгдэх томоохон хөрөнгө оруулалт юу байх вэ. Хайгууль хийгдэхэд зарцуулсан хөрөнгийн хэмжээ гэдгийг Жаргалсайхан сайд хариулна гээд бодож байна биз.


Ер нь Оюун гишүүний асуултаас харахад материал оны өмнө тарсан, би бас сая өчигдөр, уржигдар зарим нэг тоонуудыг бас тодруулж авч үзсэн. Хөрөнгө оруулалтын хэмжээ, тоо энэ тэр бол он гарснаар зарим нэг тоонуудыг авахад өөрчлөгдсөн тоонууд байгаа. Тэр 150 хэд гэдэг тоог би зүгээр алдаатай тоо болов уу гэж. Ганзориг хариулах уу. Би бол 354 хөрөнгө оруулалтын хэмжээ буураагүй байгаа гэж ойлгож байгаа. Тэр статистик мэдээ 12 дугаар сарын 19-нд авсан мэдээ зарим нэг салбаруудын мэдээ тайлан бүрэн хамрагдаагүй орсон юм шиг байна. Тэрийг Ганзориг дарга тодруулаад яачих байхаа. Ер нь 2006 онд бид нар гадны ч бай, дотны ч бай хөрөнгө оруулалтыг татсан, үйлдвэрлэл, үйлчилгээг өргөтгөхөд чиглэсэн гол авч хэрэгжүүлсэн арга хэмжээ бол татварын хууль шүү дээ.

Оюун гишүүн бол татварын хуулийг өмнөх Засгийн газрын үед өргөн барьсан гэж ярьдаг. Үнэн, өмнөх Засгийн газрын үед өргөн барьсан гэхдээ энэ татварын хуулийн хамгийн гол гол асуудлуудыг манай Засгийн газрын үед шийдэгдсэн байхгүй юү. Одоо таны хажууд сууж байгаа Ламбаа гишүүн бид хоёр хамт манай өрөөнд сууж байгаад З тэрбумын босготой болгоё, 10 хувь болгоё гээд Ламбаа гишүүн байсан. Тэр 30 хувийг 25 хувь болгох энэ бүгдийг манай Засгийн газрын үед бид ярьж байж шийдсэн. Тэгэхээр энийг хаана, хэний үед, юу ярьж байж шийдсэн гэдэг юм бол үнэн үнэнээрээ л байх ёстой. Баярцогт гишүүн байсан, өшөө хэд хэдэн 10-аад хүн байсан. Тэгээд хоёр талаасаа ярьж байгаад, нэлээд судалгаанууд дээр үндэслэж байгаад тухайлбал би тодорхой санал гаргаад ингэж шийдэгдэж байсан.

Энэ бол үйлдвэрлэлийг өргөтгөх, шинэ бизнес бий болгох чиглэлээр бас бидний хамтын гаргасан шийдвэр нэлээд томоохон шийдвэр болсон ийм зүйл байгаа. Энийг бас өчигдөр Оюун гишүүн нэгдсэн чуулган дээр арай буруу ойлголтоор ярьж байх шиг байна лээ. Тэрийг бас үнэн бодитоор нь ойлгуулах нь зөв байхаа гэж.

Гадаадын хөрөнгө оруулалтын хувьд бол нэг улс орны хараат болох байдал бол мэдээжийн хэрэг энэ үндэсний аюулгүй байдал талаасаа ч тэр, улс орны тусгаар тогтнол талаасаа тэр бол анхаарах ёстой асуудал мөн. Тэгэхдээ газар нутгийн байрлалын хувьд бол бидэнд үнэхээр ийм байдал зайлшгүй нөлөөлж байгаа. Бид бол Засгийн газрын түвшинд энэ чиглэлээр тодорхой хэмжээний хяналт тавьж тодорхой орж ирж байгаа бүтээгдэхүүний түвшинд хяналт тавьж, шаардлага тавьж, энэ чиглэлээр анхаарч байгаа энэ асуудал бол бий. Ялангуяа хөрөнгө оруулалтын чиглэлээр орж ирж байгаа техник, тоног төхөөрөмжийн, тэр технологийн асуудал дээр мэргэжлийн байгууллагууд, мэргэжлийн хяналтын байгууллагууд нэлээд хатуу шаардлага тавьж үзэж харж ингэж санал дүгнэлтээ гаргаж өгч ажиллаж байгаа. Энийг бид Засгийн газар дээр ярьж, энэ дээр нэлээд анхаарах ёстой юм.

Тэр ч битгий хэл зарим нэгэн тохиолдолд яг технологийнхоо хувьд тухайн орондоо ажиллах боломжгүй болчихсон ийм үйлдвэрийг манайд оруулж ирэх гэж байсан ч ийм тохиолдлууд гарч байсан. Тэр бүгд дээр мэргэжлийн хяналт, юмнуудыг улам сайжруулах ёстой гэж ойлгож байгаа.

2007 оны юутай холбогдсон асуудлыг Жаргалсайхан сайд тоонуудыг нь хариулаад өгнө биз. Тэр тоо зөрчсөн асуудлыг Ганзориг дарга нэг тодруулаад өгчих дөө.

Б.Ганзориг: Тэр босоо хүснэгт бол Оюун гишүүнээ алдаа байна, техникийн алдаа. Ийм хөндлөн хүснэгт байх ёстой. Ер нь 2006 онд 354 сая байгаа. Энэ хөндлөн хүснэгт байгаа болов уу. 37 сая доллараар шууд хөрөнгө оруулалтын хэмжээ нэмэгдэж байгаа юм.

Д.Лүндээжанцан: Одоо 4 хүн асуулт асуух гээд байдаг. 15 минут дутуу байна. 1 цаг 30 минутад. 

Б.Жаргалсайхан:  Тэр хайгуулын ажилд хичнээн хэмжээний хөрөнгө зарсан бэ гээд. Энэ хувийн хэвшлийнхний зарсан хөрөнгийн мэдээ шүү. 2004 онд 98.4 сая ам.доллар зарсан. 1995-1996 онуудад 127 сая орчим ам.доллар зараад байгаа юмаа геологи, хайгуулын ажилд. Ер нь дээр нь Оюун гишүүн хэлэхэд, бусад гишүүддээ энэ та нарт өгсөн эмхтгэл бол зүгээр нэг сэтгүүл биш юмаа. Энэ бид нарын хийж байгаа ажил бөгөөд хийх гэж байгаа ажлаа бид мэдээ болгоод та бүгдэд гарын авлага болгож өгсөн юм. Энэ дээр их тодорхой заасан байгаа.

Ойрын хугацаанд авч хэрэгжүүлэх ажлуудын тал дээр Засгийн газраас бид өнөө маргааш эдийн засгийн эргэлтэнд оруулж болох энэ салбаруудыг нэн даруй хөрөнгө оруулалт оруулж өөд нь татаж ажил болгоё гэдэг байр сууринаас хандаж байгаа. Үүний дотор нүүрснийх байна. Манай улс 150 тэрбум орчим нүүрсний нөөц байна урьдчилсан. Зэс байна, зэс, алт 40 тэрбум тн байна. За төмрийн хүдэр байж байна. Уран байж байгаа. Энэ уул уурхайн салбар дээр нөөцөө тогтоогдсон, хайгуулын ажлыг хийчихсэн ийм л юмыг бид өнөөдөр ажил болгоно уу гэхээс зөвхөн геологи хайгуулын ажлаа хийж байгаа оруудыг ашиглана гэж байхгүй. Тэрийг хайгуулыг нь хийж дууссаны дараа нөөцийг нь баталгаажуулж байж тэгж байж төслөө хийгээд, ТЭЗҮ-ээ хийж байж тэгж байж хөрөнгө босгож тэрийг ажил болгоно.

Тийм учраас эхний ээлжинд шууд эдийн засгийн эргэлтэд оруулж болох энэ салбаруудыг бид тавьсан юм. Тэгээд энэ салбаруудыг ажил болгохын тулд ажлын хэсгүүд байгуулчихсан ажиллуулж байгаа. Энд Японы Засгийн газар, Японы корпорациудтай одоо нэг сард хуралдах гэж байна. Германы том концернуудтай ажлын хэсэг байгуулаад ажиллаж байна гэж хэлэх гэсэн юм.

Д.Лүндээжанцан: Амаржаргал гишүүн асуултаа асууя.

Р.Амаржаргал: За баярлалаа. Би асуулт асуухаа болилоо. Шууд саналаа хэлчихье гэж бодсон юм. Гурван зүйлийг л хэлье.

Нэгдүгээрт нь Ерөнхий сайдын хэлэлцэж байгаа асуудлаар хийж байгаа мэдээллийг их ач холбогдолтой гэж ойлгож байгаа. Хамгийн наад зах нь гадаадын хөрөнгө оруулагч нар энэ хүн одоо юу ярих бол, монголын засаг юу бодож байгаа бол гэдгийг хараад сууж байгаа байх. Тэгээд энэ хийж байгаа мэдээлэл нь үнэхээр санаанд хүрсэнгүй.

Ядаж шинжилгээ байх ёстой байсан байх. Нэлээд цар хүртээтэй, нэлээд гүнзгий шинжилгээ байх ёстой байсан байх, үнэлэлт байх ёстой байсан байх, дүгнэлт байх ёстой байсан байх. Аль аль нь үнэхээр алга байна. Энэ материалыг хэн боловсруулсан юм бэ Ганзоригоо. Та нар энийгээ эргэж хармаар юм. Тэгээд Ерөнхий сайд энэ дээр бодлогоо маш тодорхой зарлах ёстой байсан байх. Ойрын ийм хугацаанд, хоёр жилд, гурван жилд, таван жилд бид нар ийм бодлого барьж байгаа шүү гэдгээ бүр хоёр уншигдахгүйгээр зарлах ёстой байсан байх. Тийм  зүйл энд огт алга байна.

Хамгийн наад зах нь энд оруулаад ирсэн таблицыг хар л даа. Ямар ч динамик байхгүй хэдэн  түүхий тоонууд. Улсын Их Хуралд оруулж ирж байгаа материал бол бодлогын хэмжээнд дүгнэлт хийхээр тийм материал байх ёстой шүү дээ Ганзоригоо, Бадарчаа, Зоригтоо. Ядаж нэг эксель гэдэг программ ашиглаад энд динамикийг нь гаргачихаж болно шүү дээ. Ийм юм хийж чадахгүй тэгээд УИХ-д оруулж ирээд мэдээлэл хийлгээд суулгаж байна гэдэг бол үнэхээр шившигтэй байна гэдгийг хэлмээр байна.

Ерөнхий сайд энэ мэдээлэл боловсруулсан хүмүүс дээр хариуцлага тооцох ёстой байх гэж бодож байна. Өчигдөр танд энийг хэлье гэж оролдоод тэгээд холбоо барьж үнэхээр чадсангүй. Хоёрдугаарт миний хэлэх гэсэн зүйл юу юм бэ гэхээр энэ гадаадын хөрөнгө оруулалт гэдэг юмныхаа зорилгыг цөмөөрөө өнөөдөр тодорхой болгомоор байна. Энүүгээр чухам ямар асуудал шийдэх гээд байгаа юм бэ. Энэ чинь юуны хэрэгсэл билээ гэдгийг өөрсдөө ойлгомоор байна. Ядуурлын асуудал юмуу, экспортыг дэмжих гээд байгаа юмуу, импортыг орлуулах гээд байгаа юмуу, технологийн шинэчлэлийн асуудал байгаа юмуу энэ бүгдийгээ цөмөөрөө маш тодорхой ойлгож авах ёстой.

Гадаадын хөрөнгө оруулалтын эрдмийн тухай асуудлаа ч гэсэн яримаар байна. Биет хөрөнгө оруулалтаас гадна бартгёллионинвестмент гэж байж байгаа шүү дээ. Бартгёллионнинвестментийн шинжлэх ухаан энд чинь ганц ч үг алга байна. Сая Говь компанийг хувьчилсан Жаргалсайхан сайдаа. Агуулахад нь байгаа бараа нь бараг хувьчилсан үнэнээс нь илүү шахуу юм байгаа шүү дээ. Тэгээд ийм юмыг чинь ямар бодлого гэж хэлэх вэ. Энэ дээр нөгөө бодлого чинь хаана байна вэ. Та нар энэ дээр тодорхой хариу өгөх ёстой байх гэж бодож байна. 

Гадаадын шууд хөрөнгө оруулалтыг нэг хэрэгжүүлж байгаа хэрэгсэл нь чөлөөт худалдааны гэрээ байгаа. Энэ чиглэлээр манай холбогдох Элчин сайдын яамдууд, Гадаад харилцааны яам юу хийж байгаа билээ. Өчнөөн ярьж ярьж байгаад сая Исланд, Норвеги, Люксембург, Щвейцаритай нэг хэлэлцээний асуудал яригдаж байгаа. Энэ чинь энд яагаад тусгагддаггүй юм бэ, энэ яагаад энд байдаггүй юм бэ. Америкийн Экзем банкны зээлийн асуудал нээгдчихсэн байж байгаа. Энэ асуудал чинь яагаад тусгагддаггүй юм бэ. Гадаадын хөрөнгө оруулалтыг дэмжих бодлогын хүрээнд банкны салбар, тухайлбал стандартбо, мудиз, манай ритингийн бөөн нэмэх болгосон байж байгаа. Энэ асуудлууд хаана байгаа юм бэ. Энэ дээр цаашдаа юу хийх гэж байгаа юм бэ. Яах гэж байгаа юм бэ. Хаана бодлого чинь байна таминь ээ. Юу ч байхгүй байгаа байхгүй юү.

Энэ мэдээлэлд оруулж ирж байгаа хөрөнгө оруулалтын тухай ойлголт бол бүр тэр чигээрээ хоцорчихсон ойлголт байна шүү дээ. Өнөөдөр энэ хэмжээнд ярихаа больчихсон. Өнөөдөр технологийн лицензийн шаардлагыг ярьдаг болчихсон шүү дээ. Тэр юмнууд нь хаана байгаа юм бэ. Дотоодын хөрөнгө оруулалтыг, дотоодын хувь хэмжээний тухай асуудлыг хөрөнгө оруулалтын хүрээнд яригддаг тэр асуудлууд нь хаана байгаа юм бэ. Экспортын шалгууруудыг тавьдаг тэр юмнууд нь хаана байгаа юм бэ. Өнгөрсөн долоо хоногт УИХ-аар хоёр зээлийн гэрээ баталсан Солонгостой. Ядаж тэр зээлийн гэрээг нь аваад үзэж болно шүү дээ. Тэнд чинь энэ бүх юмнуудаа биччихсэн байна шүү дээ. Солонгосууд хийчихсэн байна, ярьчихсан байна. Манайханд огт байхгүй байж  байна. Иймэрхүү, иймэрхүү асуудлуудыг анхаармаар байна. Цалин авч байгаа хүмүүс, ажил хариуцаж байгаа хүмүүс.

Гуравдугаарт нь миний хэлэх гэсэн нэг асуудал бол цаашдаа бодлогын чанартай, бодож яваарай гэж би Засгийн газарт хандаж хэлж байгаа юм. Энэ бол гадаадын хөрөнгө оруулалтын асуудал, үндэсний аюулгүй байдалтай холбоотой асуудал байж байгаа. Маш тодорхой жишээнүүд байж байгаа шүү. Маш тодорхой жишээнүүд байж байгаа шүү. Айвенхоу майнзтай холбоотой асуудал байна. Газрыг нь  сүйтгэх нь дүүрсэн хэрэг гэж бодъё. Эдийн засгийг нь эзэлж эхэлж байна. Эдийн засаг руу нь ороод зогсохгүй сүүлдээ бүр улс төр рүү орж Монголын төрийн бодлогыг гадаадын хөрөнгө оруулалтын компаниуд тодорхойлох гэж оролдож байна шүү дээ. Энэ нь сүүлдээ ямархуу янзын зөрчилд хүргэж байгаа билээ. Ямархуу янзын хагаралд хүргэж байгаа билээ. Монголын төр, эдийн  засаг нийгэм, улс төрийн бодлогыг яаж тогтворгүй болгож байгаа билээ гэдгийг бид нэр эрхбиш нүдээрээ хараад сууж байгаа хүмүүс шүү дээ. 

Иймэрхүү иймэрхүү юмнуудаа маш тодорхой бодож энэ бүх асуудлуудад Ерөнхий сайдын мэдээлэл хариулт өгөх байсан байхаа гэж би ойлгож байгаа юм.

Тодорхой салбарт гадаадынхан хяналтаа өнөөдөр тогтоогоод эхэлчихсэн. Монголын төр хаана байгаа юм бэ, бодлого нь хаана байгаа юм бэ гэдэг нь огт харагдахгүй байна шүү гэсэн ийм гурван зүйлийг хэлэх гэсэн юм.

Д.Лүндээжанцан: Баярлалаа. Санал байна. Ламбаа гишүүн асуултаа асууя.

С.Ламбаа: Би бас саналаа хамт хэлье. Өөрийнхөө бодож явдаг юмыг. Түрүүн Жаргалсайхан сайдын яриад байгаа тэр аж үйлдвэрийн парк гэдэг юмыг энэ 2004 оны Засгийн газрын мөрийн хөтөлбөрт орчихсон их чухал асуудал л даа. Энэ аж үйлдвэрийн парк гэдгийг юу гэж ойлгоод байна вэ гэдгийг л бид харин энийг авч хараад нэлээд олон юмнуудыг анхаарч байна л даа энэ бодлогыг. Тэгэхээр ер нь Монгол Улс гадаадын хөрөнгө оруулалтыг яаж ашиглах ёстой юм бэ. Одоо энэ мэдээлэлд бичсэнээр бол 6066 компани 1.6 тэрбум долларын хөрөнгө оруулалтыг Монголд хийсэн гээд бичсэн байна л даа. 6066 компани Монголд орж ирж хөрөнгө оруулалт хийнэ гэдэг бол энэ хөрөнгө оруулалтын бодлого бол зүгээр урсгал шинж чанартай, бизнесийн орчингоороо явж байгаа гэдгийн илэрхийлэл болж байгаа юм л даа.

Тэгэхээр яг төрийн бодлогын түвшинд яг энэ аж үйлдвэрийн парк байгуулах замаар Монгол Улсын хөгжлийн гарцыг яаж олж байна вэ. Би бодоод байдаг юм л даа. Ер нь бол далайн боомтын жижиг орнууд ч гэсэн яаж хөрөнгө оруулалтын бодлогоороо хөгждөг билээ. Монгол Улс газар зүйн байршлын хувьд ямар байгаа билээ. Энэ бүхнийгээ тооцсон ийм парк, аж үйлдвэрийн паркийн бодлого Монгол Улсад хэрэгтэй болчихоод байгаа юмаа. 

Наад зах нь бид агаарын зам, төмөр зам, авто зам, эрчим хүч, уул уурхай тэгээд хүнд, хөнгөн үйлдвэрүүд, энэ чинь бүр цогцолбороороо нэг парк болж хөгжих энэ бодлого дээр л хөрөнгө оруулалт орж ирэх ингэж байж л Монгол Улс хөгжих юм шиг байгаа юм. Би нэг юм боддог юм. 1996, 1997 оны  үед чинь Евро Азийн хэвтээ тэнхлэгийн зам гээд нэртэй байлаа шүү дээ. Зорилго нь бол Евро Азийн орнуудыг холбосон ийм шугам, том зам тавих, үүгээр дамжуулж Монгол Улс энэ их том орнуудын ачаа бараа тээвэрлэх, хүн зорчих энэ нөхцлүүдийг хангасан нөхцлөөрөө өөрийнхөө эдийн засгийн бүтцийг бий болгох, тэрний төлөө зам тавиулах гэсэн ийм бодлого, цаанаа бол манай асуудал шийдэгдээд байдаг, эцэст нь тэр улсуудын сонирхолд нийцсэн хөрөнгө оруулалтын бодлогын цаана манай өөрийн дэд бүтцүүд хөгжөөд байдаг. Одоо би энэ эрчим хүчний экспортын хувилбар гээд биччихсэнийг би таашааж л байна л даа. Бид өөрийнхөө эрчим хүчээр хүний эрчим хүчийг хангаж экспортод гаргахын төлөө гадаадын хөрөнгө оруулалтыг оруулаад ирнэ гэдэг нь цаанаа өөрийнхөө асуудлыг давхар шийдээд явдаг ийм том том юмыг бид бодож олж хийвэл энэ аж үйлдвэрийн паркийн эцсийн, тэгээд том төслүүд л байх ёстой шүү дээ. Том том төсөл.

Одоо сая Хятадад очиод тэр Сожү хотын аж үйлдвэрийн парктай танилцсан. Ямар аймаар нарийн хийдэг юм бэ дээ уг нь энэ паркийг чинь. Тэгээд тэр гадны улсууд нь, орсон орнууд нь удирдах зөвлөлтэй, тэр удирдах зөвлөлийн удирдлагаар бүх юм явж байдаг ийм л айхтар том төлөвлөлт явж байдаг юм байна шүү дээ. Тэгээд л зам. Бид нар бодоод үзлээ. Эрээн, Хөх хот тэгээд л цаашаа Түвд дан хоёр урсгалтай өргөн хурдны замуудыг тавьж байнаа гэдэг бол энэ бол ерөөсөө хөгжлийнхөө бодлогыг гадны их том хөрөнгө оруулалтуудаар хийгээд эхэлсэн байна шүү дээ. Энийг дамжаад эдийн засгийн том өсөлтүүд нь гарч ирж байдаг. Би энд юу хэлэх гээд байна вэ гэхээр ерөөсөө энэ эдийн засгийнхаа бодлогод түшиглэсэн их том том бодлогуудаа, бид агаарын замыг Монголд ашиглах том хөрөнгө оруулалт оруулна гэвэл өнөөдөр энэ онгоцны олон улсын буудал гэдэг чинь дэлхийн аль ч онгоц ирээд дамжаад нисдэг тийм тогтолцоо руу шилжинэ гэх юм бол бид энэ дээр байж байгаа проблемоо гадны хөрөнгө оруулалтаар шийдээд авчихна. Энэ төмөр зам Оюутолгой явна л гэнэ. Тэр зам юу руу явна л гэнэ. Энэ авто замыг Евро Азийн хэвтээ тэнхлэгийн бүр хоёр урсгалтай болгох хүртэл ийм том том бодлогууд явах юм бол энэ Монголын эдийн засагт их том байр сууриа эзлэх юм бишүү. 

Тэгээд Амаржаргал гишүүний яриад байгаа энэ бодлого дээрээ олон улсын хөрөнгө оруулалт бол дагнасан бус Монгол Улсын эрх ашигт, би бүр  тэр Хятадын юуг очиод асуугаад байсан. Таных хэдэн хувийг нь барьж байдаг юм гэсэн. Яг нийлсэн корпораци дээрээ ирээд тооцоо хийхэд 51 хувьтайгаа байгаад байгаа байхгүй юү. Бусад нь 49 хувьтай л . Үнэн хэрэг дээрээ том том хөрөнгө оруулалт оруулсан орон байна уу гэвэл байна. Корпорацийнхаа том, паркийнхаа түвшинд аваад үзэхээр л 51 хувиа өөрөө л барьчихсан байх жишээтэй. Ийм том бодлогын юмыг өнөөдөр бид ярих ёстой.

Тэгээд би санал нэгтэй байна. Ер нь гадаадын хөрөнгө оруулалтынхаа асуудал энэ тэрийг бид нэлээд том ярьж, асуудлаа бодлогоо гаргамаар байна шүү. Энүүн дээрээ үндэслээд ер нь тэр аж үйлдвэрийн парк гэдэг юмныхаа бүтэц, зохион байгуулалтыг ч бид гаргамаар юм бишүү гэсэн ийм саналыг л хэлье.

Д.Лүндээжанцан: Батжаргалын Батбаяр гишүүн асуултаа асууж, үг хэлье.

Б.Батбаяр:  Би асуулт, санал хамтруулаад хэлчихье. Ийм байгаа юм л даа. Би сая илтгэл дээрээ ч хэлсэн л дээ. Юу вэ гэхээр Гадаадын хөрөнгө оруулалтын нэг хэсэг нь би өмч хувьчлалын асуудалтай холбогдох байх гэж бодож байгаа юм л даа. Сүүлийн жилүүдэд гарсан өмч хувьчлалыг харахад бол ер нь Монгол хүн авсан, Монгол компани авсан тийм өмч хувьчлал бараг байхгүй байгаа байх гэж бодож байгаа. Би түрүүн дурдаад өнгөрсөн. Яг одоо харахад Худалдаа, хөгжлийн банкийг хэн ч гэлээ Луганов  гэлүү,  Лаганов ч гэлүү нэг Италийн нөхөр авсан гэсэн 2002 онд хувьчилсан. Хамгийн том банк байсан. Өчнөөн  мөнгө төгрөгтэй. Арван хэдэн сая доллараар аваад тэрийгээ дараад нь улсууд янз янзын л юм ярьдаг ер нь. Дараа нь яасан ч гэлээ дараа нь авсныхаа дараа худалдаж авсан банкныхаа мөнгөөр нөгөөдөх мөнгөө төлсөн ч гэх шиг элдвийн л юм ярьдаг юм. Үнэн худлыг би мэдэхгүй юм. Тэр үед би Их Хуралд байгаагүй болохоор.

Монгол даатгал компанийг бас нэг орос залуу авчихсан, дараа нь тэрнийхээ мөнгөөр эргүүлээд Хадгаламж банкийг нөгөө орос залуу авчихлаа. Ингээд гэх мэтчилэнгээр яриад байвал зөндөө юм байна. Монголын Цахилгаан холбоо компани гээд өчнөөн том компани байсан 1990-ээд оны эхээр хувьчилсан нь ч хувьчлаагүй нь ч мэдэгдэхгүй Солонгост аваачиад ихэнх хувийг нь өгчихсөн. Одоо нөгөөдүүл нь Монголын агаар тэнгэр, шугам сүлжээг бүгдийг нь эзэмшинэ гээд шантаажлаад байгаа гэсэн. Би ийм юмыг үнэхээр ойлгохгүй байгаа юм. Энэ өмч хувьчлалыг.

Тэгээд яах вэ гэхээр одоо би ингэж бодож байна л даа. Бид нар бүгдээрээ мэдэж байгаа шүү дээ. Энэ гадуур улсууд жагсаад мөнгө төгрөг өг гээд, энэ хадгаламж зээлийн хоршоо гээд өчнөөн л асуудал босч байгаа. Энийг төр  хариуцахгүй гээд байгаа. Гэтэл төрд байсан ганц хадгаламжийн банкаа даатгалтай нь хамт нэг орос залууд өгчихөөд одоо ер нь яах болж байна.

Энэ ард иргэд чинь хэнд мөнгөө итгэж хадгалуулж, хэнд юмаа итгэж даатгуулахыг би ерөөсөө учрыг нь олохгүй байгаа шүү. Хадгаламж банкинд маш олон улсууд мөнгөө хадгалуулдаг байсан юм гэнэ лээ. Итгэдэг байсан гэж байгаа юм. Итгэхээс яах юм бэ, төрдөө итгэхээс хэнд итгэх юм бэ. Энэ асуудал дээр та нар анхаараачээ гэж би хэлмээр байна.

Нэг асуулт байгаа юмаа. Ерөөсөө энэ бүх бүтээн байгуулсан, энэ бүх компаниудын энэ хувьчлаад байгаа зүйлийг чинь монголчууд өөрсдөө бий болгож, монголын ард түмний татварын мөнгөөр, монголын ард түмний хөрөнгөөр боссон юмыг хэн нэгэн их мөнгө өгсөн хүнд хувьчилна гэдэг чинь ер нь төрийн зөв бодлого уу, энэ өмч хувьчлалын ямар бодлого вэ гэдгийг би ойлгохгүй байгаа гэдгээ хэлмээр байна. Ерөөсөө хэн нь энийг хэнд худалдаад байгаа юм бэ. Хэний газрыг хэнд эзэмшүүлээд байгааг чинь ойлгохоо байчихсан шүү гэдгийг энд нэгдүгээрт хэлмээр байна гэж хэлж байна.

Тэр хүмүүс чинь одоо маш их эрч хүчээ авсан. Монгол компаниуд юу ч байхгүй зайлуул, мөнгө байхгүй. Монгол нэг хүн юм худалдаад авбал ерөөсөө хулгайч, дээрэмчин, луйварчин гээд хэлэх муу үггүй бүх муу үгээр дуудаад ингээд хулхийг нь буулгаад, нэг орос, хятад байдаг юмуу, япон байдаг юмуу, солонгос байдаг юмуу худалдаад авдаг юм бол юу ч дуугарахгүй ийм төрийн бодлого байж болохгүй шүү. Энэ дээр анхаараа гэдгийг хэлмээр байна. Тэр гадаадын, харийн хүмүүс чинь магадгүй өнөөдөр юмыг чинь худалдаж авч байна, маргааш энэ төрийг чинь УИХ-тай чинь худалдаж аваад нөгөөдөр газар шороо, хүн амыг чинь тусгаар тогтнолтой нь худалдаж авахыг байг гэхгүй шүү. Би энийг сануулж хэлье гэж бодсон юм.

Хоёрдугаарт худалдаж авсан компаниудаас ноотой юмнууд их байгаа шүү дээ ер нь.  Ний нуугүй хэлэхэд. Би энийг өмч хувьчлалын хэлбэр гэж ойлгож байгаа учраас энд ярьж байгаа шүү дээ. 

Өмч хувьчлал гадаадын хөрөнгө оруулалтын нэг хэлбэр. Тэгэхээр тухайлбал Мобиком гээд хэний ч үгэнд ордоггүй, нэг том амьтан байнаа ерөөсөө. Манай энэ дарга нар ч тэд нартай их холбоотой юм шиг байна лээ. Айдаггүй, би 2004 онд Отгонбаяр гишүүн бид хоёр шалгаад сүүлдээ бүр ёстой баларсан шүү дээ бүр. Бараг л шалгасан Отгонбаяр бид хоёрыг хэрэгт хийх шахаад хувийн компанийг хардаж мөрдсөн, доромжилсон гээд ингээд ер нь Мобикомын зөв байсан байна гээд шалгалтын үр дүн дууссан. Энийг та бүгд мэдэж л байгаа.

Яагаад вэ гэхээр ер нь бараг зарим гишүүд маань тиймэрхүү юм хэлж байсан шүү дээ. Төрийн өмч бол ердөө ардын мөнгийг авахад яадагюм бэ гэсэн ухааны юм ярьж байсан ч гишүүд энд байгаа. Би нэрийг нь энэ удаа дурдахаа болъё. Тэр Мобиком компани гэдэг чинь хэдийгээр хувийн компани боловч Монголын ард түмний 600 мянган иргэдийн мөнгийг хармайлаад сууж байгаа асуудал УИХ, Засгийн  газарт хамаагүй байна гэдэг асуудал байхгүй гэдгийг онцолж хэлмээр байна.

Д.Лүндээжанцан: Бакей гишүүн асуултаа асууя. Эртээд та микрофонтой ярьсан яг энийгээ. Яг эргээгээд пянз тавьсан шиг ярьж байгаа байхгүй юү. Кассет тавьсан юм шиг. Одоо таны үгийг би үргэлжлүүлээд ярихад яг хэлж чадаж байна.

За Бакей гишүүн.

А.Бакей: Товчхон хоёр асуулт байна. Нэгдүгээрт энэ татварын шинэ хууль батлагдсанаар гадаадын хөрөнгө оруулалтын бизнесийн орчинд ямар өөрчлөлт гарсан бэ гэдэг талаар нарийн анализ, дүн шинжилгээ хийсэн үү. Өөрөөр хэлбэл татварын шинэ хуульд гадаадын хөрөнгө оруулалтыг татсан уу, эсвэл үргээсэн үү. Ер нь энэ талаар нарийн шинжилгээ хийгээд дүгнэлт хийсэн юм байна уу, үгүй юү гэдэг нэгдүгээр асуудал байна.

Хоёрдугаарт бүсчилсэн хөгжил гэж олон жил ярьсан даа. Тэгээд лоозонгийн шинжтэй маш сайхан зорилт дэвшүүлсэн мөртлөө яг бүсчилсэн хөгжлийн чиглэлээр бодлогоор, үйл ажиллагаагаар дэмжлэг явуулж байгаа асуудал их хомс байна. Энд төвийн бүс, хангайн бүс, зүүн бүсэд бүсийн эдийн засагт томоохон байр суурьтай, томоохон ордууд ашиглалтад ороод бас үйл ажиллагаа явуулж байгаа нь сайн хэрэг. Жишээ нь баруун бүсэд гэхэд баруун бүсийн хөгжилд томоохон үүрэг бүхий орд газруудыг гадаадын хөрөнгө оруулалтын хүрээнд ашиглах, тэнд ажлын байр бий болгох талаар хийж байгаа зүйл байна уу. Тухайлбал Асгатын мөнгөний орд гэдэг ч юмуу, бусад баруун бүсийн, одоо энэ бүсчилсэн  хөгжилтэй уялдуулаад ялангуяа баруун бүсэд юу хийх гэж байна вэ гэсэн ийм хоёр асуултыг сонирхмоор байна.

Д.Лүндээжанцан: Манай ажлын хэсэг Баяртсайхан сайд, Жаргалсайхан сайд хариулъя Бакей гишүүний асуултанд.

Н.Баяртсайхан: Баярлалаа. Бакей гишүүний асуултанд хариулъя.

Тэгэхээр монголчууд бид шилжилтийн он жилүүд гэж нэрлэгдэх 1990 онд болсон улс орны хөгжлийн нэгэн үеийг даван туулж  эрчтэй хурдан, түргэн хөгжлийн шинэ үед орж байна гэж ойлгож байгаа.

Энэ шинэ үе шат монголчууд биднээс хөгжлийн шинэ концепци, шинэ бодлогыг шаардаж байна. Үүнтэй холбоотойгоор Засгийн газар дээр Монгол Улсын Ерөнхийлөгчөөс өгсөн даалгаврын дагуу 2021 он хүртэлх үндэсний хөгжлийн стратегийг боловсруулах ажил явагдаж одоо төгсгөлийн шатандаа орлоо. Ойрын үед бид УИХ-д өргөн барихаар төлөвлөж байгаа.

Энэ шинэ үе шатны бодлогын нэг эхлэл бол УИХ-аар хэлэлцэгдэж батлагдсан Татварын шинэчлэл, татварын багц хууль гэж ойлгож байгаа. Энэ татварын хууль гарснаар, үйлчилж эхлээд өнөөдрөөр 4, 5 хонож байна. Ерөнхийдөө энэ бол үндэсний үйлдвэрлэлээ дэмжих, дотоодын хөрөнгө оруулагчдыг урамшуулах, хөрөнгө оруулалтыг гадаад, дотоодын гэж ялгахгүйгээр зөвхөн хөрөнгө оруулалт гэсэн зориулалтаар нь урамшуулах ийм чухал ач холбогдолтой хууль болсон. Энэ үүднээсээ бол урьд нь зөвхөн гадны хөрөнгө оруулалтад өгч байсан тэр тусгай хөнгөлөлт, чөлөөлөлтүүд үйлчилж эхлэхээ больсонтой холбогдуулаад гадаадын хөрөнгө оруулалтанд өгч байсан хөнгөлөлтүүд тодорхой хэмжээгээр багассан тал бий. Үүнийг хүлээн зөвшөөрөх хэрэгтэй.

Гэхдээ нөгөө талаар бид хөрөнгө оруулалтыг, хөрөнгө оруулагчдыг гадаад, дотоодын гэж ялгахгүйгээр бүгдэд нь адил тэнцүү нөхцөл, өрсөлдөх адил тэнцүү болзол, нөхцөл хангаж өгснөөрөө чухал ач холбогдолтой болж байгаа юм. Саяхан Засгийн газраас түрүүчийн долоо хоногийн хуралдаанаар эдийн засгийн тэргүүлэх ач холбогдолтой салбаруудын жагсаалтыг баталсан. Энэ жагсаалт батлагдаж гарснаар татварын хуулинд заасан заалтын дагуу нийт хөрөнгө оруулалтынхаа тэргүүлэх ач холбогдол бүхий салбаруудад оруулсан нийт хөрөнгө оруулалтын 10 хувьтай тэнцэх хэмжээний татварын хөнгөлөлтийг авах ийм нөхцөл бүрэлдэж байгаа юм. Энэ болзол, нөхцлийг гадна, дотны гэж ялгахгүйгээр аль ч хөрөнгө оруулагч эзлэх ийм бололцоотой болж байгаа юм.

Энэ үүднээсээ энэ бол юуг хэлж байна вэ гэвэл дахин Монгол Улсын хөгжлийн шинэ үе шат эхэлж байна. Манай хөрөнгө оруулагчид, хувийн хэвшлийн салбарт ажиллаж байгаа монголчууд нэг үеэ бодвол томоохон хэмжээний төсөл хөтөлбөрийг хэрэгжүүлэх, том хэмжээний хөрөнгө оруулалтыг хийх ийм бодит нөхцөл бололцоотой боллоо. Гадны хөрөнгө оруулагчидтай ижил хэмжээнд өрсөлдөх чадалтай боллоо, ийм санхүүгийн бололцоотой боллоо гэдгийг харуулж байгаа хэрэг гэж ойлгож байна.

Д.Лүндээжанцан: Жаргалсайхан сайд.

Б.Жаргалсайхан: Тэгэхээр Монгол бол одоо яах аргагүй хөгжлийн тодорхой нэг цэг дээр хүрээд ирсэн байгаа. Энд гадаад, дотоод хүчин зүйл маш чухал байрыг эзлэнэ. Энэ нь юу гэж байгаа юм бэ гэхээр эрдэс баялгийн үнэ дэлхийн зах зээл дээр өссөн, дараа нь дээр нь бидний түнш гуравдагч орнуудад бид нар хаалгаа нээж байгаа. Энэ нь бол Америкийн Экзим банк манайд зээлийн эрхийг нээсэн байгаа. Европын хөрөнгө оруулалтын банк бас зээлийн эрхээ нээсэн байгаа. Мөн Японы гадаадын хөрөнгө оруулалтын банк Жибэк банк манайд хязгааргүйгээр зээлийн эрхээ нээсэн байгаа. 

Одоо энэ банкуудаас энэ зээл хөрөнгийг авахын тулд маш сайн тодорхой хууль зүйн орчинтой байх ёстой. Дараа нь маш тодорхой төслүүдтэй байх ёстой. Техник эдийн засгийн үндэслэлтэйгээр гаргасан. Одоо болтол, өнөөдрийг болтол манайд ийм тодорхой аж үйлдвэрийн салбарыг хөгжүүлэх төслүүд нь байхгүй байсан учраас бид хөрөнгө оруулалтыг тэр болгон сайн татаж чаддаггүй байсан байна лээ. Тийм учраас Засгийн газар энэ комиссууд дээр энэ хугацаанд нэлээд ажилласан. Одоо төслүүдийг яаж ажил хэрэг болгох вэ гэдэг шатанд оруулж байгаа юм.

Тэгэхээр энэ асуудлыг шийдэхийн тулд шинэ ашигт малтмалын хуулийг хэрэгжүүлэх шаардлагатай байгаа юм. Үүнд стратегийн ордуудыг яаралтай тодорхойлж, тогтоож өгөх шаардлагатай байгаа юм. Энийг бас хөрөнгө оруулагчид хүлээж байгаа шүү. Энэ бол манай Их Хурлын гишүүдээс хамааралтай зүйл.

Энэний дараа бол мэдээж хөрөнгө оруулагч нартайгаа ажил хэргийн маш том олон гэрээ, хэлэлцээрүүд, уулзалтууд явна. Энэ дээр мэдээж хэрэг Их Хурал хяналтаа тавих нь зүйтэй байх. Тэгээд энэ дээр би та нарт өгсөн сэтгүүл шиг юм байгаа. Энэ бол сэтгүүл биш юмаа. Энэ Засгийн газрын хийх гээд зорьж байгаа ажлуудын талаар нэлээд тодорхой мэдээллүүдийг та нарт эмхтгэж өгчихөөд байгаа юмаа. Тэгээд энэ дээр тавиад байгаа асуултууд чинь нэлээн тодорхой байгаа болов уу гэж бодож байгаа. Энэ асуултуудыг бид хийхдээ бол Засгийн газрын хуралдаан дээр нэлээд олон удаа хэлэлцэж, мэтгэлзэж байж энэ зүйлүүдийг хийж байгаа. Гадаад, дотоод бүх судалгаануудыг нь гаргасан байгаа. Тэр ч битгий хэл анхан шатны ажлын хэсгүүдийг байгуулчихсан ажиллаад эхэлж байгаа. Энэ дээр Германы Сименс, Крофтизин гээд том корпорациудтай эрчим хүч бөгөөд нүүрсийг боловсруулж шингэн түлшнүүд үйлдвэрлэх ийм технологийн төслүүдийг бөгөөд техник-эдийн засгийн үндэслэлүүдийг гаргах гээд ажлын хэсэг ажлаа эхэлчихсэн. Бүсчилсэн хөгжлийн хувьд бол бүсчилсэн хөгжил маань явалгүй яах вэ гэхдээ энийг хийхийн тулд суурь хэд хэдэн алхам хэрэгтэй байна. Эхний ээлжинд богино хугацаанд ямар салбараараа бид нар дамжуулж нэлээд хэмжээний хөрөнгө босгож чадах вэ гэдгээсээ эхлэх ёстой. 

Тэгэхгүй бол бид мянган бүс яриад хөрөнгө оруулалтыг нь шийдэхгүй бол тэр зүгээр тал дээрх хоосон яриа болж байна. Тийм учраас энэ дээр тавигдсан хэдэн том төслүүд бол өнөө маргааш шууд зах зээл дээрээс мөнгө босгох боломжийг бүрдүүлж байгаа юм. Мөнгөө босгосны дараа бид нар ямар бүсээ хөгжүүлэх вэ, ямар аж үйлдвэрээ хөгжүүлэх вэ гэдэг нь та бидний асуудал. 

Тийм учраас эхлээд мөнгө босгохоосоо эхэлж байгаа юм ерөөсөө эдийн засгийн хөгжлийг бол. Энэ дээр нэлээд тодорхой юмнууд яригдсан. Удахгүй мэдээж хэрэг энэ ганц өнөөдрийн ч уулзалт биш байх. Засгийн газар өшөө нэлээд олон удаа та бүгдэд хийж байгаа ажлын талаар мэдээллүүд хүргэх байхаа гэж бодож байгаа. Мөн ажлын уулзалтууд ч хийх байх гэж бодож байна.

Д.Лүндээжанцан: 1 цаг 30 минутад багтаан дуусгана. Яг дэгээрээ яваа. Яаж ч заргалдаад нэмэр байхгүй. Ингээд манай гадаадын хөрөнгө оруулалтын талаар Засгийн газраас баримталж буй бодлого, цаашид анхаарах асуудлын тухай Ерөнхий сайдын мэдээллийг сонслоо. УИХ дахь цөөнхийн төлөөлөл нэгтгэж үгээ хэллээ. Мөн асуулт асууж саналууд хэллээ. Энэ зарим гарсан саналуудыг зарим шүүмжлэлийг манай Үйлдвэр, худалдааны яам, бусад яамны нөхдүүд анхааралдаа аваарай гэдгийг, бодлогын шинжтэй ч зарим асуудлууд байсан энийг хэлмээр байна. 

Гадаадын хөрөнгө оруулалтын талаар Засгийн газрын бодлого, цаашид авах арга хэмжээний тухай Монгол Улсын Ерөнхий сайд М.Энхболдын мэдээллийг сонслоо. 

Өнөөдрийн чуулганы нэгдсэн хуралдаан хаасныг мэдэгдье.

Хуралдаан 17 цаг 00 минутад өндөрлөв. 

Соронзон хальснаас хянаж буулгасан:

Хуралдааны нарийн бичгийн дарга



В.ОЮУН
